
БелчГудила сагаси дусличил, ахГерти 
дуч1анти!

ДУЦ1РУМ ВА Г1ЕБШНИ

Ильяс Х1ясанов
Дургъби мадиаб

Гьардус, сентябрьла цаибил барх1и, гьарилрашколализиб 
“Даршудешла даре”, “Багьудила барх1и” дурадурк1ули ди­
рар. Гьанна г1ядатли бетаурси ил даре имц1аливан х1ушала 
учительтани яра иличи хасли жибарибти х1ушала бегГгани, 
дургъбала бут1акьянчибани, поэтунани, писательтани би­



рули бирар. Иличиб хГушани лебилра улкала адамтани ва 
даршудеш дигути дунъяла гьарил улкала халкьли дургъби 
детх1еахъес бируси гъазаличила, нушала даршудешг1ебси 
политикаличила баладая. Гьайгьай, х1ушара, дурх1ни, ил 
дарсличир лех1кахъили ках1евладая. Х1ушанира лебилра 
Россияла дурх1ни ва дурала улкнала дурх1ни даршудеш 
багьандан сен-сен бургъулил, дурала улкнала дурх1начил 
х1ушала сегъунти бархбасуни лерал хабурти дуридая. 
Даршудешличила, дунъяличибти лебилра дурх1нала гьал- 
магъдешличила далуйти ва назмурти дуч1адая.

Дергъличилара даршудешличилара нушала дурх1нала 
пикруми лебилра дунъялис ашкарти сари.

Хиросима... Ил у х1ебакьибси адам мажах1ят дунъяли- 
чивра леввиэс? 1946-ибил дусла августла 6-личиб Америкали 
ила атомла бомба лайбак1иб... 270 азир адам кабушиб. Чучиб 
сегъуналра г1яйиб агарти адамти...

Хиросимала ца школала учитель Синдзони 4-ибил клас- 
слизиб цагьачам г1ядатли х1ебиубси даре бариб. Жаг1ял,
-  вик1и ил классла дурх1нази, -  Хиросимала кьурбунтала 
Барх1и, х1ушала бегГги Даршудешла анхълизи дурабул- 
хъан, дунъялис харабдешуницун лерхути дургъбачи, ярагъ 
т1инт1дирниличи чула къаршидеш далахъа. Ишбарх1и би­
алли х1ушази нуни “Се саби дергъ?”ибси темаличила со­
чинение белк1ахъес тиладибирулра. Х1ушала х1янчурби 
нуни Москвализи х1ушала зилантази делч1ахъес дурхьис- 
ра. Багьаб илданира Японияла уршби-рурсби селичила 
пикрибик1ул и л.

Xlepa, се лук1улил илди дурх1нани.
“Ну х1ерируси иш Хиросималичи 43 дус гьалаб атомла 

бомба лайбак1ибсири. Иличила гьанбикалли, наб дебали 
г1ядабли бирар. Бомба баргбердибих1иб алав-гьалав къар- 
шибикибти лебилра адамти бебк1ибтири. Миц1ирли ка- 
лунти гьаннара излумазиб ц1умбик1ули саби. Наб дигахъ- 
аси дунъяла лебилра халкьли илди балагь-кьадарличила



хъумх1ертурли, дигахъаси дунъяличиб мурталра даршудеш 
кали. Дургъбачи, илди адилкьантачи дила гьими рурхъули 
саби. Ученица Ота Сатико”.

“П ур дунъяличиб дергъ х1ебиахъес багьандан, лебилра 
адамти цабиэс чебиркур. Бомба кабикесгу ибси урехи цалра 
шагьарли, цалра шили мабагьаб! Пях1либуаб дергъ! Ученик 
Морикава Тайдзю”.

19 сочинение. Гьариллизиб ца дец1, ца ц1ум, ца тилади, 
ца мурад: дургъби мадиаб!

Ах1ерти дурх1ни! Дургъби х1едиахъес багьандан, 
хГушани се бирули дирудая?

Суалти ва х1янчи:

1. Даршудешла дурсри гьанна, г1ядатли биубли, чили дирули 
дирара?

2. Илди дурсрачиб х1ушани селичила дурути гъай иргъида? Илар 
х1ушани сегъунти бут1акьяндеш дирида?

3. Японияла Хиросима шагьарла школала 4-ибил классла учи- 
тельли сегъуна темаличила сочинение белк1ахъуна? Дурх1нани 
сочинениебази селичила белк1ири? Илди сочинениеби учительли чина 
дархьибтири? Текстлизир дарга Ото Сатикола, Морикава Тайдзюла 
сочинениебазир делк1унти гъай ва делч1ен.

Н. Надеждина
Школала анхъ

Дурх1нани янилизирал школала анхъличи какьес пал- 
да х1ядурдирулри. Палдали г1явабарибси ванзали дахъ­
ал овощуни луга. Лебтанилра к1и-к1ел бадира палдала 
хиб.

Х1еб садаиб. Дях1и бацГиб. Ванза балбикайчи -  
кьелх1еличи ц1ап1х1елканбиайчи -  дурх1ни х1ерли кабииб, 
илх!елицун къяяни укъесбях!иб.



Анхълизир гье сен-сен дег1ес г1яг1нитил, учительница- 
ни хабар буриб. Набадурала дибг1ян гье ванзализи бара 
г1еладикахъалли, биуси саби. Хъарала халати кьукьри 
делг1ух1ели биалли, мурхьли гъарш кайуси саби.

Гьала-гьала анхъ бац1сиван кабизур. Амма ванати 
заб дариб. Шинишли гьардак1ибти дег1нубани къяяни 
к1ап1дуциб.

Дурх1нас дебали дигулиахъиб анхълизир дак1ибти се 
сарил дагьес. Xlepa, ванзализирад бурбуниван кадизурли 
набадурала хъими гьардак1или сари. Чакарла кьех1нала 
дишт1ати арани х1унт1енкадиубли сари.

Хъарала назикси бухъала, хъарбихьес мер х1ебургули, 
дяг1ли гьар шайчибях1 гьак1арбик1ахъули саби.

Чедашу ти ва ахъд ик1у ти дег1ну бачи чех1еруд ицу н бузахъ- 
ули дурх1ни лех1кахъили ах1енри. Чунира чеахъдик1ути 
дег1нубас кумекбирулри: ванза к1ант1ибири, арц1и къябди- 
ри. Дурх1нани, “арц1и-кьарли чула гье хъярхъли дахъди- 
ахъу” ибси учительницани чус бурибси хабар, гьанбиркахъ- 
улри. Ц1ап1алкуси хъалта-кьарла (чедирурганна) ца кьада- 
ли даршал азир гье гес бирар.

Дуц1арти бурх1ни дак1иб. Илдани сагали дурх1ни 
къайгънази бикахъиб. Гьар барх1и савли дурх1нани, анхъ- 
алав къунзбик1ули, къараулбири. “Капустализир мул- 
къи агарара? Хиярти шинни дахес г1яг1нили ах1енара?” -  
пикрибик1и.

Дурх1на дахъал х1янчи дариб. Ил багьандан г1ебшнилис 
илди разили гьунибаиб. Школала анхълизир дахъал сек1ал 
дак1иб. Варъаван бухъут1а кьех1е журугкабиуб. Капустала 
бук1ри ч1умакадиуб, някъбази дуцибх1ели, кьярждик1улри. 
Илцадра халаси ца къабакъ бак1иб -  дурх1нала цалилра ил 
ахъбуцес биъх1ебиуб. Ил къабакъ школализи уркурличиб 
арбухес чебуркъуб.



1. Школала анхъ г1явабарес буч1ути дурх1на се х1ядурдариба?
2. Къяяни дирес мурт бех1бихьиба?
3. Сен-сен делг1улрив набадури? Хъара? Кьех1ни?
4. Дег1унти гье мурт дагьардухъуна?
5. Дег1нубачи дурх1нани сегъуна х1еруди бири?
6. Сецад сек1ал дак1иба?
7. Школала анхълизир х1уша секьяйда дузулрая?

Х1янчи:
Адамтани кьех1ела, хъарала, капустала, хиярла, ч1ап1а хъарала, 

жершила, помидорла, картошкала се мер букал, се х1ебукал, хабар 
бурая.

Г1. Пябдуллаев

Жунабла галгуби

Гьачам дуц1румлизив Пямар сунела дудешличил варх 
вац1ализи вякьун. Вац1ализир, къадала ишил бяхГлизир, 
Пямарли дебали дерхъибти жунабла галгуби чедаиб. Ил де- 
бали разииуб.

-  Xlepary ца, дудеш, ишди жунабла галгубала жага- 
ли дерхъниличи. Пебшни жунаб дикьурси замана рузи 
Аслих1ятра, нешра, нураишажунабтачиляркьех1е. Нешлис 
жунабтазибад мурабба барес дебали дигахъу.

-  Х1уни ил хабар, хъули чарухъунх1ели, нешлизи бура, 
неш дебали разирирар, -  иб дудешли. Илбарх1и Пямарли 
вац1ализиб дудешлис, г1ях1си кумек бариб. Пямарли ду- 
дешлис дярг1ибти шинни биц1или, гажин бихи, унцачи 
х1ерик1и. Илини жунабла галгубира гьеч хъумх1ертур...

Цабарх1и, Пямар школализивад чариубх1ели, нешли 
т1ут1ила мурабба бирулри. Пямарлис бусягГятал баягъи сай 
дудешличил варх вац1ализи вякьунси дуц1румла барх1и ва 
итх1ели сунени чедаибти жунабла галгуби гьандикиб.



-  Ах1ерси неш, дахъ дебали дерхъибти жунабла галгу- 
бала мер баласгу нуни. Х1уни пурбан бара, жаг1ял дурсри 
тамандиубх1ели, Аслих1ятра нура жунабличи аркьех1е, -  
иб Пямарли.

Неш Пямарличи разити дях1личил х1ерризур ва иб: 
“Г1ях1си саби, дила лачин, г1ях1си саби! Дирца някъбира, 
валкьаи кьац1ли укес”.

Пергъила барх1и Пямар школализивад чарухъунх1ели, 
дудешли азбарлаб уркура балкьаахъурлири. Илди лебил­
ра, абиили уркурличи, вац1ализи арбякьун. Ил барх1и 
Пямархъалани дахъал жунабти далц1ун ва барх1ехълис 
хъули чарбухъун.

Суалти:

1. Пямар дудешличил чина вякьуна?
2. Вац1а лизир Пямарли села галгуби чедаиба?
3. Пямарли нешлизи се тиладибариба?
4. ВанДал изибад Пямархъали сен-сен чарбухъуна?



Гьала г1ебшни

Гьала г1ебшни авлахъличи тамашала х1яйрандеш г1яйди- 
рар, хаслира аршира диршили, байхъу-хъяшли бацунси 
ургубаличи. Аршила сумаличир, янилис бег1ла г1ергъиси на- 
пакьа бурчули, итарра-ишарра вацни дуц1дик1ар. Дацунти 
хъумачи бергайг1ир къяйц1ли хъула къянби г1яшдирар.

Рахли хъу делгЕуси хъубзарла т1ама ахъбирар. Дамсурли, 
зугьали гьигьдик1ути унцала т1ама чебиху. Ургуба шадби- 
рути ва чебиргъахъути т1амри илх1ели, к1ундац1или, чина- 
биалра диг1яндикибтиван дирар.

Мер-мерличир чедиу дуки бак1ибти бишт1атани дикьур- 
ти ц1амала гав. Хапли чебулхъуси г1ебшнила бярг1ибси 
дяг1ли илди гьадирхъули сари, бут1наддарили, шали-шайчи 
дуг1иули сари. Хабарагарли чинад-сабил багьарбиубси г1яра 
сумакадли дуц1булхъули саби, гьат1ира хабарагарли, ванза- 
лизибад багьарбиубсиван, гурда дак1убирули саби ва г1ярас 
г1ергъибилхьули саби.

Дебали г1яжаибти дирар авлахъличирти илди лерилра 
авара: х1якдеш ва х1яйрандеш -  барх1и ихъуси манзилли- 
зир.

Суалти:

1. Гьала г1ебшни адамти селизиб бузули?
2. Авлахъ сегъуна куцличиба?
3. Т1абиг1ят сегъуна бетаурли?
4. Пебшни т1абиг1ят барсбиъниличила чех1ерудиби дузахъеная, 

илдачила хабар бурая.



С. Рабаданов

Пебшнила лишантачил

Бег1 гьалаб шах лямц1бухъун 
Шила дублаб кьарличиб,
Х1ебиалли, г1ебшнили 
Ганз бех1бирхьу нушачиб.

Хъямбашули саб дяг1ра 
Галгубала к1арачи,
Пяс дирихь зумабиуб 
Г1ях1лад башес нушачи.

Нушачи дуц1рум дерк1ес 
Дак1ибти арцантира 
Дугурбазир х1ункьрадли 
Ардашар арх1яличи.

Х1улбала гьалаб вац1а 
Тяп дуругван ч1янк1биуб, 
Х1ейгу-х1ейгули закиб 
Берх1ира кьиркьирбиуб.

Пебшнила лишантачил 
Давлачебси т1абиг1ят 
Дуц1румла унза г1ек1ес 
Ишдусра гьалакбиуб.

Суалти:

1. Назмулизир г1ебшнила сегъунти лишанти чедаахъили?
2. Пебшнила rlyppapa сегъунти лишанти дирарал бурая.
3. Пебшни аргъ-берх1и сегъунти дирарал, хабар бурая.



Пебшни

Август базла ахирличиб гьава буг1ярбик1ес бех1бирхьур. 
Амма сентябрь базлизирра кам-гьамти буг1ярдешуни 
дак1удирар. Савли чераргъибх1ели, х1ушани чедиидая кьар 
ва унраличибси юртла хъалч секьяйда ц1убдиубли дирарал. 
Цакамси замана арбякьи г1ергъи к1уври дак1удирар, сарира 
г1ебшнила дугурбазир мурталра миъдирг1ути. Пебшнила 
дибг1янти заб дуц1румла чях1-забличи бек1лил мешули 
ах1ен; илди т1ашагарли дашули сари, ва, дуц1рум кьяйда, 
ванза жявли буръули ах1ен. Бамсри агарли дяг1 уфбик1ули 
саби, илини галгубала ва кьарла дикьурти гье гьарахъли 
гьадирхъули сари, ва, кагъарла ч1ич1ала ахъли батаахъес 
имкан бедлугули, дурх1я разиирахъули сай.

Галгубачир к1ари духъут1дирес августла ахирличир 
дех1дирхьур, сентябрьлизиб биалли, х1ушани халбарес ди- 
рудая, гьачамлис шинишли лебалси п1ялп1ялагличир урга- 
ургади духъут1аби ва мургьи-рангти кьялуби дак1удирни.

Шинишбирес гьалаб-гьалаб бех1бихьибси п1ялп1ялаг 
сабри, бухъут1бирес гьалаб-гьалаб бех1бирхьусира ил саби. 
Барх1иличир-барх1и духъутЕдирути к1ари имц1адик1ули 
сари. Пурра к1ел-х1ябал барх1и дикалли, вяшаркабик1уси 
п1ялп1ялаг мургьи-рангли чебиули саби. Амма галгала ил 
жагадеш чебулхъуси дяг1ли бетихъахъули саби; кункти ва 
дерубти к1ари гьавализир ласдик1ахъули, х1ябцси ванза ил- 
дази к1ап1бирахъули саби.

Авлахъуни дац1дулхъули сари: ризкьила х1унт1би хъума- 
чирад гечдарили сари; ч1янк1ли х1ярили алавдарибти мурала 
ахъти г1ебницун яни берк1ес сагурбачир кавлули сари; вав- 
ни деткахъили сари; бикьурли бухъут1биубси кьарра, дях1и 
тиладиби-русиван, ванзаличибях1 къямкаурли саби. Ца 
гЕебшнила бег1ницун шинишбик1ули саби, амма илди жагьти



шинишдешра деткайхъути сари. Или биалра, дях1илиур риз­
кьила х1ячми заях1едиубли кавлан ва атх1еблизир шиништи 
кьялубачил илди шалаличи дурадулхъан.

Суалти:
1. Август, сентябрь бузразиб гьава сегъуна?
2. Сегъуна вац1а сентябрьличиб?
3. Ил замана авлахъ сегъуна?
4. Се бех1бирхьули шинишбик1ес?

Р. Рашидов

Пебшнила манзил

Хапли гъаглиур къургъи 
Чедаира ишбарх1и.
Чуласун низам бигьи,
Илди гьарахъ аркьулри.

Багьесли г1янц1кабиуб 
Итцад бемжурси барх1и,
Танбакули супелван,
Дигубли сари кьурри.

Пебшни! Варъала манзил!
Т1емдик1ар лусентира.
Х1унт1ен якьутван ухар 
Жунабти кьадубазир.

Пебшни! Урдалта Х1урхъи,
Къуш арху бук1унани 
Къизларла анц1дукьести 
Дянгти авлахъуначи.



Гьунчиб хьурабиубли,
Карц1и ихъу илдани 
Бахъх1и х1ерли бамсурти 
Чула хъалибаргличил...

Суалти:

1. Пебшни аргъ секьяйда барскабирули?
2. Духълуми секьяйда дарскадиубли?
3. Пебшни букГуни чина гечбирули?
4. Хъубзура се бирули?
5. Пебшнила лишанти сегъунти сари?
6. Пебшни адамтала х1янчи сегъунти дирара?
7. Пебшнила бузри чидилти сари?
8. Пебшни хГушани халатас сегъуна кумек бирулрая?

А. ХГяпизова

Даршибти дак1аб г1ебшни

Иш г1инизличи иш дякь 
Белкунси нуни сабри.
Гьар барх1и савли, барх1ехъ 
Ну иша вашусири.
Дякь белкунси нунири.

Х1едуйг1ира г1ямрула 
Я бурх1ни яра дусми,
Гьанх1ебирки вях1личир 
Илдицад тугъи дирни.
Арцурли диъни дусми.
Авц1али дус дикили 
Сар ишад арякьунна.

Илх1ейчивад чумилра 
Ваира улкализи.



Даари шин ардухиб 
Х1урк1бани Каепилизи.
Пинизри урк1илизиб.

Xlepa, rlyppa вак1илра 
Ну ак1убси юртличи,
Дурх1ядешлизивад ну 
Ухъунти мераначи -  
Баягъи г1инизличи.

Гьанна ну г1инизличи 
Викх1ейкира вях1уди.
Дигх1ейгулра чебаэс 
Илаб дила къаралди -  
Кьяркь дусмала баркьуди.

Кашлизир шин айхъулра,
Ках1елун держесицад.
Урардякьун руржути 
ТТулбала ургартикад -  
Ках1елун держесицад.

Суалти:

1. Пинизличи дякь чили ва сен белкунсири?
2. Илар се чедиулри?
3. Чум дус х1ек1илри адам г1инизличи?
4. Илала урк1илизиб се сабри, селичила хъумх1ертурлири?
5. Сегъунти улкнази ваиба ил?
6. Хъули чарухъунх1ели, сен вях1удих1ейкибсири ил г1инизличи?
7. Х1ушала пикрили, сен пашмансира ил адам гьанна?



Буралаби

I. Анц1букь кабикили г1ергъи, насих1ят бурахъес вашу- 
си ах1ен.:

2/Бируси агарх1ели, барх1и бухъянсили кабилзан.
3. Жявли айзурси гьарахъ арашули вирар.
4. Х1еб вавначил жагали дирар, г1ебшни -  буг1мачил.
5/Ц а сек1ал бирух1ели, царх1ил заямабирид,
6. Азгъиннис мурталра байрумти дирар.
7. Бек1 тях1удешлизиб бих1ен, кани -  гушдешлизиб, 

кьяшми -  ванали.
8.^Умудеш -  арадешла байхъала саби.
9/Кьац1 -  дудеш саби, шин -  неш.
10. Шинкьан шинничил ц1акьси саби, адам -  беркай- 

чил.
II. Ш ягъи вайси х!янчизар вирар.



ДУРХ1НАЧИЛА ХАБУРТИ

М. ЯхГьяев

Щегъала шанг

Дурсри тамандиубх1ели, учительницани дурх1ни т1а-
шаиб ва илдази гъайрухъун:

-  Гьайгьай, дурх1ни, х1уша лебтанилра баладая нуша­
ла улкалис мегьла бург1луми х1яжатли диъни. Илдазирад 
тракторти, автомобильти ва дахъал царх1илти сек1ал ди 
рути сари. Ишбарх1и нушала школала лебилра дурх1ни 
мегьла бург1луми дучес дурабулхъути саби. Х1ушара ил­
дас г1еладухъес асух1ебирар. Нушала, дила пикрили, 
цабех1личиралра дахъал мегьла бург1луми дучес, х1урматла 
вымпел сархес имканти лер.
16

Дурх1ни гъузгъалдибиуб, лайкадак1ибти мегьла бург1- 
луми чинар чедаибал, пикрибухъун... Г1ях1мадли набчи 
газа някъли къужбариб ва лих1илизи г1яшли иб:

-  Агь, Х1яжи, нуни ца мер балас -  илар нуша к1илинра 
духес х1едиэсти мугьби лер!

-  Чинара илди?
-  Дурсри тамандиубх1ели бурис.
-  Зяякъдяхъибмад, нуша тупангла х1ярх1яван классли- 

зирад д урадухъунра.
-  Ваши набчи хъули, -  ира нуни. -  Портфельти

кадирхьех1е ва х1янчилизи ихъех1е! /
-  Ваши... (
Хъулиб нуни Г1ях1мадлизи кьац1ли укахъес 

маслигГятбарира.
-  Кьандирех1е! -  кьабулх1ейкиб Г1ях1мад. -  Рахли 

дурх1називад чи-виалра гьалаиркур. Иличи чила-дигара 
х1ули лагбизес асубирар: х1яйвантала дярхъла г1елар нуни 
гутанна дячунти бут1ни чедаира. Илар к1илис ах1енну, ав- 
лисра даари лер!

-  Селра х1ебирар, кьанх1ейрех1е, -  ира нуни. -  Илгъуна 
\1янчилис кьуват г1яг1ниси саби.

Нушани наб нешли датурти нергъ держира ва азбарлизи 
дурадухъунра.

-  Селичиб архех1ев ил нушани? -  хьарбаиб Г1ях1мадли.
-  Н^къбазир ца-ца бут1а архутик1ун х1едиэс.

Ну пикриухъунра ва дудешли вац1ализирад урцул диху- 
си уркура касес пикрибарира.

Xlepa, нуша дурадухъунра. Уркура шила кьакьурбази- 
бад геркабирулра, ил вякьярбик1ули саби, улкьайтазибад 
адамти х1ербик1ули саби. Ца рухъна тамашариубли сари:

-  Чина аркьулраяв, дила дурх1ни, xlynia? Барх1и ихъ- 
уси замана саби, х1уша биалли вац1ализи дерхурлирая. 
Х1ушачи буц!и чедулхъангу.
2. Зак.175 17



-  Нуша вац1ализи ах1енра... -  нуни илизи бурее 
вех1ихьира, амма Г1ях1мадли ну, дулгъа буцили, зузвари- 
ра: лех1ахъину, вашен.

Нуша х1яйвантала дярхъличи гъамдиресдях1ирагу, 
хапли чебиулра: нушачи дях1-дях1ли царх1ил уркура ляб- 
кьули. Ил нушала класслизибти к1ел дурх1яли -  Пялини 
ва Мурадли -  лебкулри.

Х1ердик1улрагу -  уркурличиб халаси мугьрала бек1а. 
Итмадан чедаэслири гутанна бут1ни диъни.

-  Буррагу нуни! -  шивк1ивдариб Г1ях1мадли. -  Нергъ ди- 
гиаурлири х1ед. Дебали х1яжатлири х1ела нергъ наб! Xlepa, 
кьанкадиубрану!

Мурадли за Пялини нушала гьалабад чула уркура арбу- 
киб.

Мурад гапик1усири:
-  Х1еръая сецад мугьри дучилрал нушани! Х1уша 

чинадях1 аркьулраяв? Х1яйвантала дярхъла г1ела мякья- 
дая, итаб гьанна селра агара.

-  Се бирех1ев? -  хьарбиули сай Иях1мадли. -  Нушаб че- 
баэсра х1ебиркур вымпел.

-  Унраличирти азбурти умц1ес чебиркур, -  ира нуни, -  
се-биалра баргес асубирар.

Нуша азбуртази умц1ердухъунра. Цабех1ли мегьла 
бург1луми лугутири, цабех1ли биалли нушала импГати 
мугьри агара или чардирутири.

Халаси къияйчил нушани сен-биалра цакамти дучира: 
буркьа самоварла турба, т1ярхъубар к1ел т1ас, сигдиубти чу- 
мал мегьла бут1а, шин дикуси турбала бург1луми, сегъуна- 
сабрил мегьла сетка ва rlyppa чу мал дибг1ян-хъяш сек1ал.

Амма лерилра илди к1илисалра камти сарри. Г1ях1мад 
х1илх1и калун висиирули. Илала илгъуна саби хасият: сен- 
нира цаибил мерличив виэс дигахъу.

Уркура нушала азбарл* т кира ва, се-биалра буркьа 
мегьла сек!ал агарал, юртли ip къяйц!духъунра.



Xlepa, илаб нуни, чялила г1улудличи чебях1кахъили, ха­
ласи ц1удара ц1егъала шанг чебаира. Неш хабурта ругьули 
рири ил ц1егъала шанг сунес дила хала нешли пешкешбар- 
ниличила. Нешли илизир хъарала нергъ дирутири.

-  Г1ях1мад, кайсех1е иш ц1егъала шанг, -  маслиг1ятбарира 
нуни. -  Ишини умути шел килограмм дит1ик1у.

-  Нешли диркахъу х1ед, -  кьабулх1ейкиб Г1ях1мад, амма, 
разииубдешли, ил гъинч1яхъиб.

-  Xlepa, сегъуна х1янчил! -  разииуб Г1ях1мад. -  Ишгъуна 
шанглизибад тракторлис кани барес вирар! Яра х1ятта 
х 1улара балли барес асубирар. Гьу, гьанна школализи 
1ъайбирех1е. Г1ур, ашкарлигу, дурграх1едургех1е...

Нуша школализи садаибх1ели, дурх1нани дучибти мугь- 
рала халаси бек1а чебаира. Илаб лебри Пялини ва Мурадли 
хибси гутанра. Илдира илаб т1ашли лебри, вожатаяни илди, 
мегьла бург1луми имц1али дучни багьандан, гапбирулри. 
11ушара илини гапдарира.

Г1ях1си х1янчи барилрая, дурх1ни, -  иб илини. -  
I [ушани ишди дедлугех1е ва ишдас дак1ибти арцлис школа- 
лис исех1е...

Школалис се исусил бурее ил ралкьх1еурли лерай, аз- 
барлизи дуц1ли колхозла къараул адавзи Пусман дурай- 
киб. Ил мугьбала бек1аличи ветухъун ва, гъайх1еили, 
г^ар шайчи жура-журала т1асани ва самоварла турбаби 

дик1есвях1иб.
ируйри, адавзи Пусман, х1уни? -  хьаррик1есрях1иб

I {ЬЯйатая и л изи^
—йя'хХушани се бирулраяв! -  гьимук1или вявик1есииб 
взи^Цусман. -  Гутан х1яйвантала дярхъла г1ела каби- 

ири,\ил/гьанна ремонтбарес х1яжатсири, чили ка- 
дамтани бурули саби, дурх1нани школализи 

Г1е, ну г1ярзулхъас! Се-дигара бирулигу! Сен 
ли кайсида, касес хайрих1ебируси сек1ал!..



Xlepa, гьанна къалмакъар! Къараул бара х1илх1и паргъа- 
тиахъуб. Вожатая х1унт1енриуб. Ил Пялизира Мурадлизира 
рик1ули сари:

-  Гутан сунела мерличи бухая! Х1ушани ну ишкьяйда 
рирг1яриргура или, гьанхГебикиб!

Илди арбякьунхГели, ну Г1ях1мадлизи вик1улра:
-  Сен г1ях1си бетаурал нуша кьандиъни. Гьанна нуша 

диах1елри ихдала мерличир, xly ургъадив?
-  Г1е, гьарли-марли г1ях1си бетаур!
Амма шаддиэс жявли сабри, Школализирад Г1ях1мадра 

нура дархьли набчи дуц1духъунра, сенах1енну илини набчиб 
сунела портфель батурсири. Неш жявлил хъули рак1илри. 
Нуша хъули адац1ибмад, илини хьарбиули сари:

-  Х1яжи, х1уни чялиличи чебях1кахъибси ц1егъала шанг 
чех1ебаирив? Нуни ил беръахъес чебях1кахъибсири, ил би­
алли беткахъили саби! Биг1уну, гьат1и, чили-биалра?

-  Юх, биг1х1ебиг1ун ил чилилра.
-  Чинаба, гьат1и, ил?
-  Нуни ил школализи арбухира.
-  Чина?.. Школализи? Сен?
-  Ишбарх1и лебилра дурх1нани мегьла бургГлуми дур- 

чутири. Илди улкалис дебали х1яжатли сари. Илдазирад 
тракторти, автомобильти ва самолетунира дархли дирути 
сари... -  баянбирес вех1ихьира ну.

-  Къачагъ! -  вявъиб нешли. -  Сен хьарбауд агарли къя- 
чикибсири? Ил дила нешла, х1ела хала нешла, савгъат саби! 
Агь, мялг1ун! Къалабали вашен школализи ва чарбарили 
кабуха ил!

Нешра нура школализи дак1ира. Илав биалли гьан­
на чилра аги -  я дурх1ни, я вожатая, я мегьла бург1луми. 
Школала уборщицани буриб: “Камеи гьаларван”, -  маши- 
наличи чедихьили, лерилра мегьла бург1луми чинарил ар- 
духиб или.



Нешра нура юртличи гъамдирух1ели, наб лебг1еб 
т1яг1ямагарлири.

Амма, пикрибарая х1ушани, лерилра г1ях1ил гьардизур. 
Дудешли, марлира, ну зигарварира, хьарх1ебаили ц1егъала 
шанг касни багьандан, к1инайс биалли нешлизи иб:

-  Биур, жявлил замана баили саби сагаси шанг асес, xly 
биалли гьаннара буркьа сек1айс г1еларадкарикилри!

Пергъила барх1и нешли халаси ц1уба шанг асиб.
Амма сен-биалра хъарала нергъ сагаси шанглизирра 

иДудараби детарулри.

автомобиль вожатая вымпел портфель
о  s

Суалти ва х1янчи:

1. Вожатаяни дурх1начи се хъарбариба?
2. Дурх1нани мегьла бург1луми сен-сен дурчулри?
3. Х1яжихъалачив Г1ях1мад сен кьац1ли х1евкусири?
4. Гутанна бург1луми чис дикиба?
5. Ш колализи мегьла бург1лумачил Х1яжини се кабухиба? Илала 

баркьуди х1ушани сен-сен чебаирая?
6. Гутан чарбарили архух1ели, Г1ях1мадла ва Х1яжила разибиъни 

чебиахъути дугьби делч1еная.
7. Ц1егъала шангличила Х1яжила неш ва дудеш се бик1ил бурая.
8. Ш колализир х1ушани мегьла бург1луми дучниличила бурая.
9. Хабар бут1надли чеббурес х1ядурбарая.

'̂1ях1мадхан Абу-Бакар

ТГулека

Ирбиг1я -  бизиси т1емла, мурити ва ц1ик1ти чадурли- 
чи мешути ц1едеш сари. Илди кьадубачир дашути сари. 
Ирбиг1яли дерхъили дирар хасли къаркъубар бях1яни.
IЖирару чилра шалг!евухъес, илди “ нуша муритирану, би-



зитирану, далц1абая”дик1утиван чедиути ц1едеш х1едеркй? 
Амма я деркес я далц1ес илди гьамадси ах1ен, илдала занз- 
бар кьялубачи гъамх1ейрахъули, т1ашли сари г1инт1ла ва 
миала занзбар кьадубира.

Гьачамалра цализибад ца дек1арх1ебиркути х1ябал гьал- 
магъ -  паргъатси Сяг1ид, халати х1улбар ва ч1укьаси Х1ясан, 
пикричевси Г1умарх1ябиб -  гьанна чумал сяг1ят, ирбиг1я 
луц1ули, сак1ублири. Илдала дяхЬнякъ, х1ятта мурч1ачил 
битибталаван, хъябшдарилри.

-  Х1ерая сегъуна ирбиг1я баргирал! -  ирбиг1яли берхъиб- 
си кьяли чебаахъиб Г1умарх1ябибли.

-  Нуни гьат1ира халати даргира! -  иб ахъли Х1ясай.
-  Ишар гьат1ира г1ях1ти лер, даширая иша, -  т1амадариб 

халати кьадубазибад Сяг1идли. -  Нушала Нина Петровнас 
г1ях1си савгъат бетарар, ах1ену?

-  Бег1 гьалаб иличила чили буриба? -  хьарбаиб, сунени 
сунечила гьанбуршули, Г1умарх1ябибли.

-  Х1ела г1якьлучебси бек1ли, -  иб Х1ясай ва, някъ буци- 
ли илра зузварили, Сяг1идличивях1 арякьун.

Нина Петровна -  Г1ярбук1ла школала учительница 
сари. Ил иша ириъ рак1ибси сари урусла гьарахъси ша- 
гьарлизирад. Урк1и гьаргси, х1ялалси риънили шанти- 
ургаб илини жявли х1урмат сархиб. Илала сабурли ва 
дурх1начи -школьникуначи лерти дигили ил гьар хъайг1ир 
дурхъаси адамли ретаахъур. Царах1ел ил раркьибси барх1и 
сабри. Иличила дурх1нани багьур ва, Г1умарх1ябибличи 
лех1ахъили, учительницас савгъатлис илдани ирбигТя 
далц1ес пикрибариб.

Гьариллизир ч1иг1яла дишт1ати чугни сарри. Чус хабар- 
ра агарли, ирбиг1ялиг1иб умц1ути дурх1ни вац1ализи мурхь- 
бикилри. Рахли -  сирмугла кьадубазир дялч1ути кьялубала 
т1ама.

-  Ихаб ирбиг!я луц!ути царх!илтира хеб, -  иб Сяг1идли.



-  Луц1аб, камли х1едиэс, ихдасра диур, нушабра, -  буриб 
Х1ясай.

-  Х1ерая, х1ерая иха, ихдикГун синкала дурх1ни сари, -  
иб урехили ц1убиахъубси Г1умарх1ябибли. -  Дебшая!

Дякьличибад бикили, илди х1ябалра бебшиб. Илдала чуг-
11 азирти ирбигЕя т1ут1уд ирул ри, амма и л д ачи л апикрибик1ес л и 
ах1енри. Сяг1идлис ирбиг1я т1ут1удирни г1ях1х1ебизур. Синка 
арбукьялли кайсех1е или, х1ябалра дурх1яли чула дайхъу- 
диубти чугни ца шурла хъинжлиу диг1яндариб, кьар чеду- 
шиб, саби биалли дуц1ли бетаили, ца галгаличи абац1иб ва 
х1ербик1есбях1иб. Халасигъуна синка неш сабри, г1урилти 
х1ябалра илала дурх1ни сари. Неш, уктемли гьак1бик1ули, 
гьалаб башулри, илис г1еларад, цали ца къуждирули, гердул- 
хъули, адилзули х1ябалра дурх1я датдихьилри. Илдала пиш- 
нани чи-дигара пиширхъяхъи.

Галгаличибти х1ябалра уршили урехи бик1уси сек1ал 
хъумартур ва, синкбачи х1яздухъи, х1ербик1есбях1иб.

-  Вях1, итк1ун нушала къел дуцили лябкьули саби! -  иб 
г1яшли Сяг1идли. -  Се саби итдани баргибси?

-  Ит... итк1ун дила кьап1а саби! -  бек1личиб кьап1а 
хГебаргили, ц1умухъун ХГясан. Ил, вебшибх1ели, кабикили 
буилри. Синкала дурх1ни, тапличил бишт1ати кьяйда, Х1яса 
кьап1аличил х1язтадиркьулри. Цализибад цали къяббиру- 
ли, бурцули, лайбик1ули, гериули, илдани х1яз бемжахъур.

-  Беркьиб дила кьап1а, бут1надбарили лайбик1у... -  
хъянт1а хъарсбирули, иб Х1ясай. Марлира, илала гъай та- 
мандиэс лералри, илдани кьап1а к1ибайбарили лайбак1иб.

Неш-синка уршбани чугни диг1яндарибти мерличи багь­
лали гъамбиуб ва, шалг1еббухъи, арбякьун.

-Х1едаргиб, х1едаргиб, -харибиубдурх1ни. Г1умарх1ябиб 
галгаличивад кац1ес х1ядуриуб, амма ил хапли Сяг1идли 
гЕашаиб. Илх1ели саби х1ерли ах1енси анц1букь кабикиб. 
ВегЕла г!елаб т!ях!бик1ули, сунт!бик!ули аркьуси синка-



ла дурх1я г1елабях1 чарбиуб ва шурла хъинжлиуб кьар- 
лизиб сунт1бухъун. Сегъунарил хариси т1ама дурабушиб, 
илала т1ама бакьибти г1урилти синкбира г1ела чардиуб. 
Т1ут1ударили чугназирад ирбиг1яра, дукесдях1иб, халаси 
синкали биалли, г1ела кьяшмачи т1аш-бизурли, ца чуга- 
ла дух1нарти ирбигГя кьакла дархьиб. Дерки тамандарили 
г1ергъи, синкбани, вайбаркьлисван, шурла бях1кад чугни- 
ра гердатур, сарира ардякьун.

Чула гьарх1ебизурси арх1яличибад чарбухъи, бамсур- 
ли, гушбиубли ва дацГги някъбачил Сяг1идра, Х1ясанра, 
Г1умарх1ябибра шилизи сабаибх1ели, берх1и дубурла 
г1ела диг1янбикилри. Хъулчрачирти кьяп1урбазирад гав 
ахъдик1улри.

ГТергъила барх1и школализибад х1ябалра дурх1я 
царх1илтазибад дек1арли чарбулхъулри. Илдани сен-сабрил 
сагаси сек1ал пикрибирулри ва цализи цали сай вархьли 
виъни кабилзахъулри.

-  Даширая арцлизибад т1улека бирех1е... -  иб 
Г1умарх1ябибли. -  Илис т1улека имц1али г1ях1билзан.

-  Иличи някьиш делк1и, хьанц1ра кабирхьех1е, -  урга- 
ухъун харивиубси Х1ясан.

-  Хьанц1? Ил чинаб бургех1е? -  хьарбаиб Сяг1идли.
-  Нушани бирех1е, — иб Г1умарх1ябибли, — наб гьанбир- 

кур дила дудешли хьанц1 бируси тях1яр. Амма арц баргес 
къиянни саби.

-  Дила рузила начиличиб пачала ц1уба къуруш теб, ил 
арцла саби, ил кайсех1е, — урк1ичеббариб Х1ясай сунела 
гьалмагъуни.

-  Х1ебиалли, дак1ирая набчи. Дудеш чарухъайчи 
бажардидиркех1е, -  иб Г1умарх1ябибли.

Ца сяг1ятцад замана дикили г1ергъи, Г1умарх1ябибла 
дудешла гьевдухьлизиб х1ябалра дурх1я бузулри. Сяг1ид 
г1ибкьли пушик1улри, урцулла га ц1али т1ут1удик1улри. 
Г1умарх1ябибли дишт1ати умцантачир хьанц1 барес



г1яг1нити бут1ни умцур: жармара кабихьиб, гъургъашинра, 
арцра, арт1ра. Х1ясай илди ца бишт1аси вахъгъуна мерлар 
дац1ахъиб ва багьлали дура керт1иб.

Байхъала сяг1ятла г1ергъи т1улека барили х1ядурбариб. 
Сяг1идли дурубличил някьиш алъун.

Суалти:

1. Ирбиг1я сегъунти ц1едеш сари? Х1ушала мер-мусаличир илди 
леру?

2. Дурх1нани учительницас сегъуна савгъат х1ядурбариба?

А. П. Чехов

Ванька

Х1ябал баз гьалав дабрумала уста Алёхинничи бурсиварес 
катурси урч1емал дусла дурх1я -  Ванька Ж уков -  байрамлис 
гьалабси дуги усес ках1ейхьун. Хужаимти ва шигиртуни1 
савли-дуги киласализи2 арбякьунх1ели, илини хужаимла 
шкафлабад шинкьяла шишара сигбиубси пероличил руч- 
кара касили, сунела гьала бушкьубси ца кагъарла к1ап1ира 
кабихьили, лук1ес вех1ихьиб. Гьалабилгъуна х1ярп белк1ес 
гьалав чуйна-сая л урухли унзаличи ва улкьайличи х1еризур. 
Сунела к1елра шайчирадра дабрумала къалипуна диц1ибти 
уркьли духъяндит1ири. Илини хала гьигь бушиб. Кагъар 
уталичи кабихьиб, сай биалли утала гьалав кьукьмускай- 
киб. “Ах1ерси хала дудеш, Константин Макарыч! - белк1ун 
илини. -  Х1ечи кагъар лукХулра. X ly байрамличил муба- 
ракирулри ва х1ед аллагьла г1ях1дешуни дулгулра. Дила я 
дудеш я неш агара, дила ч!янк!ли ца х!уцун калири”.

1 Шигиртуни -  къуллукъла (гьаббузути) адамти.
2 Киласа -  к1ялг1я.



Ванькани сунела х1улби ц1ябси улкьайличидях1 шур- 
датур. Илаб сунела шямла дях1ц1и лямц1бухъун ва 
Жигаревхъали бик1ути талхъунтачив дугила къараулчи- 
ла къуллукъ бирули узуси сунела хала дудеш Константин 
Макарычла сипат гьалабизур. Ил -  виштЕаси, ч1укьаси, амма 
дебали серхурси ва жигарла, мурталра дукаркадирх1ути 
дях1ра, мурталра кепти х1улбира сайра ухъна сайри. Х1ерели 
ил талхъа хъубзар -  къазакълис беркала бируси кухня- 
лав уси, яра кухаркабачил ихтилатик1и; дугели биалли, 
вергурли ца халаси х1якализира сайра, талхъа мулк-алав 
къунзкайк1и ва сунела биштЕаси дамлизи кьут1ик1и. Илис 
г1еларад, г1яшкадуцили бургира сарира, бухъна Каштанка 
бик1уси хя ва Вьюн бик1уси гажа къунздик1и. Вьюн лебг1еб 
дебали лех1билзуси ва лявси хя сабри... Гьанна, марли- 
ра, хала дудеш къапула гьала тЕашкайзурли сай, х1улби 
шила киласала шала-х1унт1ена улкьайтачи х1ердирули 
сай, ва, варгьи дабриличил кьяшмира пяхъярдирули, тал­
хъа г1яйнив узуси адамличил лякьирик1ули сай. Илала 
дам ирилизи бигьи саби. Илини някъби цализи ца суркди- 
рули сай, буг1ярдешлизивад чукурикГули сай ва ухънасун 
дукарирх1ули сай.

-  Танбакула сунт1 акьех1елли, г1ях1си ах1ену нушаб?
-  вик1ули сай, хьунрала гьала сунела танбакула сунтЕла 
кьач1ара кабихьили.

Хьунрани сунт1дарили, г1емчбик1ули саби. Хала дудеш 
разииънила г1елала агара, разили дукарирх1ули сай, гъяр- 
кавдули вявик1ули сай.

-  Датдухъеная, дерхибти!
СунтЕдарахъес танбаку хурасра дедлугули сай. Каш­

танка г1емчбик1есбях1иб ва, сирбарили хъябра, гьимбук1или 
ца шайчибях1 арбякьун, Вьюн биалли г1емчбик1ули ах1енну, 
къуйрукъ силт1бик1ахъули саби.

Ванькани хала гьигь абатур ва, перора шинкьялизи къуз- 
барили, лук1ес вех1ихьиб:



“Даг наб дяхъиб. Хужаимли гъез дуцили г1яйни аруки- 
ра. Нуни чула дурх1яла сири гардх1ебарни багьандан, ну 
витира. Ца жумяг1 гьалаб хозяйкани набчи бялихъ умуба- 
рахъес хъарбариб. Ну илала къуйрукъличивад вех1ихьира. 
Хъямбарили набзибад бялихъ, ил мух1ли-гьабли дила вях1ла 
хъяч1биресрях1иб. Шигиртунира набчиб къугънабиркьули 
саби, тукейзи г1ярякьиличи урхьулра, хужаимла хиярти 
диг1яхъес хъарбирули саби, илини се бикалра бирхъули сай. 
Беркала сегъуналра агара. Савли лугули саби кьац1, х1ерейс 
л у гули саби каш, барх1ехълисра -  кьац1. Чай яра нергъ 
вик1адли, илди чули дужули сари.

Каркьулра ну дура гьаргала, илдала дурх1я висалли, ну 
бек1лил усули ах1енра, сири гардбирулра.

Ах1ерси хала дудеш, урк1ец1ибара, ну ишад хъайг1и, ши- 
лизи арукаба, дила бек1лил ишав уэс имканбик1ули ах1ен... 
Х1ела кьяшмачи байик1ус, ва мурталра аллагьлизи х1ед ул- 
гус, арукаба ну ишад, арх1евкасли, ну убк1ус...”

Ванькани мух1ли балкГахъун, сунела ц1удара хунк1ли 
х1улби душкиб ва симкьбушиб.

“Нуни х1ед танбаку дибг1яндирис, -  вех1ихьиб ил г1ур-ра 
лук1ес, -  аллагьлизи улгус, рахли се-биалра биалли, эмх1е 
кьяйдали ну витаба. Х1ед гьанбикес асубирар, наб селра ба- 
реси х1ебургар или, нуни приказчиклизи тиладибирис, идбаг 
багьандан, набзи дабруми умудирахъен или, яра Федькачил 
варх дуки вашус. Дила дигуси хала дудеш, селра бареси ага­
ра, калунси ч1янк1ли ца вебк1ницун саби. Кьасбарира ва- 
шули шилизи вебшес, чакма дугагара, буг1ярдешлизивад 
урухк!улра. Ну халаваибх1ели, х1уни наб барибси къуллукъ- 
лис xly нунира вих1ури, рахли вебк1адли, дила неш Пелагеяс 
кьяйда, х1ела х1ябличи улгес вашус.

Ах1ерси хала дудеш, давлачебтани пешкешунала бег1 
елка барибх1ели, х1уни наб илад дерхьурли мургьи- 
рангдарибти хиви каса ва, шиниша кьанила кадихьили,



дих1ен. Талхъа рурси Ольга Игнатьевнази тиладидара. 
Ванькас сарну, диха или.

Ваши, ах1ерси хала дудеш, -  или, Ванька rlyppa лук1ес 
вехХихьиб, -аллагьбагьандан, х1езитиладибирулра, ну ишад 
арукаба. Ну игъбарагар ц1уръа дурх1яличи урк1ец1ибара, 
ну лебтанилра итулра, укес дебали дигулра. Наб бахъ деба­
ли анц1букьундешли, ил буресалра ахъри бикГули ах1ен -  
мурталра вйсулра. Чумал барх1и гьалаб хужаимли бек1лизи 
къалип бяхъили, къагъиубли, кайкира. Дила г1ямру заяли 
аркьули сари, сегъуналра хялайчир вайти сари... Пурра ну 
саламик1улра Аленачи, валк1а Егоркачи ва пайтунчичи1. 
Дила жикьи биалли х1уни чисалра бедмалугад. Нура х1ела 
дурх1яла дурхГя Иван Ж уков сайра. Дигуси дила хала ду­
деш, жявли вак1и”.

Ванькани белк1унси кагъар авкабяхъиб ва чумал барх1и 
гьалаб кепеклис асибси мухчала2 бух1на кабихьиб. Цабара 
пикрира ухъи сайра, илини, шинкьялизи перо къузбарили, 
адрес белк1ун: “Шилизи, хала дудешличи”.

Иур, бек1ра хъарс-хъарсбарили сайра, пикриухъи, чеба- 
тур: “Константин Макарычличи”.

Суалти ва х1янчи:

1. Хабарлизир ишдигъунти мерани даргая ва делч1еная: 
а) хала дудеш сипатирути гъай; б) Вьюн ва Каштанка бик1ути хури 
сипатдирути гъай; в) янила дуги сипатбирути гъай; г) елка бяхъес 
вац1ализи букьниличила гъайбик1уси мер.

2. Ванька сунела хала дудешлизи, хъули арукаба или, сен 
тиладиик1уси?

3. Хала дудеш ли Ванька ла мурад барес сен х!ейруси?

1 Пайтунчи -  уркура бикан.
2 Мухча -  конверт.



4. Талхъа рурси Ванькачил сен-сен кали? Ванькас кумек-барес 
рирару?

5. Ванькала кагъар хала дудешличи биуру? Х1ебиур биалли, сен 
х1ебиура?

М. Кьадиев
Кумек

Г1ялис гьаларра вац1ала мер-муса жагадизуртири. Илис 
жунабти гьандикиб, сай вац1ализи укахъес халал узи 
Пябдуллагьлизи тиладибариб.

Дуц1румла буцГарси барх1и сабри. К1елра узи колхоз л а 
мирхъи лерси музала г1ела баиб ва илабси жунабла галгалиу 
хьурабиуб. Чусра хабарагарли, илди гьарахъли арбякьири. 
Ч1иртанира ц1едешли диц1или, узби бамсриахъес кабииб. 
Рахли дурхГнас вац1а “зум-м-м” или буч1усиван бизур. Илди 
закиб се сабил багьес или, хивла бухъна галгаличи абац1иб. 
Самолетк1ук ах1ен. Села т1ама сабив иш? Хабаргарли илда­
ла чедиб мирхъила х1уреба дак1убиуб.

-  Пябдуллагь, Пябдуллагь, ну Кьадичи аркьяс! -  
т1амадариб Пялини, галгаличивад кайц1ули. Чумал ганз 
кац1или, ил т1ашизур.

-  Узи, къаркъуби каса, хъат бяхъя! Халал узи 
дукарях1иб:

-  Се барес? Чус х1ейгалли, мирхъи къаркъубала къала- 
лира т1ашх1ейу.

-  Т1ашаэс г1яг1нилигу!
Вац1аладякькадвикили,Г1ялимирхъиардякьуних1ивях1 

дуц1ухъун. Мирхъила х1уреба биалли, мявнабиркьули, 
вац1акад арцурлири. Х1ули чеббалк1аллири, ил беткахъес 
асубири. Пябдуллагь илдас г1ергъиикиб.

Хъат бяхъиб. Камеи заманала ух1нав ил вац1ала царх1ил 
бях!лизив вагьариуб.



-  Кьади! Г1яли! Къалабадикирая! -  вявик1улри ил, анда- 
личибад майъа ушкули. Илала някъбазир чумал къаркъа 
дячун, сайра вамсурлири. Мирхъирадамсурли дииши, илди 
х1яна шурлиубси хурличи г1яшдик1есдииб. Хурла галга де­
бали халасири. Галгала хьар умхкабиублири. Мирхъи, мяв- 
надиркьули, ахирра ила хьурадиуб. “Рахли ик1арад гьар- 
духъалли, rlyp се бирусив, Кьадизи сейкГусив?” -  вахъх1и 
пикрих1ейк1ули, илини палтар чердатур ва галгализибси 
умхала т1ярхъи гьабариб.

Мирхъичи Кьадини кХелра уршила някъби ц1ац1адариб.

Суалти:

1. П ялира Пябдуллагьра чина бякьи?
2. Илдани се чедаили?
3. П ялини се барили?
4. Пябдуллагьли се барили?
5. Кьадини илдала някъби сен ц1ац1адарилри?

Р. Рашидов

Гьалмагъла някъ

Някъ кабирхьу гьалмагъли 
Гьалмагъла хъуц1арличи,
Урк1илизибси диги 
Иргъахъули иличил.

Гьалмагъдешлис дахъал гъай,
Г1яг1нити ах1ен, бик1ар,
Гьу, имц1якь се бируси 
Гъайла бек1али-дек1ар?

Лябкьули саби, xlepa,
Барх Пялира Валира,



Илдик1ун чинабалра 
Ганз хГясибли балира..

...Валила хъуц1арличи 
Някъ кабихьиб Пялини.
Илди гьалмагъдешличил 
Се сари илдас урхьни!

Хъябшизур гьачам Вали,
Вак1иб Г1яли иличи.
“Аги сена?” -  или някъ 
Кабихьиб хъуц1арличи.

Пишяхъиб гьалмагъ Вали 
Берх1и пишбяхъибсиван,
Чархлизибси изала 
Сих1рули бит1унсиван.

Някъ кабирхьу гьалмагъли 
Гьалмагъла хъуц1арличи,
Лебси вара баркьуди 
Дурхъаси rlyp иличиб!

Суалти:

1. Назмулизиб гьалмагъуни сегъунти биэс г1яг1нити саби или 
бурули?

2. Пялилара Валилара гьалмагъдеш селизир дагьардухъи?
3. Бурая, xlynia гьалмагъуначил секьяйда дирудаял.
4. Назму саркъахъили, яргабарили, белч1еная. “Бег1тала ва 

халатала х1урматбирни дила чебла саби темала чебкад сочинение 
белк1еная.

5. Хасти уми даргая.



С. Рабаданов

Гьалмагъдеш г1яг1нили cap

Гьар барх1и салам луга 
Берх1или ванзализи,
Х1улк1ули гьаббак1или 
Хьанц1 закла дях1имц1айзиб.
Марти, даимти сари 
Илдалати гьалмагъдеш.
Илдас диргалах1елхъан 
Мусни-зубрала ахъдеш>- 
Гьар барх1и салам луга 
Ванзала инсай инсайс,
Гьалмагъдеш г1яг1нили cap 
Дунъяличир адамтас.
Гьалмагъдеш шанда сари 
Дила улкала халкьла.
Уржибси саб тимхъдик1ни 
Илдала нарт урк1бала.
Дебшладарибти сари 
Илди ц1ала дайлизир,
Илди чумра наслули 
Гьандушес далуйтазир.

Суалти:
1. Назмулизиб Берх1илара Ванзалара гьалмагъдешличила се 

бурули?
2. Нушала улкала халкьанала гьалмагъдешличила се бурули?
3. Илди гьалмагъдеш секьяйда акГубти?
4. “ Гьалмагъдеш г1яг1нили cap дунъяличир адамтас” дугьбала 

мяг!на баянбарая.



Буралаби

Гьалмагъ вахъх1ила г1ях1си вирар, х1яка -  сагаси.
Гьарли-марси гьалмагъ къияндикибх1ели вирар валуси.
Гьалмагълис сайцун левх1ели г1яйибта виркьен, халкь- 

ла ургав биалли -  гапик1ен.
Иш дунъяла лерилра лиг1матуни ца г1ях1си гьалмагъли- 

зи х1едулхъан.
•Адамдеш дицес вирар, амма асес х1ейрар.
Вяг1далис къянавиъни — вег1ла багьа буъни саби.
Халасини някъ гьабатайчи, х1уни гьамабалтад.
Белч1уди касибси дурх1я багьуди агарси дудешличив ха­

ласи сай.
'Дахъал делч1унсини -  дахъал дала.
Щ акьсили ца удииркахъу, делч1унсили -  азир.
Берх1и абухъалли, т1абиг1ят шалабирар, жуз белч1алли

-  г1якьлу.
^Адам бузерилицун сай валхуси.
• Асилдеш дигусилис бузерира дигахъу.
Вег1ла мер-муса ниъла нешгъунти, урх1ла мер-муса -  

убай нешгъунти.

З.Зак. 175



Т1АБИГ1ЯТ МЯХ1КАМБАРНИ

Мях1яммадов Ибрагьимхалил, 
географияла г1илмуртала кандидат

Арцантани мицГирбиру т1абиг1ят

Гьаннала замана т1абиг1ят сунечибли саби умубир-нила 
бажардичебдеш ва имкан таманнира-сера деткахъили сари. 
Ил багьлали, хабарагарли, сунела бух1набси дец1личил 
ва изайчил бубк1ули саби. Дагъиста ванзаличиб агъула 
х1ебарибси, няс х1ебарибси, мискин х1ебарибси т1абиг1ятла 
дамкъалра агара.

Миц1ирси т1абиг1ятличила къайгъи гьарил дубурланна 
х1илизиб лебси саби. Ил наслуличибад наслуличи башусира 
саби. Масала, янилизиб халаси дях1и бирниличибли берга- 
ла ва кумек агарли гьунарагардиубти жаниварти ва арцан- 
ти, чула гушдиънили, миц1ирси адам левих1и гьуц1дик1ар, 
мях1камдарахъес адамлизи тиладидик1утиван. Адамлира 
илдала мурад биру: илди дурцу, хъули дику, илар ункъ- 
ли далха, г1ях1си къуллукъ биру: rlyp илди ункъкадирар 
ва чула юртлизи — т1абиг1ятлизи дурхьу. Арцан ва жани­
вар бахни ва сагадан т1абиг1ятлизи баахъни — халаси ва 
мяг1ничебси баркьуди саби, иличи бурсибиру дурх1нира. 
Арцантани т1абиг1ят миц1ирбиру ва жагабиру, илбагьан- 
дан арцантала, хаслира чат1нала, лагьнала ва царх1илтала 
пукьни мях1камдарни дубурлантани чеблализи халбиру. 
Арца пукьа бехъни нушачиб адамла хъали заябарниличил 
Цугбурцу.

Наб гьанбиркур: нушани хъалч чебирхьухАели, к1ел- 
х!ябал дехьлизирти урчила лут!мачир чятла къел-х!ерзи



лерри. Нушани багьурра шила чат1нани илар пукьни дарес 
дех1дихьили диъни. Г1е, гьарли-марли илдани г1янжила 
иукьни дирулри ва гьачам барибси пукьализир гьар- 
г1ергъили чумал дус чула дурх1ни садалтулри. Нуша илда- 
чи, илди биалли нушачи илцадра бурсикадиубтири, х1ятта 
цацах1ели цадех1ли цадех1 х1ясибх1едирути анц1букьунира 
дархли дирар, сенах1енну гьарил сунечи хасси х1янчилизив 
виркьули вирар. Арцанти г1ях1гъубзни дирар, илди жа­
гати ва разити сари. Нушачиб ишгъуна бурала леб: “Адам 
хГерируси юртлизир арцантани пукьни далкьарахъули ди- 
алли -  ил адам сахаватси сай”. Илгъуна адамлис деза ва 
х1урмат. Марлира, гьарил миц1ирси жайчи г1ях1си х1еруди 
бирес чебиркур ва иличи бурсибирес чебиркур жагьилтира.

Суалти:

1. Сегъунти тях1урти далдурцули нушала улкализиб т1абиг1ят 
мях1камбарес? Х1ушани иличила се аргъирая?

2. Дагъистайзиб т1абиг1ят мях1камбируси сегъуна организация 
баладая?

Амир Гъази
Валиха вац1а

Дубурла бях1лизирти диркьбикунала ва катругунала 
ургабси кьяшла дякькад халаси ах1енси х1ерк1личи дурав- 
хъунра.

Илабад алжанала ца г1ямзи бех1бирхьули саби или гьан- 
бирки. Нуни гьанналис нушала дубуртар улкализиб илгъуна 
сихГрула вац1а чебаибси ах1ен. Хур ва зур, миг ва шим, жяр 
ва яда, пурпи ва п1ялп1ялаг -  сегъунти галгуби, ч1ух1ярти, 
кьадуби агил илар! \

Дуц1румла берх1и илаб тях1улири, х1еблизирван ши- 
мишлири жура-журала духълуми, кьар. Шимшали шини-



ша кьалтлиубси бишт1аси шурлиуб халаси ах1енси журуга 
урунж шинни парчбик1улри.

Вац1а буч1улри, Ил музыкаличи (агурбачи) шурбухъи- 
ри. Дишт1ати ва халати арцантала, цГуздагунала т1амразиб 
гегугла “ку-у-куп” дек1арбулхъулри.

-  Ассаламу г1ялайкум! -  аргъира нуни гьалли г1елабад. 
Гьанагардешли ну хъярхъли харчизахъурра. Набчи гъами- 
уб гьести г1ямрулагъуна, ахъси ва ч1укьаси, ц1уба кизлизи- 
бад барибси халаси, дубани удидях1 сурдухъунси, шляпала 
вег1, гарасван, гамса дубурлан.

-  Багьлабарилригу? — дугьаизур набчи кизла шляпала
вег1.

-  Левра... Бамсриахъес или кайилра. Ишгъуна жагадеш 
къалабали бархьбатес-дек1ар гьамадли ах1ен, -  пишяхъес
кьасбарира нуни.

-  Вархьли вик1улри, дила урши... Нушала мерани гьарли- 
марли жагати сари, -  иб ухънани. Ил дила мякьла кайиб.

-  Ну мешебей сайра, гьалмагъ, — иб илини, сунези сай
гъайик1усиван.

-  Наб, xly г1яяркьяна сай или, гьанбикиб, тупанг
чебаибх1ели.

-  Ишгъуна вац1ала мешебей визе -  ил талих1 саби, -  ира 
нуни.

-  Г1е, rle, ишгъуна жагадеш мях1камбарни, гьалмагъ, 
гьарилла чебла саби. Амма адамти цагъунти ах1ен. Леб 
цацабех1 -  илдас гьар сек1ал ч1янк1ли чус, чула диубли ди- 
гахъу, царх1илти бебк1алра, илдигъунтас авара х1ебирар...

-  Марлира, -  ургавхъунра ну, -  ишгъуна жагадеш кабу- 
шес някъ ахъбурцутира лебу?

-  Ихтияр галли, илдани бег1ла жагасигъуна бирхъу, 
х1ятта янилис урцуйс биалра. Диг1янни дугурбазиб шил- 
тахъ барес хьулбик1ути сецад-дигара камх1ебирар...

-  Бусяг1ят адамтас сецад диалра юртанира диули 
ах!ен...



-  Муртрил иш вац1а някъби-кьяшми агарси чулахъ пя- 
кьирличи мешубирки. Илцадра палакатбарили бири ил 
адамтани. Гьарахъти шимазибадра уркрачил х1ятта дуза- 
ни баши бик1ар иша. Нушала шилизив ГТурузбег бик1уси 
машгьурси г1яяркьяна кали сай. Пурузбегли ва илала бал- 
ликьянабани, жаниварти ах1енну, арцантира къирдарибти 
сари или, гьаннара хабурти дуру.

...Нушала шилизиб бег1 гьалаб школа абхьибх1ели,
-  даимиуб мешебей, -  цаибил муг1яллим вак1или гьан- 
биркур. Валихан бик1и илис. Дебали пергер адам вири, су- 
нес х1ялалдиъ... Адамтачи карц1си, илдала децГшаддеш 
урк1иличи дебали гъамли кьабулдируси вири... Амма илис 
бег1ла дигуси т1абиг1ят бурги. Галгубачи ил, миц1ирти 
адамти мякьлаб сунечил гъайбик1ули лебтиван, х1ерик1и, 
илав вахъх1и лех1кахъили, т1ашли кали. Къунзик1и яра, 
х1яйранкайубсиван, сяг1ятунадли шикьх1елхъи. Вац1а 
чуйнара адамтази батахъес пикрибариб илини. Ил вархьа- 
начи жамиг1ятличи дугьаизур. Собраниеби детурхух1ели, 
сеннира вац1аличила гъайх1евхъи гьанх1едурци.

-  Наб ах1енгу ил х1яжатси, х1ушабра, х1ушала 
дурх1насра, челябкьлализир алк1ути наслубасра саби, -  
вик1и, сунела бунагь-хат1а аллагьли урдуц... Чилилра 
дек1арх1ерибкъи, ках1етуркъи, Валихан илис къараул ве- 
таур. Районнизибад къуллукъла адамти кили, вац1а их- 
тияр агарли бирхъх1ебирхъяхъес къадагъабарахъиб... Ва, 
сейк1уда xly, чумал дусла бух1наб иш мер сагали мицГирбиуб. 
Сагали арцантала макьамтази г1елабикиб...

-  Гьачам, -  хабар даимбариб мешебейли, -  ишав чинав 
саял муг1яллимли жагьти галгуби дирхъули Пурузбегла, 
баягъи г1яяркьянала, урши варгили сай. Валиха гъайли 
иличи сегъуналра асар барили ах1ен. “Иш нушала вац1а 
саби, дигалли бирхъех1е, дигалли балтех1е. X ly биалли х1ела 
шилизив буйрухъик1ес вируд, ишав нушази гъайик1ахъули 
х!елтари”, -  вик!ули сай х!яяагар. Илх1ели, уртахъ, г!елабад



игьубли, ил геркатурли сай... Xlepa, сегъуна кахси анц1букь 
кабикибсил иш ваиДализиб...

-  Туснакъ берк1или, Х1ясанх1яжи чарухъун, Валихан 
биалли, агара... Севан разивирил ишбарх1и ишгъуна вац1а 
чебаалри! Сепайда!.. Илх1ейчибад нушачиб иш вац1алис 
Валиха вац1а бик1ар.

-  Халаси баркаллагь илгъуна хабар бурнилис, дудеш, -  
ира нуни мешебейлизи.

-  Сен лебилра адамти ил пергер мешебейлагъуна урк1ила 
бег1ти ах1енара, марли. Севан дири илх1ели г1ямру, нуша- 
алавси дунъя?

Суалти ва х1янчи:

1. Гьункьяни вац1а секьяйда сипатбирули? Баргая ил мер 
хабарлизиб.

2. Илис вац1ализив чи къаршиикиба?
3. Гьункьяра мешебейра селичила ихтилатбухъуна?
4. Пяяркьяна Пурузбег сегъуна адам уили?
5. Илдигъунти х1ушаб къаршибиркулив?
6. Валихан чи сая? Иличила се бурее дирудая?
7. Чини кавшиба вац1ала гьалмагъ?
8. “ Галгаличибад г1инц гьарахъли ках1ебиркур” ибси халкьла 

бурала гьанбикахъая.
9. Чила баркьудили ил бурала гьанбиркахъули?

А. Кьадибях1яммаев

Варъала галга

Хурла халали ах1енси ванДаличи бях1чиси ургубализиб 
п1ялп1ялагла зурба галга лебри. ВаиДалара ургубалара урга- 
бад кабухъунси дубурла хъярхъеи х1ерк1ли илис тях1удешра 
бихи, унраличибси вац1али илис умуси гьавара пешкешби- 
ри. Ц1уэрлиур даим шивк1ивдик1ути к1арачи лех1ахъалри, 
дахъал дусмала дух1нар, алавчарти г1ямрулизир кадикибти



а нц1букьуначила диг1яндешуни дурули сари или, гьанбир- 
кахъули бири. Галгала пергер кабизличи бахъли пахруби- 
рули бири: ахъдешличи, бабздешличи, кьялубани берхъиб- 
дешличи...

Ургубализирти хъумиван, къадалабад кабухъунси 
х1ерк1ван, бях1чиси вац1аван, лебталалра кумхаси давла- 
лизи халбирули бири ил Кунахла шила адамтани. Илала 
дях1ц1илиуб бамсриихъусири дуц1румлизиб аршикьянаба- 
ни. Х1еблизиб хъубзурира х1ерейс букес алавчарти хъума- 
чибад ил галгалиу учибиркутири. Амма гьайбатси ургуба- 
лабси ил цунси галга чили ва мурт убатурсирил, чисалра 
мяг1лумли ах1енри.

Ца барх1и мякьлабси хъучи декли вихуси Запирли ил 
галгаличир мирхъи чедаиб. Вахъх1и пикрих1ейк1ули, мир- 
хъачила Алхилавлизи багьахъур, сенк1ун илалацун сарри 
шилизир мирхъи лерти. Запирлис гьанбикилри, ил мир- 
хъила хъалибарг Алхилавла бургар или.

Вак1иб ила Алхилав. Х1еръиб галгаличи. Заманала 
бухъяндешлизиб Берх1илара, заб-маркалара, дуг1би- 
дирихьмалара асуртачибли галгала ца кьялила шалк1уб 
умх бетаурлири. Ил умхлизи хьурабиублири дуг1берхурси 
мирхъи. Ахъих1иб хъали чеббик1ибси ил, адамтани 
х1ясибх1ебирули, сецадх1и калунал белгили ах1енри. Илала 
г1ях1си яшав лебсигъунари.

Умхлизирад дух1на-дура жургъдик1ути мирхъачи 
Алхилав г1ях1цадх1и х1ерик1ули калун, пишяхъиб ва аря- 
кьун.

Галгаличибси мирхъи л ичила Запирли гьат1и чизил- 
ра бурибси ах1енри. Амма ца барх1и, х1ерк1ла дублабси 
к1авлизиб курт1бях1ес бякьи, п1ялп1ялагла галгала гьа- 
лабад чарбирух1ели, мирхъиличила диг1яндеш илини 
дурх1нази гьаргбариб. Ил мирхъила варъа касес г1ях1сири 
бик1ути биуб. Ил касес музаухъес дигуси цалра ах1ехъиб. 
Галгаличи ац!ес х!ейрни илдани балулри. Ца Мух1идцунри



дурх1на-зивад диг1янали иличи архес хьулик1уси, амма 
илалара гьарбилзули ах1енри.

Пебшнила ахирличиб Алхилавли сунела ца мирхъи- 
ла варъа шантас бут1иб. “Мирхъи дила сарли хьалли, илда- 
ни чучибад варъа бурчути вавни лебталалра сари. Ишдусла 
вавнала т1ем сегъуна сабил халбарахъес хибсира”, -  вик1ули, 
гьар дус илини хъали-хъайг1ибад, кам-гьамси биалра, варъа 
бурт1ули вири. Иличи шантира дебали разили бири...

Школализивад чарухъунх1ели, нешли бедибси варъа 
берки г1ергъи, илала муридешли Мух1идла урк1и гьат1ира 
гьалаксаахъур. Галгаличибси варъа сеннира кайсис или, 
ил -  ургубализивяхГ ватихьиб, буркьа гавлаглизир бардара 
расра дарх касили.

“Шантала пахрули сабси галга бяхъядли, xly х1елтари. 
Щ ахдеш сабигу ил! Пелумизи такьсирлизивад!”— 
къизбик1улри ца пикри. “Се камбирара ца галга бяхънили- 
чибли? Илра -  вег1агарси!” -  чебургъулри итил пикри.

Гъамиуб Мух1ид галгаличи. Дурасиб расра бардара, ва 
галга рурчес вех1ихьиб. Майъалира чях1ик1ули, ил галга- 
алав сак1ублири, урга-ургади алавчарли xleppa ирули. 
Расличил ца шайчибад берчурли, rlyp барда бузесиулри. 
Алавчарла шинк1ати уц1лани бирц1улри. Ниъгъуна ц1уба 
дирихъ зурба галгаличи бара багьесли вязбик1улри. Галгала 
ар челис-че ч1ярт1бик1улри.

Халаси къянкъличирад майъала к1унт1рира чях1ди- 
к1ахъули, пукьназирадван, мурхьих1ирад х1ердик1ути 
х1улбира ц1ивдатурли, хъаткаличи мешуси ц1ерхьси ал- 
гъай някъли бек1ла ц1удара гъезра г1еладях1 урга-ургади 
х1яршдирули, Мух1ид чумал сяг1ят илав семц1урлири. 
Барх1и ихъулри...

Дакьа биуси аргълизиб дукирад маза леркуси Запирли 
Мизла хъучибад адамла ч1ярлагъуна т1амала аргъиб. 
Ил кумекличи музаухъун. Х1ерик1алли -  хъула дайлаб, 
зурба адамла жаназаван т!инт!кабиубли, п!ялп!ялагла



галга! Дахъал кьялуби дячра дячири, г1янжилизира 
г!елакадикилри. Шелра халати кьяли дек1ардиркуйх1ибси 
умхлизибад ц1удара г1янжила хъучи мургьи-рангси варъа- 
ла тум зузбит1ири. Хапли чебак1ибси балагьлизирад дер- 
цес дачадархили, галгала чедир азир мирхъи, ца г1яжаибси 
думла т1амара каили, зявдик1улри, гъамиубсиличи хъям- 
дашулри. Хъит1ала мякьлар уршила палтар, барда ва рас 
чедиулри.

Палтар Мух1идладиъниЗапирлиитмаданбагьур.Вахъх1и 
агарли, сай Мух1идра дак1укавхъун. Ил, х1ерк1лизибад 
бек1 гьаббак1ахъили, вявик1улри, висулри, кумекбарахъес 
жиик1улри. Чула паргъатдеш буахъи гъузгъалдидиахъубти 
мирхъала гьужумлизибад х1ерк1лизибра балли илини бер- 
цуди бургусигъуна ах1енри. Мирхъала загьрули демдахъур- 
ти дях1личи, кьаркьайчи къябик1ули, ил ц1умик1улри.

-  Лебилра варъара х1ед биабну, улас, узи, дила палтар 
касес х1ейрудал, кумекбарагу, -  тиладиухъун Мух1ид, хъу­
ла дубличив Запир чеили.

-  Нуник1ун х1ези ира, ахъбуцес х1ейруси къаркъализи 
зузмайк1уд или. Галга бяхъес урухх1ейубси, х1ед ч1янк1ули 
вашесра урезила ах1ен, -  иб Запирли, гьимиличил г1елавях1 
чаркайрули.

Суалти ва х1янчи:

1. Хурла вац1аличи бях1чиси ургубализиб села галга т1ашлири?
2. Селичи адамтани пахрубирулри?
3. Илала удиб адамти сен учибиркутири?
4. Галгала умхлизир сели г1ямру дурк1улри?
5. Галгаличибси мирхъиличила Запирли чизи буриба?
6. Мух1идла бек1лизи сегъунти пикруми дашулри?
7. Илини галгалис се бариба?
8. МухГидлис мирхъани секьяйда чеббиц1иба?
9. Мух1идла тиладилис Запирли сегъуна жаваб бедиба?
10. Мух1идхъалигъунтачила х!ушала пикри бурая.



Х1ябиб Кьурбанов

Тамашала пукьа
Лерри, лерри к1ел ц1айба, цализирад ца дек1ардарес 

агарти. Амма илцадра цаличи ца мешули хьалли, илди дуз- 
би ах1енри. Гьалмагъуни сарри, пукьа цати ва гьунби цати. 
Дебк1айчи цаличи ца г1яшикьти ва дек1арх1едикес вяг1да 
барибти.

Ванати улкназира дякьи, илди дубуртази чардиуб. Итаб 
пукьа агарли г1ямал бетаалра, ишаб илдас чула къушлис 
мер г1яг1нилири. Дурх1ни садит1ес г1яг1нилири. Ишабси 
чула гьалабла пукьа биалли, ца вайси арцай буцили баргиб. 
Щайбабас ил сек1ал дебали дец1агиб. Дисира диили, гьала- 
блайчибра г1ях1си ва ахъси пукьа белшес кьасбариб. Алав- 
гьалав г1ях1си бергала лебри. Амма пукьа барес илаб вац1а 
аги, я галгуби аги. Чинаб лушав пукьа? Пяш си пукьалар 
садит1унти дурх1ни ахъли урцес х1едирар. Илди ахъли ва 
гьарахъли урцанти детаахъес багьандан, пукьа ахъси биэс 
чебиркур. Ахъти шурми лерли хьалли, илдас пашманти 
къаркъа г1ях1х1едилзулри. Сирилис г1ях1си сек1ал ах1ен 
къаркъа -  я ванах1ебик1ар я гардх1ебик1ар.

Гьачам арцанта ца диркьаличиб ца галга чебаиб. Разили 
дуч1ули, илди ила детаиб. Х1ердик1алли, бек1личиб муку- 
крала вац1а бихуси, дях1иван ц1уба барткел.

Итара ишара ардякьи, далк1и, цаличи ца карц1ли ла- 
скадиубти ва гьар барх1или чучир заманала къелани каиб- 
ти мукукри байхъала заки адаилри. Мукукрачи делк1унти 
хат1 делч1ес балусини багьес вири барткелли дахъал г1ямру 
деркГили биъни.

К1елра ц1айба барткелла мукукрала хъар дубаначи ка- 
дииб, алав-гьалав х1ердизур. Илабад чех1ебиуси мер аги. 
Урхьнала ва х1урхъала г1елара, чинаб чидил ши лебалра 
чедиулри. Илала дурабадра, барткел к1аламбик1ух1ели, тяп 
дяг!лизиб галгаван, мукукри гьак!дик!улри.

' О А ,



-  Агь, г1ях1ил леб кьалли ишаб! -  лас-ласдухъун кункти 
арцанти. Датишара нуша барткелли мукукрала ургаб ну- 
шаб пукьа белшахъес?

-  Барткел, ва барткел, -  дугьадизур илди, -  нушани пу­
кьа белшес г1ях1си мер баргес х1едирулра. Нушаб х1ела му- 
кукри г1ях1дизур. Асубирару илдачиб пукьа барес?

-  Нуни х1ушала уми далули ах1енра.
-  Наб Щ айба бик1ар, -  иб цали.
-  Набра бик1ар, -  иб итиллира.
-  Гьаннала уб набчи илгъуна арцан кабиибси ах1ен. Дила 

мукукри х1ушаб гьаргли сари. Х1ушаб дигуцадх1и х1ердиэс 
дирудая.

К1елра цГайба цаличир ца сак1уб. Цали хъажла -  цали 
цГукла ч1и дихули, журуга пукьа бершиб, хъалч агарси. 
Хъалч барес арцанти бурсидиубли ах1енри.

-  Гьу, думсулрав, бетарулив х1ушала х1янчи? -  хьарбаиб 
барткелли.

-  Гьанна ца бух1нала гьат1и к1ант1ибаралли, пукьа х1я- 
дурли саби.

-  Марлира, жагаси пукьа бургар х1ушала. Набра чебаэс 
дигахъаси ил. Амма, сепайда, чех1ебиис.

-  Кьакьамабик1уд, барткел. Нушани х1ед тяп ишабсигъ- 
уна пукьа х1ела гьалабра белшес дирех1е. Дигив?

-  Баркалла, баркалла! Гьанна ил дебасил, ах1енал 
ахтардибирех1е. Х1уша г1ях1ил кадиая!

Барткел ибкьбизур, гьигь тГашаиб ва ил батаили, бируг1еб 
хъех1ъиб. Т1ямхъбухъунси бек1личир арцанти дуэс х1едиуб, 
амма пукьа вяшх1ебухъун.

-  Ках1ебикибу? Дебасира буили саби х1ушала пукьа. 
Гьанна ил чех1ебаасра буус. Баркатбиаб х1ушала хъали!

-  Арабираби, ара!
Ца барх1и ил пукьа жагати гидгура биц1иб. Гьарх1ели 

илдира дуйг1ули, арцанти разидирулри. Цали къяба- 
алри, итилли далай бех1бирхьули, анц1кьи х1ебалулри. 
Барткеллисра анц1булкьули ах1енри.



Дахъх1иагарли дишт1ати гидгури белхаагарти дурх1- 
начи шурдухъун. Барткеллис музыка дахъдаиб. Разидеш 
имц1абиуб. Цабарх1и х1ебикибсиван, илди урцесра бурсиди- 
уб. Урцути илдас г1елабад х1ербик1ули, барткелли т1амадири:

-  Гьарахъли армякьядая!
Амма ахъси пукьалар ак1убти арцанти гьарахъли ва ахъ­

ли урцх1ерцули дуару гьат1и? Гьарахъдеш ва ахъдеш сарри 
илдас гьантира. Цацах1ели илди забла чедира адиулри, ди- 
рихьми дашуйх1ира детиулри.

Ца барх1и ц1айбаби цаладикиб ва лерилра барткелла гьа- 
ла кадииб.

-  Гьанна нушаб ардукьес замана баили саби. Х1уни се 
бирида, барткел?

-  Нура иличила пикрибикГулра. Гьамадлив гьат1и ну­
шаб дек1ардикес? Белики, леблинра барх ца хъарахълизиб 
яни берк1иша?

-  Xlypa лябкьяду хъарахълизи?
-  Бухънабаили хьалли, нура дуц1бик1ес бирус. Арцурти 

х1ушаб г1елах1ебиркус. Х1уша дихесра дек1ли х1ебирар. 
Кадиая гьари лерилра х1ушала пукьала!

Гьалабичиб ил цакьадар кьакьали биалра, ц1айбаба пу­
кьалар чула мерани дуциб.

Барткел шин дашуйх1и бархьбиуб. Гьала кьяшми цугли 
кадуциб. Хъарлангбикиб ва, шившит1ай хапбарибсиван, 
ванзаличибад чеббердиб. Ца т1ях1ли дукила мер г1елаб ба- 
тур. К1инайс т1ях1бухъунну -  арцантас дяг1бухъун.

Тяп ч1акали дуклумиван гьакГдирути кьяшми ца бара 
сари ванзаличи кайгути. Никубала дубани чегалра баили 
саби илис.

Илгъуна ц1уба барткелра, бириз к1елван, ахъти муку- 
крира, илдала ургаб пукьара, дух1нар дуч1ули ц1айбабира 
чедаибти арцанти тамашадирули сари.

Цализи ца хабуртара дугьули, ц1айбабасра, арцурх1ели- 
ванра ах1и, г1ях1ил саби. Х1яжатбикалра х1ебикалра чула 
пукьара юглизи барх архули саби. Дахъал арцанти г1елар



далтули, ванзаличир къел камли г1елар далтули аркьули 
саби барткел.

Щайбабира, гьачам барткелличил дарх урцули, гьачам 
пукьала кадирули, думх1ули сари.

Чум барх1и дикибалра х1едейг1и, илди юглизи кадаиб.

Суалти:

1. Сегъуна вяг1да бариба ц1айбунани?
2. Чинаб пукьа бариба илдани?
3. Сегъуна бетаура пукьа?
4. Сегъунти музыка ла иргъулри барткел л и?
5. Чина урцулри ц1айбабала дурх1ни?

ГГяйша Кьурбанова 
Набчира кьацГбилкигу

Рашидра Камилра кьакьалаб тапла х1язли биркьул- 
ри. Гербухъунси таплис г1ергъи арякьунси, Рашид сенрил 
вахъх1и веткахъиб. Чариубх1ели, пишяхъибси ил арцес 
х1ядурсигъунари.

-  Агьа-гьай, Камил, житаладурх1яракец1арацачедаадри 
х1уни, -  хъарала кьукьригъунти ц1удара х1улби рурх1улири 
Рашидла, -  тяп начурбигъунтири.

-  Ваши, чедиахъис, -  някъ буцили хъусяхъиб Рашидли 
Камил.

-  Чинара илди?
Вавнала кьадуби-ургар кец1ара житала дурх1яра 

х1язтадиркьулри. Илди, цала цали къуйрукъ дубшабуци- 
ли, къулдумег1дик1улри. Лигуби агартиван, журугдиубли, 
гердилзулри. Гилдидик1утиван цали ца мях1камли гъяж- 
гъяждирулри. Г1ур сагадан хъябруцдиркулри.

-  Шарик! -  Разииуб Камил. -  Ну итцадх1и къяйц1ик1- 
ахъули, xly чинаб калунри?



Кец1а тянишси т1амаличи ласбяхъиб. Лявбик1усиван 
силт1бирули къуйрукъра, жиик1усиличи х1ербизур. 
Камилла сипат багьурмадан, гъямбик1есбииб. Урши тахьли 
г1ела хихиуб. Кец1а биалли, “диргаламалхъад” бик1усиван, 
житала дурх1яличи чарбиуб.

-  Шарик! Кец1а-кец1а! Гьанналра хъули башигу...
-  Камил, х1уни ил балусив?
-  Угьу, -  х1унт1ениуб урши, сунени барибсиличи гьал- 

магъ шакиркусиваи, х1улби г1яшдурцули.
Житала дурх1яла х1язличи Рашид аъкяхъили 

х1ерик1улри. Кец1а к1ап1буцес, гьалабван ил х1яршбарес 
Камиллара х1яздулхъулригу, Шарикли ламартбаресну или, 
гьарахъих1ивад х1ерик1ули, лех1кахъиб.

Житала дурх1яличи мяшт1ли, иличирад х1улби 
черх1ейсули, гьалмагълис Камилли лишанбариб. Рашид 
багьлали х1язтадиркьутачи гъамиуб. Дерхьуртиван 
х1унт1ена къянкъубира, мух1лира, дях1иван ц1уба дях1ра 
кец1ала канилизи г1инидирули бумх1уси житала дурх1я 
х1яршбарес или някъ гьабатургу, хапли гъур-гъурбухъунси 
кец1али, урши урк1аили, г1елавях1 дянгаиб.

“Гьалаб Шарик набчилра х1язтабиркьи, -  дец1личил 
пикриик1улри Камил. -  Саламлис гьар школализивад 
чарулхъух1ели, кач1ара кабирхъи, диъла кесек гьабуцасри, 
булхъра булхъи. Тамашала кец1а х1ебиалли, гьаннара хъу- 
мартурли ах1енгу сунес нуни дикахъни...”

-  Ихичигу, ца ихичи! Житала дурх1я кач1ализи 
кьац1билкулигу кец1ала! Ца xlepary ихичи! -  п1яц1- 
п1яц1асахъиб Рашидли хумарси гьалмагъла хъуц1арлизи, 
духурибиван рурх1ути х1улбар, балала силт1аван геркабул- 
хъуси житала дурх1яличи харили.

-  Шариклис г1ях1ил саби... Х1язтабиркьес дигалли, гьан­
на илис житала дурх1яра леб, -  г1янц1ли жаваб чарбатур 
Камилли. Цунси рухъначибад нушачи ил нуни кибх1ели, 
Шарик, селра х1ебугули, гъурбик1и. Гьимбук1ибсиван



г1ямзила пяхъбирки. Пур, набчи бурсикабиубх1ели, ил 
мурталра наб гьала баши. Някъ гьабатасри -  кач1а ка- 
бирхьи, кьукьубази суркбик1и. Лига гьабуцибх1ели, г1ела 
кьяшмачиб жургъбик1уси ца ил х1ези чебаахъес! Ца 
барх1и диъла кесек сунела мух1лила чедиб лас-ласбарили 
диг1янбарирагу, ил хъямбикун. Диъ х1елугух1ели, някъли- 
зи кьац1бикун гьат1и, агьагьай... Нуни сунесра вайт1а ди- 
кахъира. Рахажличил дебабарили, пукьализи бух1наира. 
Агь, х1ябилра ц1умбик1игу ил... Ну школализивх1ели, чи- 
лирил ил баткаилри. Г1ур ил нуни чех1ебаира.

-  Шарик! Башигу, гъари, набчи! Кец1а уршиличи 
ласх1ебяхъиб.

-  Камил, х1ед ил дигахъиду?
-  Шарик дебали духуси ва жагасигу...
-  Х1ебиалли, ваши билг1ех1ену.
-  Сен-сен?
-  Дила ца пикри леб...
-  Гьу, сегъуна?
-  Хъулибад кьац1 лебхех1е: х1уни Шариклис кабуша (ил 

х1ед г1елабад лябкьян), нуни биалли житала дурх1ялис. 
Г1ях1си?

-  Ваши, -  х1улук1иб Камил.
Кьац1ла бут1на кисми диц1или, Рашидра, диъла чудни- 

хинк1а кьуцур биц1или, Камилра дуц1ли чарбиуб. Рашидли 
х1язтадиркьутас к1ел халати кьац1ла кесек лайдак1иб. 
Цаличи ца х1ердизурли, кец1ара житара дурх1яла кьац1ла 
бут1начи сунт1-сунт1дикун, rlyppa чула х1язтази ахъиб.

-  Гушли диалри, ца къидикъалра убх1ебалти, -  гГясииуб 
Рашид, миц1ирагли сунела кьац1 “мучлах1ебарни” 
дец1агили.

-  Нуни чудни-хинк1и хира, -  кьуцури гьаргбариб 
Камилли. -  Ну чариайчи, нешли х1ядурдарили лерри. -  
Шарик! Xlepa, нуни х1ед се хирал! -  кец1ас чуду-хинк1 
лайбак1иб уршини.



Шарикли, гьаваличиб лебай, чуду-хинк1 чамкьбатур, 
ч1ямалра х1ебарили, кьяраиб. Лямбирули мухГлира, “ rlyp 
х1елугаду?” бик1усиван, гьалавла гьалмагъличи х1ербизур. 
Камил разииуб. Г1елавях1 вашули, кец1ас бизили т1ем- 
бик1уси хурег лайбик1есииб.

-  Цачумал житала дурх1ялисра дихагу, -  гъузгъалдииуб 
Рашид, балала силт1агъуна къугъати х1улбар жита дукла- 
буцес хьулик1ули.

Чудни-хинк1а балхули, Камилли г1ях1цад мерличи 
Шарик арбукиб. Сабицун калунси житала дурх1я Рашидли 
хуреглабариб. Г1ур, касили, михъирличи г1инибариб. 
Житала дурх1я сенрил, хъябшбик1ули, мявбик1есбииб. Ил 
батбухъесгу или урухк1ули, Рашид, батаибси ургиван, чула 
хъуливях1арцур.

Бергайзиахъибсикец1а,житаламявлат1амааргъибх1ели, 
хапли Рашидлис г1ергъибухъун, шалбарла дублизи баси, 
урши т1ашаиб. Урк1кавхъунси уршила някъбазибад житала 
дурх1я батбухъун, вавнала кьадуби-урга дигЬшбикиб. Се бе- 
тарарал багьес дигусиван, ил шайчибад шайчи булк1ахъули 
бек1ра, х1ербик1ескабииб.

Шалбарла дублизибад дек1арх1ебиркуси кец1ара хъус- 
башахъули, някъба ва кьяшма гьак1ик1ули, Рашид 
ч1ярик1есииб. Кец1а чеббикахъес или, ванц1ухъунси урши 
чиларил къапулизи чегиб, унза гьаргдиуб.

-  Шарик! Шарик! Гьари гьалакли набчи! -  чехиб гьарга- 
лабад рухънала т1ама.

Кец1ади гъярбердибси шалбарла дуб баткаиб, рухъначи 
дуц!бухъун.

Къапула гьалабси биризла галгаличи ц1ап1акунси 
Камилличи Рашид х1яккайзур:

-  Юлдаш вирусирив xly, Камил, къияндикибх1ели вет- 
кайхъуси? Хуху х1ериалри, се бирусири нуни?

Камил, уруз-х1яц1ли, галгаличивад кац1иб.
-  Рашид, гьимук1илрив, гъари? Рахли ну гъамиаслири, 

Шарик rlyppa кьац1билкигу...



Дукла буцили житала дурх1яра, мякьабад дуц1бик1- 
ахъули кец1ара хъули аркьуси рухънас г1елавад Рашид 
х1яйранни х1еризур.

-  Эгь, урухтус, xly багьандан наб житала дурх1я 
х1ебикиб.

Суалти:

1. Чинаб х1язта биркьулри Рашидра Камилра?
2. Рашид л и се даргилри?
3. Сен Шариклис Камилличи гъамбиэс х1ейгусири? Ил мер 

текстлизиб баргая.
4. Шарикли житала дурх1я Рашидлизибад секьяйда батахъура?
5. Чичи х1улк1улирив Рашид?
6. Х1ушани хъа мицДираглис сегъуна кумек биридал бурая.

Б. Пялибеков

Кьядга
Чумал дус нушала хъа мякьлаб кьядга х1ербирули бири. 

Яни ил чинарил беткайхъули бири. Х1еб садаибх1ели, 
дак1укабулхъи. Ил нушани я барх1ехъ я дугели ах1и 
чех1ебиэх1ери. Х1ерели ил камли дурабулхъи. Х1еб, 
гьала-гьала нуни чебаибх1ели, ил ч1укьалири, азгъинни 
вяшбик1улри. Г1ур ил хъярхъли ункъбик1есбииб. Барх1ехъ 
дурабулхъи. Кьарани-ургабад къяйц1бик1и. Илини т1унт1ри, 
ц1урц1би, хъисхъни, вацни дурци. Х1ебла-х1еб кьядга, илди 
агардирули, г1яяр баши.

Пебшнила ахирлизив кьядгачи х1ерик1ух1ели, ил нуни 
бузули чебиаси. Х1янчира илала ишгъуна сабри: пурчби- 
зурли бак1или, ил к1ари кадиркуси галгала уди т1ашбилзи. 
Пур, кьик1аван журугбиубли, к1арала чебкад гербулхъи. 
Илх1ели илала бурбуниван дугати занзбази к1ари алт1и. 
Илала г!ергъи ил дехра сабра гьайкабиубли нушала хъа



мякьлабси сунела пукьала бух1на хьурабири. Илаб илини 
сунела дех чебкайси ва чарбиубли rlyppa арбаши. Илкьяйда 
кьядга жумяг1цадх1и бузи ва ила дахъал к1ари учидяхъиб.

Рахли кьядга беткахъиб. Чина бикибара ил? Ну илиг1ив 
умц1ериухъунра. Вак1или пукьаларти к1арази халт1ухъунра. 
Ца дахъал к1ари халт1дарили х1еръирагу, илаб паргъатли 
кабихьи кьядга баргира. “Гьа, -  ира нуни тамашаиубли, -  
илаб яни берк1ес диг1янбикилрив, занзбар, xlepa гьари яни 
xly чинаб буи л рил?!” Ил набчи разих1ебикиб. Илала журуг- 
биубли пяхъбикибси куц набзи бик1усигъунари: “Батаба, 
адам, х1ербиахъес, х1ебла-х1еб бузули бамсурли, гьанна 
rlyp х1еб дак1айчи бамсриахъес пукьала кабиилрану”.

-  Х1угъунти х1янчизарти дигахъис наб унраличиб, -  или 
нуни ил к1ара к1ап1кабарира ва, иличи пикрикайк1ули, 
багьлали хъайг1и арякьунра.

Х1янчи. Хабар мух1лиличил цаибил бях1лизиб чеббурая.

А . Кузнецов

Бишт1аси галга

Дурх1на гьунила дубла галга убатур. Ил гьачам- 
лис бишт1али сабри. Галга к1алибяхъиб ва халабиэс 
бех1бихьиб.

Аркьулри урши илала мякьлавкад, къяббариб к1ап1и, 
гъянч1бариб ил ва лайбак1иб. “Се барес къяббарира нуни?
-  пикриухъун ил, амма бусяг1ятал паргъатиуб. -  Гьу, селра 
х1ебирар, се сабив ца к1ап1и! Галгала к1ари дахъал сари” .

Аркьулри царх1ил урши, бялчули сай кьяли ва 
пикриик1ули сай: “Се сабив ца кьяли! — Галгала илди авал 
лер”.

Рурси дуц1рухъири тапличил, лайбак1иб ил ахъли, амма 
ил -  пяхъли галгаличи чегиб, ва бячун илинира бег1ла



г1ях1си кьяли. “Сен вайси бетаура, -  пашманриуб рурси, -  
гьу, селра х1ебирар, иш ишира буръх1ебуръар. Сагаси кьяли 
лябкьян”.

Аркьули саби г1ежа, гъярт1бариб илала кам. Велосипе­
дист т1ашизур, галгаличи хъарбихьахъи, велосипед 
т1ашбатур. Ил кьяч1арбухъун.

Урши аркьулри сагаси мут1русличил, “Агь, -  пикриухъ- 
ун ил, -  гьанна х1ерилзас, сегъуна саби л иш”. Чеббяхъиб 
кьяли. Г1ях1си, бугаси мут1рус саби.

Xlepa, галгара беруб. Галга убатурти дурх1ни бак1или 
саби. “Се биублив? -  бик1ули саби илди. -  Ишар галгубас 
дак1ес дигули ах1ен. Марлира, нушачиб г1янжи вайси бур- 
гар?”

Суалти:

1. Галга селичибли беруба?
2. Галгуби мях1камдарес багьандан, х1ушани сегъуна х1еруди 

бирулрая?

Р. Пямаров

Хъярла галга

Юрт сагабарайчи, ШапигЕли г1яйни ц1едешла мярх1уби 
удатур. Хъярхъли халадаахъес или, чердик1или, дек- 
ли биц1или машина г1яйни т1инт1бариб. Шила г1елабси 
г1инизла шинра киб. Вавни, rlyp ц1едеш дак1удиубх1ели, 
къуллукъ гьат1иралра ц1акьбариб. Дусли к1ел машина 
декла дихи. “ Ну хъярби-г1инцби багьандан ах1енра узуси, 
т1абиг1ят жагабарес бируси х1янчи саби”, -  вик1и Шапиг1.

Дила иш къугъаси анхъла багьа булъули саби или, кьисла 
къаркъала ц1уба юрт бариб. “Х1ярамси мае х1ялалх1ебирар”, 
“Дигахъена х!ялалдеш”, “Къиян чех!ебаили т!алаббарибси



давла сурслизи барцбиркур”, -  вик1ули, П1апиг1ли, шайт1ан 
шакх1еби-кахъили, хъулри масли диц1ахъиб.

Буруси гъайличи адамти бирхаахъес Шапиг1лизиб 
гьунар лебри. Ват1ан багьандан сецадх1и узасра, вамсни 
х1ебаласи вик1ули, сунечи г1ях1си пикри алк1ахъулри. 
Анк1или биц1ибси усилаб вацаван х1ерирулри Шапиг1.

Багьа х1ебедили дихути декли, даим дях1чикаибти 
г1инизла шинни тухъбариб анхъ. К1идерх1ла юртличиб 
ахъси хъярла галга изесбях1иб, к1ари ц1удардиуб, кьялуби 
деруб, rlyp т1аш-т1ашли бебк1иб.

Анхъ х1ебебк1ахъес х1яракатлизивси Шапиг1ла кьисла 
къаркъала ц1уба юртла ранг дарсдиресдях1иб. Гьят1биэс 
ца дуб гьак1бухъи, дукала бячунси дагъаличи мешуби- 
киб. Юртла гьалавад аркьуси гьарилли ил юртличи пикри 
бях1чииулри. Бек1ли гьак1бик1улри.

Х1еблизи агили, гьарил жан т1абиг1ят жагабарес 
къайгъназирри. Хъубзуранихъуделг1улри. Т1абиг1ятрашира 
абздикибтиван жагадирулри. Шапиг1ла анхъ гьанк1ли- 
зибад чебх1ергъулри. Пяйнир дек аги, г1инизла шинра 
дегъублири.

Сецад мях1камли вяшик1алра, Шапиг1ла х1ярамдеш 
пужбиресбях1иб “Халкь багьандан”, “ВатЕан багьандан”,
— вик1уси илала гъай дукелц1илис дуресбях1иб. Багьаагар 
декли, гЕинизла шинни тухъбарили зягЕипбушибси анхъ- 
ван, давлали Шапиг1ра зяг1ипикахъиб. Вачрукья сайливан 
машгьуриуб, гъят1биэс гьак1бухъунси юртра бархьбатурли, 
шилизивад ветахъиб. Духувиубли чариаб сайну.

Суалти:

1. Се пикрибариба Шапиг1ли?
2. Сегъуна г1ях1си сек1ал бариба илини?
3. Ахирлизирра ШапигГли дурути къалпла диъни селичирли

дак1удиуба?
4. Сен илис шилизивад арукьес чебикибсири?



Т1абиг1ятличила буралаби ва багьираби

Чебаэс х1ейрар.
Касес xlefipap,
Ил агарли 
Х1ериэс х1ейрар.

(Гьава)

Шиниша кьарли буган,
Къаркъаличиб ши бужан,
Хъарч1айчиб шадиб башан.

(Къялкъя)

Кайсули хьалли гьимх1ебурк1ар,
Итули хьалли ц1умх1ебик1ар.

(Г1янжи)

Някъби агара, кьяшми агара,
Амма саби суратбик1ар.

(Буг1ярдеш)

Ласбик1ар, ласбик1ар,
Ласбик1уцад ахъбик1ар.

(Х1ент1а)

Берх1ила х1ули барх1ехълизиб гъагуйзи г1елабикалли, 
г1ергъила барх1и чемъурси бирар.

Бац-алав мява дак1убиалли яра шала камеи ца мява ба- 
гьарбиалли, аргъ буг1ярбирнила лишан саби.

Дуц1румла замана бац-алав х1унт1ена мява багьарбиал- 
ли, ц1акьси дягГличил заб диру.

Мусидирихь г1яшбиралли ва ванзаличи т1инт1биралли, 
аргъ къулайбирнила лишан саби.



Ванзаличибад яра шинничибад мусидирихь ахъбирал- 
ли, г1ергъила барх1и буц1арси лябкьян.

Забли халати пушяг1уни диралли, ургьуси аргъ даимби-
рар.

Зурх1яб барх1ехълис багьарбирар г1ях1си аргълис, савли
багьарбирар заблис.

Сентябрьличир къукъу-рямкь имц1адиалли, ванати rle-
бшни ляркьян.



СЕ САБИ ВАЙСИ, СЕ САБИ Г1ЯХ1СИ?

X I. П ялиев

Х1ялалси дурх1я

Мискин бегГгала левли уили сай х1ялалси урши. Дебали 
вайсири илдала яшав, имц1асигъуна замана гушли бири. 
Амма сецад къиянни биаллира, жагьил урши урх1ла 
сек1айчи х1ерх1ейк1и, давлачебтачи кьясках1ейри. Ил ба­
гьандан шилизивси цалра давлачевли ил х1янчиличи кьа- 
булирули ах1енри. Илцад х1ялалси мискин чейух1ели, ил­
дас ц1ах-кабилзулри. Дурх1яли кьасбариб гьарахъти мер- 
мусаличивях1 талих1 баргес къяйц1ухъес. Г1ях1ил калаба 
барили бегГгира, ил арх1яли дуравхъи сай.

Вашули, вашули ил вамсур, гушиуб ва ца х1ерк1ла дубла 
ваиб. Илини вях1-някъ дирциб ва багьлабарес герухъес кьас­
бариб. Илх1ели х1ерк1ли илала кьяшмала мякьла бикьурси 
х1унт1ена г1инц хиб. Гушиубси дурх1я баргибси сек1айчи 
дебали разивиуб ва г1инцли укесииб. Амма илала байхъала 
беркунх1ели, ил, селичирил шакикибсиван, х1якизур, ил 
г1инцла вег1 ургар или.

-  Се бирулра нуни, ил барникГун сек1ал биг1нигъуна саби, 
ишала вег1 варгес ва набчибси г1яйиб чебахъес г1яг1нили 
саби, -  иб дурх1яли сунези сунени.

Илкьяйда пикрибарили, ил х1ерк1ла къярдлизивад 
лагвях1 ватихьиб. Г1ях1цадх1и вашули г1ергъи, илини 
г1инцбала халаси анхъ баргиб. Илизив илини анхъчи чеиб.

-  Ва анхъчи, -  т1амадариб илизи дурх1яли, -  ну х1ела 
танбих1лиу викилра, нуни х1ела анхълизибадси г1инцла



байхъала беркира. Секьяйда чебахъес вирусы нуни набчиб- 
си г1яйиб, сен-сен гьарбариша барибси хат1а?

Анхъла вег1 дурх1яличи х1еризур, чи абдал сая иш или, 
пикриухъун ва иб:

-  Х1уни ил сек1ал барни багьандан, xly набчив х1ябал 
дус узес г1яг1ниси саби. Илх1ели чебихъид xly ни х1ечибси 
г1яйиб.

-  Г1ях1си саби, -  кьабуликиб дурх1я ва анхъчила кумек- 
чи ветаур.

Х1ябгл дус калун ил х1ялалли ва ламусличил узули, 
анхъчила халаси х1урмат сархиб.

Вяг1да барибси заманала бег1ла г1ергъиси барх1и 
сабаибхГели, анхъчини дурх1ялизи иб:

-  Х1ябалра дус xly набчив х1ялалли ва амъурли узади, 
х1ела шайзибад сегъуналра хат1а ках1ебикиб.

Х1уни танбих1 ахъири. Ч1янк1ли цакамси кали саби. 
Дила рурси лер, к1елра лих1илизир г1янц1а, к1елра х1уйзир 
сукъур, някъби-кьяшми агар. Иличи хъайчи кайадли, х1уни 
чебла таманни ахънилизи халбирисра. Ил х1ебирадли, ару- 
кьес асубирар.

Илгъуна хьунуйчилти г1ямру сегъунти дира- 
рал пикриухъунх1ели, дурх1яла х1улбазирад нургъби 
чях1духъун. Амма чебла ахирличи бикайчи адх1ехъили 
арукьес илизиб кьас аги.

-  Г1ях1си саби, -  иб дурх1яли, -  ну г1яйибла вег1 сайх1ели, 
ил сек1айчира кьабуллира.

Ил анхъчис г1елавад ватихьиб. Хапли чебак1ибси дец1ла 
халадешли илини алавчар селра х1ясиббирули ах1енри. Киб 
ил анхъчини сунела юртлизи ва хабарла исбагьиван жагаси 
рурсила гьала т1ашватур. Х1ерик1ули сай иличи дурх1я, вир- 
хул и ах1ен сунела х1улбачи ва анхъла вег1лизи вик1ули сай:

-  Иш ит баягъи xly вик1уси рурсив, гъари, яра х1ела 
царх1ил рурси леру? Лерси риалли, ну г1язабмарк1абану, 
къалабали ваахъаба иличи.



-  Иш дила цаси рурси сари, -  жаваб лугули сай анхъ- 
чини.

-  Амма илини чера биули, иргъра иргъули сари, ила­
ла кьяшмира лер, някъбира, -  тамашавиуб ва разивиуб 
ДУРх1я.

-  Амма илала т1абиг1ятла ца хасдеш лебси саби, -  вик1ар 
анхъчи. -  Сунес г1яг1нидеш агарси сек1ал ишини я чех1ебиу, 
я иргъх1ергъу, урх1ла сек1ал касес някъ гьах1ебалта, 
г1яг1ниагарси мерличи арх1якьян. Х1ябал дусла ух1нав наб 
xly г1ях1изурри, ва нуни кьасбарира, дила рурсилис rlyp 
ишичив лайикьси мурул г1яг1ниси ах1ен или.

Суалти:

1. Мискин бегГгала уршличила бурая.
2. Ил селичивли дек1арулхъулри царх1илти дурх1називад?
3. Се кьасбариба уршини?
4. Х1ябал дус ил чинав калуна?
5. Х1ялалдеш секьяйда шабагъатладирули?

И. Г1ябдуллат1ипов

Ч1ака бисух1ели

(Хабар)

Х1унзазибад берцуди баргес, делкъунти х1яйванти къа- 
лабадикили сари. Ваваличибад ваваличи урцуси къабул- 
дайс г1ергъиулхъуси набзи хала дудеш вявик1ули сай:

-  Эй, шайт1а кьап1а! Ниъла къачаван, дуг1ли 
дуц1х1ейк1ули, вякьи шишни шинни диц1а.

Разих1ейубх1ели вири ил “шайт1а кьап1а” или, набчи ду- 
гьаилзуси.

...К1ант1иси гъябжаличи герухъи, ну амъурси закличи 
х!ерик!улра. Xlepa, хала дудешли лех!деш буун:



-  Xlepa, ик1 хъяшбердибси лусенна мякьлабси г1иникъ 
чебиулрив? Х1угъуна вирух1ели, шайт1а кьап1а, ну ик1а 
ац1ибсири.

-  Вайлизи гьая бигьи, ац1ибсирив, хала дудеш?
-  Сегъуналра гьая лебси ах1енри! Нуни ила аркьуси гьуни 

баргибсири. Х1ерик1ен иша, -  вик1ар ил сунени дурутачи ну 
тамашаиъниличи разииубли, -  хъяшбердибси лусенна ал- 
гъай шайчибси халаси шури чебиулрив? Шурла итат1ибван 
хьанцГли чебиуси ядала кьадала мякьлаб гъярц1а дякь теб, 
ил дякькад лусенна хъинжличи чевях1улхъух1ели, шурма- 
ла ургаб -  бишт1аси кьяч1. Ил кьяч1кадли хъусик1ули аря- 
кьунсири ну ч1акала пукьаличи.

Ч1акала пукьаличила багьурх1ели, дила бек1лизи ца 
сегъунарил диг1янси пикри бак1иб, амма хала дудешли- 
зи селра х1еира. Кьац1лира уки, шиннара бержили, хала 
дудеш ускаун. Замана дуг1ли х1еберк1или, нуни ч1акала 
пукьаличибях1 гьайбарира. Мякьлабван чебиули биалра, 
ила халаси гьуни уббухъун. Гьеркличи викили аира ну ба- 
ягъи хала дудешли чебаахъибси шурличи. Дишт1ати кьаду- 
би дурцули, лусенна хъинжличи ац1ира, лусентала ургабси 
кьяч1 баргира. Наб арцантала гидгури дурчес дебали дигахъ- 
ира. Хала дудешли ч1акала пукьаличила гьанбушибх1ели, 
дила бек1лизи бак1ибси пикрира ч1акала гидгари бикахъес 
сабри. Набзибад урухбиубли, пукьалабад азгъинни ч1ака 
арцур. Илис гьалаб нуни, арцурли ах1и, мякьлаб ч1ака че­
баибси ах1енри. Ч1ака севан халасил, нуни илх1елицун 
чебаира. Ну илала гидгурани гьат1ира тамашаварира: 
илди дебали халатири. Сен-сен лусенничивад кац1ирал, 
х1исабх1ебарира. Ласяхъили, ч1акала пукьаличибях1 
х1еръира. Бац1си пукьала мякьла кабиили ч1ака чебаира. 
Ил, набчибях1 х1ербик1ули, урк1ец1идухъесли т1амали бир- 
кьулри. Наб атх1еб къача бебк1ибси нушала кьял гьанбикиб. 
Сунела дурх1я бебк1ниличи бирхаэс х1ейгусиван, кьял къа- 
чачи гъамбири, ил лямбири, абизахъес багьлали мух1лили



къужбири. Г1ур, сунела дец1 гьарли-марси биъниличи бирха- 
урсиван, ил, урк1ец1идухъесли, мябик1и. Пергьила барх1и 
илала ляжубачир нургъбани шинк1адиахъубти к1ел тугъ 
лерри.

Гьанна ч1акала т1амара наб итх1ели нушала кьялла т1а- 
маличи мешубикиб. Итх1ели нуни селра барес хГейраси, 
гьанна биалли набчиб г1яйибли сабри ч1ака бисуси. Наб се- 
цад г1ях1дилзули диалра, ишди халати гидгури ардухес наб- 
зиб ц1акь х1ебаиб. Ну ч1акала пукьаличивях1 ватихьира. 
Гьанна чевях1ухъес гьамадли ах1енри -  гидгурачилси шля­
па ца някълизи буцили, итилли кьадуби дурцули, г1ях1цад 
гъаза барра. Багьлали урехила мер ахъира. Чардарили гид­
гури пукьала кадихьира. Илх1ели сабри нуни rlyp арцанна 
пукьаличи къячх1ейкес хъя барибсира.

-  Се саби х1уни бируси, дукала бяхъили, xly ч1акали лу- 
сенничивад, пях1улван, арцахъес биригу, се абдал уюнти 
сари илди? -  г1ясили тямхъярварира ну хала дудешли.

-  Итх1ели xlypa арцх1ерцахъурригу, хала дудеш, ну- 
дек1ар сен урцахъусира? -  ира нуни. -  Наб х1ечи мешуикес 
дигусири, гьарли-марси адам ветаэс...

-  Гидгури сен чардарири, гьат1и?
-  Ч1ака бисух1ели.

Суалти ва х1янчи:

1. Хала дудешли уршилизи селичила хабар буриба?
2. Уршила бекГлизи сегъуна пикри бак1ибал бурая.
3. Сегъуна л изи халбирулра х1ушани уршила баркьуди?
4. Уршили сегъуна хъя бариба?
5. Арцантас х!ушани сегъуна кумек бирулрая?



Вайна адам

Багьес дигиб, Бибшур жита
Се сабабли, Ил шел ганзла
Се багьандан Гъамиалли.
Гьар шилизив
Камх1ейрусил ХинкГалавра
Вайна адам! Вайна адам

Гьеч валх1еркур,
Вайна адам Унра-хунра
Валуси сай Балт1а цаван -
Мирхъилира. Ил къайх1еркур.
Гъамх1ейру ил
Саби-алав Вайна адам -
Илхъилира. Ганз ках1ейц1у

Бархьли дякькад.
Вайна адам Х1ебла аргъра
Гьалмагъиркур Судурбиру
Вайналичил, Сай аркьукад.
К1елра цах1наб
Вайтабиркьес Вайна адам -
Пикриличил. Миъба урзаб

Ил вашуйх1иб,
Вайна адам Тегенекла
Х1елта хяли Занзби дашаб
Гъямх1ерили. Хъямвашуйх1ир.

Суалти ва х1янчи:

1. Чинаб къаршибиркура вайти адамти?
2. Селичивли декГариру вайси адам миц1ирагли, арцантани, 

мирхъили?
3. Вайси адам хинк!и-алав селичивли дек!арулхъана?



4. Чичил гьалмагъиркура вайна гъабза? Т1абиг1ятлизив ил 
секьяйда вяшик1арал бурая.

5. Назму урк1иличиб багьирая.

Г1. Абу-Бакар

Автобусличиб
Савли автобус т1ашбилзуси мерличиб бахъал адамти ле­

бри. Гех1ел сяг1ят диркулри. Шинк1ати шагьарла кьакьур- 
бикад адамти дуц1лири.

Автобус бак1иб. Адамтала тугъ илала унзаличибях1 
зузбиуб. Рахли, ярга гъяраили, кьап1а шалибек1личи ц1у- 
ц1батурси, дямбизахъурси портфельла вег1, вец1ал дусла 
г1ямрула урши х1ярх1яван ух1навхъун.

-  Мях1яммад, иша кайи! -  ахъли вявъиб илини ва ва- 
чавархили т1ашизурси гьалмагъ автобусла ух1на зузва- 
риб. Илини, Мях1яммадра улкьайла мякьла кайахъили, 
гьимук1ибсиван иб:

-  Сен яргализи калзусирив? Тамаша х1ебиалли. Нуша ит- 
къира кьандирулрагу. Кадизах1елри, мер агарли калех1ери. 
Xlepa, гьари, ита, -  Сафарли улкьайличибях1 лишанбариб.
-  Автобусличи лебтасалра кабиэс х1ебикиб. Ну х1ейасри, 
дарсличи кьанкадирех1ери.

Мях1яммадли г1яйсначилси чулахъла г1яйиббируси- 
гъуна xlep чебаиб ва, Сафарла шайзи хъунчШарили, иб:

-  Лех1ахъи! Сен вявик1усирив? Нушачи х1ербик1улину, 
кайи.

-  Бик1аб гьат1и! -  жаваб бедиб Сафарли, циила т1ама 
г1яшбарили.

Ил замана дурх1нала мякьла рухъна тЕашризур. Гьалаб 
мер х1ебаргили, рамсурси илини хала гьигь бушиб ва, 
дурх1ни кабиибси уталичи хъарахъили, т1ашкаризур. 
Мях1яммадли рухъначи х1еръиб ва к1ант1иси уталичив 
гъунч1ик1есях1иб. Ута илис ч1умасиван ва вайсиван гьана-



ур. “Рухъна кариахъес г1яг1нибиркур”, -  пикриухъун ил ва 
айзес вализур.

-  Чина аркьулрив? -  гъайухъун Сафар, Мях1яммадла 
някъ буцили. -  Кайи, гьачамлис г1ях1цад гьуни лебалну.

Мях1яммад кайиб. Амма автобусличибти лебилра су- 
нечи х1ербик1утиван бизурли, ил улкьайлавад чекайзур- 
ли х1ерик1ескайиб, дураб се-биалра тамашала сек1ал че- 
биули кьяйда. Школализи базе камеи гьуни калунх1ели, 
Мях1яммад харчизур, кьяркьси т1ама бакьили:

-  Дурх1ни, рухънас мер барая. Щ ахли ах1ену х1ушаб!
Илди гъай дурибси рухъна хьунуй Мях1яммадличи

х1еръиб.
Мях1яммад хъярхъли айзур ва, х1унт1ениубли, 

унзаличивях1 ветухъун, Сафар биалли, циила вит1ак1или, 
кайибих1ивад вяшалра х1евхъун. Юинайс илинира 
гьанх1едуциб ва сунела гьалмагъличи вит1ак1иб.

Автобус т1ашбизур. Мях1яммад х1ярх1яван дуравхъун, 
ц1ахбизурдешли илала ляжуби ламдик1есдях1иб. Чумал 
ганз кац1или г1ергъи, Сафарли иб:

-  Тамаша х1ебиалли, нуша нушала мераначир сар- 
ра. Рухънас биалли бухънаби кабируси мерличи кариэс 
г1яг1нисири.

-  Диургу! Лех1алра ахъи! -  гьанх1едуциб ахирра 
Мях1яммадли. -  X ly  багьандан х1унт1ениэс чебуркъуб.

Мях1яммад, жургъухъи, хъярхъли школализи арякьун.
Алх1ят барх1и Сафар, киноличи укьес или, rlyppa 

автобусличи кайиб. Ишх1ели ил сунечи гьимук1ибси 
Мях1яммадличил варх ах1енрину, сунела хала дудешличил 
варх сайри. Лерилра мерани дуцилри.

Мякьла кариилри Сафарла г1ямрула, гъез делсунси 
рурси, амма илини Сафарла хала дудешлис мер х1ебариб. 
Сафарли иличи вайт1а х1еръиб, к1инайс, илала чури зузба- 
рили, иб:

-  Рурси, ухънас мер бара!



Рурси х1унт1енриубли аризур. Иличил варх х1унт1ениуб 
Сафарра. Илис иДахбизур.

Илх1ели Сафарлис, Мях1яммадличил варх сай автобус- 
личив аркьух1елла, ит анц1букь гьанбикиб.

Суалти:

1. Чина аркьулив Сафарра Мях1яммадра?
2. Селичиб аркьулив илди?
3. Сафар Мях1яммадлизи сейк1улив?
4. Илдази рухъна хьунул се рик1улив?
5. Мях1яммадли се бариба? Сафарли се бариба?
6. Мях1яммад Сафарличи сен гьимук1илив?
7. К1инайс автобусличив аркьух1ели, сайгъуна рурсилизи Сафар 

сейк1улив?
8. Сафар сен х1унт1ениублив?
9. Мях1яммадли барибси х1ушаб г1ях1билзулив?
10. Сафарли барибси г1ях1билзулив? Сен?
11. Царх1иллис г1ях1 барибти дурх1начила хабурти гьанди- 

кахъая.

Ф. П ялиева

Азгъин рурси

Лерли руили сари, лерли руили сари давлачебти бег1тала 
цайли цаси рурси. Ил дебали хамси ва уктемси руили сари. 
Хъулиб сегъуналра х1янчи бирули руили ах1ен, селра барес- 
ра балули руили ах1ен.

Гьачамра, рурси жагьриубси замана, илала бегГгачи 
сукникьянаби бак1иб. Неш бусяг1ят х1янчилизи ахъиб, 
х1урматла г1ях1лас г1ях1улариэс дигули, чудни-хинк1и 
дарес алаврак1иб. Шанг ц1аличи чебизур ва х1еруди ба- 
рахъес рурсиличи хъарбариб. Беркалабирес бурсих1ериубси 
рурсили нешла хъарбаркь бусяг!ят хъумкартур. Шанг



рурхъесбях1ни нешли х1исаббариб, рурсили иличи пикрира 
бях1чих1еиб. Нешли рурсилизи иб:

-  Х1еръагу, дила рурси, шанг бебшес асубирарну! 
Рурси азгъинни аризур, унза сагъли кьяп1дариб ва, или­
чи къакъбяхъили, т1ашкаризур, гьанна кьалли шанг чи- 
налра х1ебубшар или, пикририк1ули. Рурсили селра барес 
х1ебалниличи шакбикибти сукникьянабани хъа рег1лис 
баркалла багьахъур ва арбякьун.

Гьаннара терал, бик1ар, ил рурси чилилра шери 
арх1ерукили, рухънакараили, цункарухъи.

Давлали адам хамирахънилис, уктемирахънилис, азгъи- 
нирахънилис ва царх1илти вайти къиликъунази викахъни- 
лис бикьри саби ил.

Суалти:

1. Чи руили давлачеб бегГгала?
2. Ил секьяйда руркъулирив бегГгани?
3. Ил ураркьес чихъали бак1иба?
4. Илди сен чарбиуба, рурси ух1ераркьили?
5. Давлали адамтас се бирули?

Г. Бях1яндов

Кьясдешра гГясидешра

Я рушбат х1елугули,
Я рушбат сах1ейсули 
Х1ердирути х1ушачи,
Агь, вахъ кьясик1улрагу.

Халадеш х1едирули,
Хаиндеш х1едирули 
ХГердирути х1ушачи,
Агь, вахъ кьясик1улрагу.



Ак1убла мар бурули,
Балбуцибси бирули 
Х1ердирути х1ушачи,
Агь, вахъ кьясик1улрагу.

Дуг1шайчир х1едубк1ули,
Далги г1ямру дурк1ули 
Х1ердирути х1ушачи,
Агь, вахъ кьясик1улрагу.

Дусесх1ели дусули,
Дисесх1ели дисули 
Х1ердирути х1ушачи,
Агь, вахъ кьясик1улрагу.

Цали ца х1едирцули,
Урцули, г1ердурцули 
Х1ердирути х1ушачи,
Агь, вахъ кьясик1улрагу.

Суалти:

1. Поэтли сегъунти хасиятуни гьандушилил бурая.
2. Х1ушани секьяйда чедиулрая рушбат сайсни, сунечи сунени 

пахрубирни, халаурхни, къяна бурни, цалис цали хаиндеш дирни?
3. Авторли се гапбирули, се г1ях1силизи халбирули, селичи 

х1яздулхъули, ил селичи кьясирули?

Амир Гъази

Х1ейгиизни

Дарсличи кьаниубли ил ац1ибх1ели, лебилра дурх1ни 
унзаличибях1 шурбухъун. Мер-мерличирад х1инц1иръала 
дурадикиб, шивк1ивла т1ама адердиб. “Дугели гузетли-
5. Зак. 175 6 5



чи вашули ургар”, -  иб чилирил. “Заманаличив ахъурцес 
ишар неш агарли, пякьир дебали язихъли сай”, -  вик1улри 
царх1ил. Кьаниубси урши биалли лех1ли бац1си парталичи 
кайиб.

Мях1яммад ил школализи вак1ила к1ел баз 
шалг1ердухъири. Дурх1нани ил дебали х1ейгули чула 
хъалибарглизи кьабулвариб. Эгер ца класслизи ваш- 
ни халх1ебаралли, кьабулвариб или, вик1есра х1ейри. 
Белики, гьачам валх1елуси, дуравад вак1ибси урши ил- 
дас дигх1ейгуси, чучив г1ях1ил уч1ух1ели виэсра асубирар: 
Мях1яммадли верх1ъибил класс Мях1ячкъалализиб таман- 
барилри, цаван дигахъулри лерилра дурсри, ункъли далул- 
ри урус мез. Сунела цундеш аргъили, ил лех1ли паргъатли 
вири. Гьалабси парталичи кариибси Зулайхала ц1удара баб- 
за чуриличира х1ерик1ули, дарсла замана ил вяшх1елхъи. 
Дебали жагаси, чедирти классунала лебилра уршбира балли 
сунечи х1яйранни х1ербик1уси рурсири Зулайха. Илала пал- 
тарра даим умути ва къугъати дири. Илк1ун райисполком- 
ла председательла къуймур сарри! Сунела жагадешла кьи- 
мат жявли аргъилри, илбагьандан хамдешра дахъ жявли 
урк1илизи мерладиуб. Илини сунес г1ергъи дашути х1ерани 
делч1есра балусигъунари. Гьачам барх1ехъ гьанагарли рур­
си дяхГдях1ли клубла гьалар Мях1яммадличил цугрикиб. 
Уршили икрамбариб. Зулайха т1ашризур.

-  Ну киноличи аркьулра, xly х1якьяду? -  дугьайзур ил 
ник1а исбагьичи.

-  Киноличи?.. Х1е-ечи-ил? -  кьяшмачивад бек1личи би- 
кайчи мучлаагардешличил ил х1ервариб рурсили. Ва бухъ- 
янси чури михъирличибад уктемли къакъличи лайбак1или, 
аррякьун. Мях1яммадлис висивиэсливан дец1агиб, сунесра 
гьанагарли някълизибси билет гъярбарили увухъун. Бареси 
аги, ил илавад гьарахъикиб. Пергъила барх1и класслизи 
ац1ибх1ели, уршби рурсбачи киноличи х1якьяду или дугьа-



билзули, ахъли дукарк1улри. Илини гьар сек1ал бусяг1ят 
аргъиб. Х1унт1ениуб. Хъяйхъяйлиу к1елранякъраудяхъили, 
чилра чех1еэс багьандан, вархьли парталичи х1ерик!есииб. 
Жуз касиб, амма гьаларад х1улби т1ях1дик1утиванри, дугьба- 
ла мяг1на бек1ли х1ебурцулри. Пур илини Зулайхала дугьби 
аргъиб: “Дебали г1яг1нили сай... берх1ибси набадари...” Илди 
чис дурибалра Мях1яммадли балулри. Илис класслизивад 
дуравхъес, х1улби х1ердик1уйх1ивях1 вебшес дигулри. Амма 
сабурбариб.

Даре таманбиубх1ели, ил жанях1лизи дураулхъулри. 
Дурх1нала ургав бег1ла халаси, илдала “командующий” 
Кьурбай царх1ил дурх1я Мях1яммадличи къужвариб, 
Мях1яммад биалли Зулайхази чегиб.

Рурси карикиб. Амма, кункли харчризурли, илини 
сунела бишт1аси хъатличил “гЕяйибла вег1ла”ляжилизи 
“ мугьур”кабяхъиб.

Урши урк1кавхъун. Ил левилра руржесииб, дяхГличи 
суратла кагъарван ц1уба ранг чедерхур. Кьурбан биалли, 
дукарк1ули, хъатик1улри. Рахли ил Кьурбайчи гъамиуб ва 
вит1ак1или ляжилизи п1яц1асахъиб. Дурх1ни х1якбизур. 
Манзиллис класслизи лех1деш чебихьун. Се бетаурал, 
Кьурбайра кьанни аргъиб.

-  Агь, кец1ала дурх1я! -  хъямики къаршикар лайвак1ес 
ветухъун г1ясидешла ц1а ад а л ку ней ил. Амма лебилра 
классра урк1аили, кьяшми урдердибх1еливан, ил дек1ли 
ч1ябарличи ч1икьит1ун. Дурх1нани илгъуна сек1ал киноли- 
зиб ах1и чебаибси ах1енри.

-  Вях1ес х1ебалукъи, дагъаван т1ях1ик1улри, -  
шивк1ивухъун Мях1яммад. Кьурбан айзур, хунк1и 
ц1ац1адариб...

-  Хъулив х1ела чи лева? -  хьарбаиб илизи школала ди- 
ректорли.

-  Хала неш.



-  Неш-дудеш чинаба?
-  Агара... Неш-дудеш алхун... Автомашина каби- 

кили... Дудеш шофер вирусири... Нуша шагьарлизир 
х1ердирутири... П ур ну хала нешли сунечи кира... Нушала 
шилизиб бех1бихьудла школацун саби лебси... Хала нешли 
иша г1я-х1яйчи кира... Г1е, илдачив х1ерирулра...

Классла собрание бетурхулри. Директорла ва царх1илти 
учительтала суалтас илдигъунти жавабти гиб Мях1ямма- 
дли. Ил гьачам сунела гьала, гьачам улкьайличи хумарли 
х1ерик1ули, селалра авара агарсигъунари. Шип1бярг1илри 
класс. Дурх1нас ил язихъизур. Амма илдани сагаси ученик 
илгъуна цунси, ц1уръа ятим виъни балули ах1енри. Шаласи 
сипатла вег1, ахъ-ахъси, халати пДудара х1улбар урши гьан- 
на гьариллис г1ях1изурсиванри.

-  Школализир ах1енну, къалмакъар чинаралра нясти, 
урях1ти сек1ал сари... Х1ед диргалаулхъуси лев виалли, ну- 
шази бурее г1яг1нисири... Гьанна биалли х1ушала классли- 
зиб иДахси анц1букь кабикили саби, -  вик1улри директор.

Собрание таманбиубмад, Мях1яммад лебтазивад дек1арли 
г1ях1лала хъули къалабаикиб. Иличила ил дуги чуйна- 
ра пикрирухъун Зулайхара. Тамаша, к1ел баз “чех1еибси” 
урши илини ил барх1ицун “чеиб”. Савли ил жявли школа- 
лизи рак1иб. Амма Мях1яммад аги. Ил цацах1ели жявли 
вашусири. Даре бех1бихьиб -  ил аги. Лебилра дурх1ни ил 
кайруси бац1си парталичи урга-ургади х1ербик1улри. Ил 
г1ергъила барх1ира дак1ух1евхъун. Чилилра чинавалра чеи- 
ли ах1енри х1ябъэсил барх1ира.

-  Эе-егь, дурх1ни, дурх1ни... Чинарад, мурт, севан 
дак1удухъунтив х1ушазир илдицад кьяркьдеш, чурхдеш, 
гьими?.. Сагаси ученикличил х1ушазивад цалра гъайик1ули 
кали ах1енгу... Сабаб?.. Пяжаибти г1ях1ялдеш дарилра... -  
вик1улри директор авэсил барх1и класслизи ац1ибх1ели. -  
Мях1яммад нушачивад арякьун. Даимлис.



Ноябрьла урегличиб чилирил класслизи гьаргси кагъар 
хиб.

“Ах1ерти дурх1ни! Байрамличил xlyina мубаракдирул- 
рая, х!ушаб арадеш, белч1удилизир чедибдешуни дигул- 
ра. Ну rlyppa Мях1ячкъалализивра, гьалав уч1ули калун- 
си школализи вашулра. Набчил иша хала нешра гечриуб. 
Г1ях1ил каленая! Мях1яммад Идрисов”.

Класс шип1бярг1илри. Зулайха дурарухъун. Илала х1ул- 
базир нургъби лямц1дик1улри. Илис сунени Мях1яммадлис 
севан бяхъибал гьанаур.

Суалти ва х1янчи:

1. Мях1яммад дарсличи кьаниубли, класслизи ух1наухъунх1ели, 
мер-мерличирад сегъунти шивк1ивла т1ама адердиба? Классла 
буч1антани ил чула кьукьялизи кьабулх1ейрнила се сабаб сабри?

2. Клубла гьалар Мях1яммадличил къарширикили г1ергъи, 
Зулайхани буч1анти-ургар сегъунти шут1ни-къунби т1инт1дариба?

3. Зулайхала хамдеш, уктемдеш х1ушаб севан дилзули?
4. Мях1яммад школализивад арукьнилис се сабабли бетаура?
5. Ноябрьла урегличиб Мях1яммадли сунела гьалабла барх буч1ути 

дурх1начи сегъуна кагъар белк1уна. Ил саркъахъили белч1еная.
6. Иш хабарлизир авторли чила къиликъуни вайтази халдирули, 

чила -  г1ях1тази?

Уршби

(Пинизла мякьларти хабуртазибад)

Шел хьунул адамли къуюларад шин кайсулри. Илдачи 
х1ябэсилра гъамриуб. Дебали ухънакаибси мурул адам бам- 
сриахъес г1инизла мякьлабси къаркъаличи кайиб.

Xlepa, ца хьунул адам к1иибиллизи рик1ули сари:
-  Дила урши серхурси ва ц1акьси сай, иличи чилра 

ах!еркур.



-  Дила виалли чат1а кьяйда уч1уси сай. Илалагъуна 
т1ама чилалра агара, -  рик1ули сари к1иибил.

Х1ябъибил лех1кахъили сари.
-  Сен х1уни х1ела уршиличила селра х1ебурида? -  хьар- 

биули саби илизи илди хьунул адамтани.
-  Се буриша? -  рик1ули сари х1ябъибил хьунул адам. 

Илизиб селра г1ядатла ах1енси сек1ал агара.
Хьунрани бадираби шинни диц1иб ва батбихьиб. Ухънара

-  илдас г1елавад. Хьунул адамти аркьулри, бамсурх1ели, 
т1ашбилзулри. Някъби изули сари, шин чябхъдикГули сари, 
къакъ изули саби.

Хапли илдас дях1-дях1ли х1ябал урши къаршибиркули 
саби. Илдазивад ца бек1удили т1ях1ик1ули сай, х1улаван 
ласик1ули сай -  хьунри иличи дигиличил х1ербик1ули саби.

К1иибил булбул чат1аван далайик1ули сай -  иличи хьу­
нул адамти х1яккабизурли саби.

Х1ябъибил нешличи дуц1ухъун, илизирад дек1ти бади­
раби сасиб ва ватихьиб.

Хьунул адамтани ухънази хьарбиули саби:
-  Гьу, сегъунтив нушала уршби?
-  Чинаба илди? -  хьарбиули сай ухънани. -  Нуни ч1я- 

нк1ли ца урши сай чейуси...

Х1янчи

1. Ухънани се багьандан ца ах1енси урши чех1ейусирил пикрибарая 
ва хабар бурая.

Х1ябиб Кьурбанов

Берх1и сен кьанбиуба

Эскимосли -  северла адамли -  бабзси дях1ила халати 
г1енби калъули, янилис дях1ила хъали бариб. Унзалис кьа- 
динра дях1ила г1ена т1ашбатур.



Хъулиб ц1а х1ебилкьни багьандан дурх1ни бирг1улри. 
Ц1а бикьурли, хъали бемжахъес урехилари -  дях1ила юрт 
биц1и.

Х1ябярг1ес багьандан, дахъал х1якни чегьес г1яг1ни- 
лири.

Яни лебг1еб буг1ярсира бак1иб. Бухъунси бурямли хъу­
либ ванаси гьигьалра балтули ах1ен. Арбухили саби лебил 
ванадеш. Берх1ира бек1лил агарси тях1яр саби -  дирихьма- 
зиб бетахъили.

-  Буг1ярли саби, -  руржули саби дурх1ни. Эскимосла 
шаман-сих1рукья ветаэс уч1уси дурх1я леври.

-  Гьу, Нишиник, т1ашаа дяг1, -  иб дудешли. Нишиникли 
х1ябал х1яка чегьур. Някълизи барткелла ц1уба гулира ка- 
сиб. Нишиник дях1ила бек1аличи ац1иб, улгесииб:

-  Дяг1! Т1ашбизи! Ну -  вишт1аси Нишиник сайра. 
X ly  халасири, духусири. Бец1 бетаи! Синка бетаи! Х1ела 
пукьала чарбии! Х1ела т1ярхъи гьабарес арбуха х1ед иш гу­
лира...

Нишиникла някъбазибад бурямли гули хъямбариб.
Баягъи арбухибси ит гуй т1ярхъи гьабарибсиван, бу­

рям бара х1ярх1биуб. Ник1а шаман усаунсиван кайкиб. 
Г1ур, авкьяшаниубли, хъули вебшиб. Амма, ил хъули 
ац1ибмад, бурям сагадан ц1акьбиуб. Ил дях1ила хъали-алав 
ласбик1усигъунари.

-  Х1уни, урши, дяг1 нушачи жибарилри.
-  Жих1ебарира, дудеш. Ну удиикира.
-  Чедибдеш -  гужли сархуси сек1ал саби. Бурямла 

ц1акь х1ебиг1и г1ергъи, xly ц1акьх1ейруд, урши. Барткелла 
ц1акьра биг1ен.

Нишиникла дудешли урги-дерга касиб.
-  Бурям кабуршиду, гъари? -  уркГухъун Нишиник.
-  Маргьид, дудеш. Хала дяг1 кабушадли, илала дурх1ни- 

дишт!а дуг!би халадиур. Нушаб чеббирц!у.



-  Ну бурямлис душман ветх1ерус, урши. Нуни иргьу- 
си -  берх1илис саби. Нуни берх1и кабиркахъис. Нушабцун 
ванабик1ахъес. Гьачам кабикалли, rlyp ил абизес х1ебирар. 
Я г1елах1ебиркур я дирихьли х1ебуга. Нушала нуша-дег1си 
берх1и бирар. Нук1ун чевях1си г1яяркьяна сайра. Берх1и ка- 
бикахъес х1ейрусу, гьат1и, нуни?

Касили урги-дергара, ухъна г1яяркьяна берх1иличи г1я- 
яр дуравхъун.

Берх1и -  дирихьла г1ебнала г1елаб сабри. Пяяркьянали 
ургабил х1ясибли берх1и биэс г1яг1ниси мер пикрибариб ва 
датаибти ургнала х1енкь бетаахъур.

Саби чех1ебиули хьалли, берх1или гьар сек1ал чедиулри. 
Илини сурат ках1есибси селра кавлули ах1енри. Ил вайси 
г1яяркьяналара сурат касиб.

Сунечи г1яяр барес вируси адам агарли виалра, берх1и 
урухбиуб:

-  Ванзаличиб ав каберхурли, набчира г1яяр бех1бихьили 
балан! Или биубли г1ергъи, rlyp чех1ебиура ну ишаб:

-  Рахли, дудеш, хГуни халал дяг1лис урги чегахъили 
х1ейадли! -  кьакьавак1иб ник1а шаман. Эгер чегили биал­
ли, дишт1а дуг1ба ил сек1ал хъумх1ерту. Илди чус дигули- 
ван халадаэс дирар. Нушани дуг1би х1едатес х1едирех1е. 
Нуша илдачир х1ердирулра.

-  Нуни берх1ила х1ячмази сабри игьубси. Х1ячми дяхъ- 
ялли, ил вяшх1ебулхъан. Ца-цали х1ячми урдяхъили, нуни 
ил ахирра-ахир кабиркахъис.

Иергъила барх1и берх1и абулхъуси замана дикиб. Амма 
берх1ила мер бац1лири.

-  Се биубси берх1и? -  ц1умбухъун адамти.
-  Закиб шала агара! -  дисидииб арцанти.
-  Нуша ванадиэс х1едирулра! -  руг-ругдяхъиб дирихьла 

г1ебни.
-  Чи урхьех1е берх1илис г1ергъи? Пикрибик1ули, 

пикрибик1ули леблисалра дирихь гьанбикиб.



Дирихьли берх1и г1ях1ил балра бала, берх1или дирихь 
игра х1ейгу. Ил дуц1ли бякьи бак1есра бирар. Дирихь 
бурхьех1е.

Имц1али ц1убасигъуна ва кунксигъуна дирихьла к1ана 
бархьли берх1ила к1ялг1ялизи арцур.

Берх1и кабиили баргиб.
-  Белх1унрив, берх1и! Нушабк1ун гьанбикиб, xly буц- 

мага буцибара или. Ишбарх1и кьанни чебаргъирив? 
Кьанкабирулригу.

-  Ну rlyp ванза чебиъна хГякьяс. Наб итаб т1ерхьуба иту- 
ли саби. Ургнас “т1ерхьуби” бик1улри берх1и.

-  Х1у нушачи х1якьядли, нуша лерилра х1ечи ляркьех1е. 
Х1ед дунъя гечбарес дигули биадли, ил дек1арси къуллукъ 
саби... Амма ишаб буц1арли саби. Х1ед тях1убирес дях1и 
лебси мер г1яг1нили саби. Баши, баши нуни балтахъарину. 
Ит увях1си г1яяркьянасра нуни танбих1 бирис.

-  Секьяйда?
-  Ну х1ед гьакабилзас. Пяяркьянас бируси rlyp чебиид.
-  Х1у наб гьакабилзули г1ергъи, ну абилзас. Амма гьа- 

лабван г1яшли буэс х1ебирус. Ахъли башус.
-  Г1е, rle. Ахъли бухъадли, х1ечи сегъуналра урги 

ах1ебиур. Гьаббик1уси ва г1яшбируси замана нуни xly 
к1ап1кабирури. Я ит г1яяркьянани xly rlyp чех1ебиури.

Бак1или дирихьла к1ана бархьли ит г1яяркьянала бек1ла 
чедиб тГащкабизур.

-  X ly  мурталра дила дях1ц1ила удив вируд. Гьаннала 
г1ергъи х1ед берх1и х1ярамси саби...

Чинабалра берх1и рурх1ули саби, амма эскимос 
дях1ц1илиувад увулхъули ах1ен, ил ита викалли, -  ита, иша 
викалли -  иша дирихь ва дях1ц1и дарх дашули. Илис rlyp 
я берх1или ванавиэс я берх1или дях1 шаладарес х1ебикиб. 
Ил дирихьла дях1ц1илиув вебк1ра вебк1иб. Х1ябличибра 
дях1ц1или кьарла ч1и х1ебак1ахъиб.



1. Чихъали саби эскимосуни?
2. Илди сегъуна мерличиб х1ербирули?
3. Шаман чи сая?
4. Секьяйда бурсивирулри ухъна шаманни сунела Нишиник?
5. Дудеш-шаманни сегъуна вайси баркьуди бариба?
6. Дирихь чина бякьуна ва се бариба?
7. Сен ухъна шаман дях1ц1илиув вебк1иба?

Буралаби ва айтуби

 ̂Анкъилаб ц1ара ц1аличиб шангра далдикили дирар. 
Бархьдеш -  дарман, шилтахъ -  изала. Бархьдешли гьал- 

магъдеш ц1акьдиру, бархьагардешли -  гьими-кьяс.
Мут1иг1вак1или миц1ирли калесичив, гъабзадешличил 

вебк1ни гьалаб саби.
УПалтар сагати г1ях1ти дирар, гьалмагъуни -  бахъх1ила. 
е? Вег1ла хат1аличи мук1урвак1ниличиб г1ях1си лебси 

ах1ен.
wВерх1на аргъесличиб, гьачам чебаэс г1ях1си бирар.

 ̂Дахъал далули виалра, камти дурни духудеш саби. 
ВягЕдалис къянавиъни -  вег1ла багьа буъни.
Варъала мух1лила вег1, агъула урк1ила вег1.

\J Мух1ли варъала, урк1и шахала.
Кепеклис узи вирцан.
Дях1лизи х1ебуреси г1елаб бурни -  усалдеш бирар. 
Урх1личив чевугьни -  вег1личив чевугьнигъуна. 
Биц1ибси кисаличиб умуси урк1и гьалаб саби. 
Мискйннис кумекбарни, Маккализи х1яж барниличибра 

гьалабси саби.
Дурдиб дабри -  кьяшмас балагь, вайси мух1ли -  бек1лис 

балагь.
Гъай къантГги г1ях1ти дирар, гьая -  бухъяна. 
Малх1ямси гъай -  урк1илис дарман, кьяркьси гъай -  

бек!лис изала.



Давлали урк1и уктембиру, х1улби сукъурдиру, бек1 аб- 
далбиру.

\/Г1ях1си гъай мурталра кумекли бирар.
Г1ях1си гъайра барибси г1ях1дешра хъумх1ерту.
Чис-биалра вайси барадли, вегГлисра вайси биру.
Вайси гьалмагъличил гьалмагъдеш дарни -  къянкъуба- 

зи бек1ли вирхънигъуна бирар.
Гьалмагъдеш -  гьалмагъдешла мерлар, х1янчи -  

х1янчила мерлар дирути дирар.



ЩАКЬТИ ГЬАЛМАГЪДЕШ

Ражаб Адамадзиев
Диги г1яг1нили сари

Дигила гье делг1уси 
Кьанни х1янираб гъабза,
Чула залум някъбачи 
Хъарахъибсину ванза.

* * *

Тупангунала х1ярми 
Даим дярг1или калаб,
Урк1илаб лебси гьими 
Лезмила бех1лаб бебк1аб.

•к к  к

Ну вик1утазиб цалра 
Бетх1еэси агара,
Адамта чердик1алли 
Балгундешра дигира.

•к :к "к

Гьариллис цацли, цунни 
Х1ериэс г1язаб саби:
Кьамлизибад бердибси 
Арцан бубкГуси саби.



Диги, цадеш хаслира, 
Г1яг1нили cap ишбарх1и, 
Г1ях1дешличи rlyp гьуни 
Кали ах1енну царх1ил.

Суалти ва х1янчи:

1. Сегъуна адамтас дезаик1улив поэт?
2. Вайдеш секьяйда аргъахъилив авторли?
3. Мурт кабилзана даршудеш?
4. Г1ях1дешличи гьуни селизиб сабив?

Гьалмагъдешличила

Чинара гьаларгъунти 
Урк1би-гьаргти гьалмагъдеш? 
Сен сяйкадиубтира 
Адамдешла муридеш?

* * *

Х1ебалулра, сен ишцад 
Дарсдиубтирал нуша,
Яра гьалакти г1ямру 
Диубтив нушаб верша?

к к "к

Хала бегГгиван, нуша 
Х1едирулра кадирес, 
Пярякьи кьярх1еили, 
Х1едирулра гъайдик1ес.

ч

Хизри Юсупов



Х1едирулра дец1 бурт1ес 
Дигиличил урк1ила,
Яра насих1ят бурее 
Чурхдеш агарли гъайла.

*  к  "к

Дилара леб гьалабла 
ЧеббикГла гьалмагъуни, -  
Хъалта-кьарлизиб саби 
Нуша ургабси гьуни...

Суалти ва х1янчи:

1. Сели кьакьавак1ахъилив поэт?
2. Хала бегГгачила сегъуна пикри бурулив авторли?
3. Сейк1улив поэт сунела гьалмагъуначила?

Мях1яммад Х1яжиев

☆ *  *

Шилизибси шаддешли 
Шалабарибси урк1и 
Даршал дус ц1ябдешлизиб 
Калалра ц1ябх1ебирар.

•к "к "к

Гьалмагъдешла ламили 
Ванабарибси анкъи 
Азир дус чиллализиб 
Калаллира х1ебирг1ур.



Гьариллис х1ялалси...

Япониялизирадси рурси Садако, 1945-ибил дусла ав- 
густла 6-личиб америкалантани Хиросималичи бомба 
убях1бушибх1ели, х1ушачирра ришт1алири, ах1ерти лачин- 
ти. Илини халатанигъуна кьисмат ч1ямбариб. Ил рерцахъес 
багьандан тухтуртани халаси х1яракат бариб, амма... рур- 
сила урк1ибирули, чилирил илизи маслиг1ятбариб:

-  Садако, хГуни кагъуртазирад къургъи дара. Илди 
дируцадх1и, xly миц1ирли кавлад.

Иямруличи карц1си рурсили изайчи, къияндешличи 
х1ерх1еили, цатях1ярли илди дирутири. Ил 700 къаргъ да- 
райчи миц1ирли калун...

Ил кахси анц1букьличила нушази фестивальличи 
бак1ибти Японияла делегатунани багьахъурсири. Илдани 
нушаб Садакони дарибти кагъарла ца-ца къаргъра гиб.

Нушала улкала тах шагьар Москвализи -  фестиваль­
личи -  дунъяла 157 улкализибадти жагьилти учибикиб. 
Лебилра илди даршудеш, талих1 ва бархьдеш багьандан 
бургъес х1ядурти багьадурти сабри.

-  Х1янчи баргес умц1ули, нуни духибти гьундурачила, 
чекасибти г1язабтачила бурее гъай диули ах1ен, -  вик1и 
Франциялизивадси Оливье Трубе. -  Х1ушачиб биалли адам- 
ти, вишт1аси я халаси х1еили, сих1рула хабарлизибван саби 
х1ербирути.

Даршудешг1ебси ва ярагъ агардарниг1ебси митингличиб 
(ил М. Горькийла уличилси парклизибри бетаурси) дила 
мякьлав къаршиикибси Никарагуализивадси ургъан Уриэл 
Сотони ч1умали буриб:

’’Ядерный дергъ бетаэсара? -  дик1улрая xlyina. -  Бет- 
xlepap”. Ие, бетх1ерар, гьалмагъуни. Бетх1ерар, сенах1енну 
лерилра нушаб ил бетаурли дигули ах!енра.



Пе, вархьли сай ил! Х1ялалти, ях1чебти гъубзни лебал- 
цадх1и, дунъяличиб илгъуна дергълис мер х1ебирар!

Валх1елуси солдатла памятникличиб абалкунси даим- 
си ц1аличи фестивальла факелличил х1ян-х1янкайубси, 
михъирличир улкала Игитла х1ябал зубари ухуси адам 
гъамиубх1ели, лебилра шип1бярг1иб. Ил дунъяличи ха- 
бардерхурси нушала летчик, авиацияла маршал Иван 
Никитович Кожедуб сайри. Даимси ц1аличи факел гъамби- 
рули, ил кьукьмусикиб, Ват1ан багьандан алхунтас икрам 
бариб, rlyp абалкунси факел нушази лугули, иб:

-  Нушала челябкьла -  х1уша саррая!
Г1е, нушани хала бегГгала игитси гьуни асилдешличил 

даимбирех1е! Ил сек1ал аргъиб фестивальличи учибикибти 
гъал азир делегатлицунра ах1и, араг1ебли дунъяла лебилра 
х1ялалти адамтанира.

Ил фестивальличив ну бахъличил гьуниваира, гъайухъ- 
унра, илдала пикруми, кьасани, хьулани дагьурра ва дергъ- 
чибала кьасани дуг1ла диъни багьурра.

...Бег1лара хъумх1ертеси -  фестиваль таманбируси барх1и 
илаб дурх1нани белч1унси х1ялалти адамти даршудешг1ебси 
х1яракатлизи жибируси далай сабри. Ил гьаннара дила 
лих1базиб зяйбик1ули лебал.

Шурб. Б. Пялиев 

ядерный дергъ факел авиацияла маршал

Суалти ва х1янчи:

1. Нушала улкала тах шагьар Москвализи -  фестивальличи чум 
улкала жагьилти цалабикиба?

2. Ил фестивальличи бак1ибти Японияла делегатунани сегъуна 
кахси анц1букьличила багьахъурсири? Илдани нушаб се садухиба?

3. Фестивальличиб илала делегатуни селичила гъайбик1и?



4. Никарагуализивадси ургъан Уриэл Сото ядерный дергъла 
х1екьлизив сейкГи?

5. Валх1елуси солдатла памятникла даим абалкунси цГаличи 
фестивальла факелличил чи гъамиуба?

Бадрутин Мях1яммадов

Ват1айс къарауйчиб

Бахъ жагаси бираргу 
Гамиличиб жагьилти,
Дямдарили дяг1ути 
Ирми вайла дигьунти.

Гамиличир гьалмагъдеш 
Дебшла дирар уршбала,
Бех1аниван шушкнала 
Бях1яниван миршбала.

Урк1илизиб неш-Ват1ан 
Нешличил барх бихули,
Гьарил бархьси девличи 
Хъяличиван бирхули.

Х1ерли саби дурх1начи 
Урхьу дублаб нешани,
Арцантани пукьниван,
Илдас талих1 лушанти...

Шурб. Г.-Б. БяхГяндов

Суалти ва х1янчи:

1. Иш назмулизиб гамиличибти уршбала гьалмагъдеш дебадик1ни 
селичил цугбуцили? Чиди тахтализи белк1и иличила? Белч1ен ил 
тахта.



2. Ват1ай уршбала диги назмулизир секьяйда чедаахъили? 
Чиди тахтализиб белк1и иличила? Делч1ен илди тахтаби саркъа- 
хъили.

3. Нешанани уршбас лушуси талих1 назмулизиб авторли селичил 
цугбуцили?

4. Назму саркъахъили белч1еная.

Г.-Б. БяхГяндов

Даршудешла ник1а вакил

Ах1ерти дурх1ни! Ашкарлигу, х1ушаб ункъли гьанрир- 
кур Саманта Смит.

Самолет заябиубли, ил балагьлизир алхунсири. Сама- 
нтала хГурматлис США-базиб “Даршудешг1ебти дурх1ни” 
бик1уси организация ак1ахъубсири. Ил организация л и 
Америкализи жирарибсири Москвала школала 5-ибил клас- 
сла ученица Катя Лычева. Илини америкала дурх1начил 
к1ел жумяг1 дерк1иб. Илини чедаиб шагьурти: Нью-Йорк, 
Бруклин, Лос-Анжелес, Вашингтон. Ил тянишриуб дурх1нас 
или хасбарили барибси Диснейленд бик1уси тамашала ша- 
гьарличилра, Катячил сай президент Рейган ихтилатик1и: 
пишяхъили, масхурта угьули, дебали дурх1ни дигахъис 
или, хъяма виркьули.

Пергъила барх1и биалли, США-бала самолетуна азад- 
ли ва даршули х1ербиэс дигуси г1ярабунала улка Ливияла 
шагьуртачи бомбаби лайдак1иб. Илди шагьуртазиб бахъал 
дурх1ни лебти саби.

Амма талих1лисван, Америкала халкь, чула президент 
вик1усиван, бик1ули ах1ен.

’’Хашкелди, Катя!” -  илди дугьбачил гьунибаиб илис 
Чикагола халкь. Нью-Йоркла школала урег-ибил классли- 
зив уч1уси Дон Бабенони Катяс сунела назму багъишла- 
бариб: “Дявти диалли, дурх1ни улхан, бисур нешани. Сен 
х!едирутира нуша детаэс юлдашуни? Катерина, илхТели



дирех1егу нушани ванзаличиб даршудеш калахъес, 
мях1камбарес!”

Дунъяла халкьани-ургабси бег1лара бек1либиубси учреж- 
дениели сабси ООН-лизиб Катязи журналистуна хьарбаиб:

-  Лебилра дунъяла х1укуматунази х1ед се бурее дигахъа- 
ди? Ник1а рурсили биалли ишгъуна жаваб гиб:

-  Наб дигахъаси ООН-ли багьахъурси халкьани-ургабси 
Даршудешла Дус ках1ебурхули... Бомбала мерличир х1язла 
ваях1 дурайули! Илх1ели х1язла ваях1 лебилра Ванзала 
дурх1нас дии! Москвализи чаррухъи г1ергъи, Катяни буриб:

-  Нуни дахъал сек1ал чедаира, дахъал дагьурра. 
Бек1либиубси -  Америкала дурх1ни-ургаб гьанна дила бахъ- 
ал гьалмагъуни леб. Илдира тяп нушалагъунти саби, илдас- 
ра дявти дигули ах1ен, дигули ах1ен ванзаличир я излуми, 
я гаши, я агруми. Илдасра дигули саби халкь талих1чебли 
х1ербиубли. Амма илдани нушачила балуси бахъ камлигу! 
Масала, илдани набзи хьарбаиб, х1ушачирра хурира жит- 
нира дирару или... Нуни илдази бурира нушала пергер ул- 
каличила, нушала белч1удиличила, нушани бамери ихъни- 
личила... Пурра ишгъуна сек1ал... Америкала дурх1налара 
нушалагъунти х1язани диъни ашкарбиубгу, ч1янк1ли илда- 
ла у ми дек1арти сари... Дек1ардикес къияннири, амма нуни 
набчил дарх савгъатуни -  нушала школьникуначи кагъур- 
ти хира. Гьанна нушани цабех1личи цабех1ли гьалмагъ- 
дешла кагъурти дашахъех1е... Набзибад дек1арбиркули, 
Америкала даршани дурх1нани буриб, сеннира х1ушачи 
шадир ляркьех1е или...

Катяни президент Рейганнис глобус пешкешбариб. 
Илини ил чина кабихьибал х1ебалех1е. Амма дигахъех1ери 
илини ил бегЕлара чебиуси мерличи кабихьили, ил глобус- 
ли президентлис сунечи рак1ибси ник1а школьница гьан- 
риркахъули, ил рурсилисван дунъяла лебилра халкьлиера 
даршудеш дигули биъниличила бурули.



Катя Америкализи рукьнила кьадри г1ячихъли белгиба- 
риб Джейсон Купер бик1уси вец1ну цара дусла уршили:

-  Гьаннала г1ергъи ну вирхх1ерус, х1ушала улкализиб 
вайти адамти саби или, хабурта бугьутачи...

Чикагола школьникуна биалли, Катязибад дек1арбир- 
кули, ишгъуна далай белч1ун:

Х1ердирех1е даршули,
Ахирра-ахир нуша 
Х1ердирех1е даршули!

Суалти ва х1янчи:

1. Чи сари Саманта Смит? Ил сен-сен алхунсири?
2. Илала х1урматлис США-базиб се бик1уси организация
ак1ахъубсири?
3. Ил организацияли США-бази чи жирарибсири?
4. Америкала халкь Катя Лычевачил секьяйда гьунибаиба?
5. Катяни Америкала дурх1начил чум барх1и дерк1иба? Илини 

сегъунти шагьурти чедаиба?
6. Америкала президент Катязи сейк1и?
7. Президент Рейганна к1ибях1яндеш селичил г1ячихъдиуба?
8. ООН-лизиб журналистунала суайс (Лебилра дунъяла х1уку- 

матунази х1ед се бурее дигахъади?) ник1а рурсили сегъуна жаваб 
бедиба?

9. Катя Лычева Америкализи рукьнила кьадриличила бурая.
10. Америкала вец1ну цара дусла урши Джейсон Купер Катязи 

сейк1и?

К1ел юлдаш
(Л. Толстойла х1ясибли)

Вац1ала бух1набси гьуйчибад к1ел юлдаш аркьулри. 
Илдала цализиб тупанг лебри. Хапли илдани чучибях1 ляб- 
кьули синка чебиули саби. Тупангла вег1 ца шайчивях1 гьа- 
вухъун ва къалабали галгаличи ац1иб. Итилгъуна сек1айчи 
вархьх1ейзурли увкалун. Синка чесабиули саби. Илис гьан-



бикиб, вебк1ибси адамличи синка камли къячбилкуси саби 
ибси. Ил вях1удили кайхьун вавебк1ибсила г1ердариб. Синка 
илала мякьла бак1иб, ил биалли гьигьра диг1янкабарили 
паргъаткайуб. Синка иличи сунт1-сунт1бикун ва, вархька- 
турли,арбякьун.

Синка вац1ализи арбякьунхГели, тупангла вег1 юлдаш 
галгаличивад кац1иб ва дукаркарх1ули вик1ули сай: “Бура, 
гьари, узи, синкали х1ела лих1илизи се бурибал”. Синкали 
набзи иб: “Къияйзиикибх1ели, юлдашлизивад гьаббулхъу- 
ти усалти адамти бирар, х1ела юлдашра илгъуна уили сай”,
-  или, буриб итил юлдашли.

гбикиба к1ел гьалмагълис?
2. Ил цугбикибх1ели, гьалмагъунани се бариба?
3. Вебк1ибсила г1ердарибсилис синкани се бариба?
4. Синка арбякьи г1ергъи сегъунти гъай детаура гьалмагъуни-

Гьалмагъдешличила далай

Гьалмагъдеш уржибх1ели, 
Гьамадли саб х1ериэс 
Адамлис ванзаличиб.

Узидеш черях1х1ели,
Гьамадли саб дебш дарес 
Талих1лис убзаличир.

Дургьаб, дургьаб гьалмагъдеш 
Азадси авидлизир,

ургар?

Сулайбан Рабаданов



Гьалмагъдеш чедидиркур 
Бархьдешла дявилизир!

Узидеш делшунх1ели,
Анкъилаб ц1а х1ебилшан,
Гьарил балбуц гьарбилзан.

Узидеш ч1умах1ели,
Халкьанала асилдеш 
Шанданван ц1акьли калзан.

Гьалмагъдеш гьалар дашар:
Гьарзадешлис сагати 
Гьундурира кавдули.

Узидеш гьалар дашар:
Гьарзадешлис сагати 
Гьундури чердирк1ули.

Суалти ва х1янчи:

1. Гьалмагъдешла ва узидешла кьадри назмулизир поэтли 
секьяйда чедаахъили? Делч1еная ахъли илала х1екьлизир делк1унти 
куплетуни!

2. Халкьани-ургар уржибти гьалмагъдеш ва узидеш поэтли 
чидилти куплетуназир чедаахъили? Даргая илди куплетуни ва 
делч1еная!

Гьалмагъуни
(Шинкьанкулала хабар)

Шила ца шайчиб, х1ерк1ла дублаб, цайси шинкьа т1ашли 
саби. Алавчарли дубурти ва лусенти сари. Лусентикад хьу- 
лухьма биркьули кабухъи х1ерк1 саби -  шинкьала чар лу-



кьахъусира тяп ил саби. Шинкьала гьалав, хяла пукьала 
мякьла, кайили урши сай. Алав-гьалав адам х1ерируси юрт 
агара, дурх1ялис илаб гьалмагъунира агара. ХъябиДа илала 
цайли цаси гьалмагъ саби, ва сунени илис дек1ар-дек1арти 
хабуртира дурули сай. Хъябц1а рахажлизи бигьи саби, или­
ни сунела бек1 уршила кьукьубачи кабихьили саби, ва вана- 
ванали илала вях1ла х1ербик1ули саби.

Рахли дубуртачир цГудара гъагулти дагьардиуб, амма 
ХъябиДа биалли сунела пукьалаб калун. Заб к1алт1аларад 
карт1утиван дашули сари. Х1ерк1 гьачамлис-гьачам ахъ- 
бик1ули саби, алавчарли чеб-чеббулхъули саби. Шинкьала 
чар бург1уб. Азбар шинни биц1иб.

Уршили улкьайларад чедиули сай, азбарлар шин сен- 
сен рабчардик1улил, рабчанани ХъябнДала будка сен-сен 
т1ут1у бирули л. Язихъси ХъябиДа биалли рахажлизиб саби, 
илис гьаббухъес имкан агара.

Цакамси пикрира ухъи, урши дупДли хъуливад дурав- 
хъун, ва вайла удила шизи г1елайкиб. Хъябц1ачивях1 гьай- 
иуб. Xlepa рахажличи ветаиб. Разибиубли, ХъябиДа илала 
някъбачи лимц1бик1ули саби. Рахаж батаиб, ва ХъябиДара 
уршира хъа унзаличибях1 къалабабикиб.

Амма шин гьат1ира ахъдиуб: уршила ц1акь каберхур, 
шинничил ургъес вирули ах1ен. Х1ерк1ли илала кьяшми 
урдит1ун, уршили т1амадариб... Урши шизи кайкиб -  xlep- 
к1ли урши гьайвариб.

Хъябц1ани уршила т1ама бикьули саби. Хъябц1а 
уршиличибях1 бетухъун, гьар шайчи шин чярх1дик1ахъули 
сари. Xlepa, Хъябц1а саби берцахъибсиличи бетаиб, хапби- 
ки х1ева буциб, чарбиубли урши сунес г1елавад хъускайт1ун, 
кадухъунти шинра гъяриули, батбихьиб.

Суалти:

1. Уршилара Хъябц1алара сегъунти гьалмагъдеш дуилив?
2. Цабарх1и се анцШукь кабикиба?



3. Урши ли Хъябц1а сен-сен берцахъиба?
4. Хъябц1ани уршилис секьяйда “ чеббиц1иба” ?

Мях1яммад Сяг1идов

Ашнаби

Вац1ала дях1ц1илиу дигГянбикили, халаси ах1енси ца 
дерх1ла юрт ц1убли рурх1улри. Х1унт1ена кирпичуна хъалч 
буцибси ил юртла цадех1 унза урхьначи, идилти х1урхъачи, 
х1ябъэсти биалли вац1аличи х1ердик1улри.

Х1урхъачи х1ердик1ути унзаларад азбарлизи 
хГязтариркьес гех1ел дус риубси Раисат дурарулхъи, урхьна­
чи х1ердик1ути унзаларад -  шел дус риубси Маринат, вац1а- 
личи дях1чити унзаларад -  верх1ел дус риубси Салих1ят.

Гамс-гамсти дяхЬнякъра, къаркъала гала кьукьри- 
ван ц1удара х1улбира, дяг1ли ита-иша бирхъуси ч1иг1яван 
ч1икьбит1унси чархла peri, Раисат дебали сарерхурси рур­
си сарри. Бахчализиб бикьурси г1инцлагъунти х1унт1ена 
ляжубира, г1ебшнилизир деркьибти кьарван берх1е-рангла 
чурмира, чуду-хинк1ван риц1ибси Салих1ят малх1ямси, 
багьлати х1ял-т1абиг1ятла peri сарри. Маринат дях1 ша- 
ласи, балча-ранг х1улбар, миц1ирагличи дебали урк1ец1и- 
черси, х1илла агарси рурси сарри.

Азбарлар илдачи х1ерли дири: хала дудешла хунк1гъуна 
бишт1аси хяра, хяличиб к1ел т1улла кьадар ахъси берх1е 
житара, урх1ла адам гъамиахъес х1ейгусиван лебтачира че- 
булхъуси х1унт1ена дагъара.

Базар барх1и сабри. Раисатлара Салих1ятлара неш-дудеш 
савли-жявли базарличи арбякьун. Пебшнила берх1ила нур 
г1яйнир г1яйдиубмад, Раисат, бишт1аси бухъут1а ч1апра ка- 
сили, азбарла дурарухъун.

-  Даширая-даширая г1инцби далц1ес! -  рик1ар Раисат.
-  Чинара г1инцби? -  алавбикиб Салих1ятра Маринатра.



-  Вац1ализир. Нуни балуси ца г1инцла галга леб. Ил чи- 
лилра балуси ах1ен. Гьабил барх1и нура нешра вац1ализи 
сирмугуначи дякьунх1ели, чебаибси саби, -  халарерхур 
Раисат.

-  Нура х1ушачил... -  тиладирухъун Маринат.
-  X ly гьанналис ришт1алири. Х1угъуна замана нушара 

г1яйнир дуира, -  т1ашаиб ил Раисатли.
Маринат гьимрук1иб:
-  Барх1ехъ дудеш чариубх1ели, х1ушаб нуни “шикала- 

дунира х1елугас...”
-  Халаси тамаша, цулби изахъути шикаладуначир 

г1инцби вайти х1едиалли. -  Раисатра Салих1ятра г1инцби 
далц1ес арбякьун.

-  Гьари т1ашдизирая, х1ушаб нуни... х1ушаб нуни... -  
Маринат, симкь-симкьрухъи, хъагьалаганзухъличи карииб. 
РисусиМаринатличиулкьайлабадхъулажитах1ербизур,г1ур 
бак1или рурсила кьяшмази суркбик1есбииб. Силт1бирули 
къуйрукъра, х1яйранни х1ербик1ули, Къапланни кьукьали- 
чи кабихьибси Маринатла бач1и лимц1бариб.

-  Сен дец1лизи рикилри, ришт1ал рузи Маринат? Раши 
нушачил х1язтариркьес, -  дик1утигъунтири илди.

Маринатли нургъби душкиб, житара хяра ляв- 
х1яршдариб. Разидиубти илдала азбарлизиб х1яз бемжур.

Раисатра Салих1ятра вац1ализи бух1набулхъулри.
-  Xlepa, ит зурбаси мигла галга! Мякьлаб г1инцбала 

галгара! -  Раисат абзикибси левх1еливан дуц1рик1есрииб. 
Салих1ятра илис г1еларад гьайриуб.

-  Эгье-гьей! Ляжуби х1унт1ена, кам бухъут1а г1инцбар 
галга бахъ г1ях1ил берхъилигу! Ишкьяйда берхъибси нуша­
ла школала анхълизибра агара, -  тамашариуб Салих1ят.

Ашнази ч1апра бедили, Раисат, кьялуби дурцули, 
галгаличи арац1иб. Салих1ят, ч1апра буцили, г1инцби 
урях1дикайчи галгалиу т1ашризур. Пурбухъи бак1или, 
вякьлякьи мигла галгаличи гугбииб.



-  Вякья-кь-кь-кь! -  т1амадариб илини. “Къараул! Пинцла 
галга луц1ули!” бик1усигъунари ил сунела мезли.

-  Рахли къараул вак1алли? -  урухриуб Салих1ят.
-И лис даариралер. Ца-чумал г1инц нушани касах1елира,

селра х1ебирар, -  Раисат г1инцба рулц1есрииб.
ВаиДализиб бухъяна къуйрукъла бег1 хъула хя багьарби- 

уб. Хя чебаибмад, Салих1ятла някълизибад ч1ап батбухъун.
-  А-аба! Гьуя, дила аба-а! -  ч1яррик1есрииб хъяша, 

хъулирях1 рубшули.
Урухриубси Раисат галгала арличи ц1уздагиван ц1ап1а- 

кун.
-  Неш! Ва неш! -  рисесрииб рурси.
-  Гъям! Гъям! -  къуйрукъра силт1бирули, рурси урух- 

риъниличи харибиубсиван, хя гъямбик1есбииб.
-  Дудеш! Ва дудеш! -  Раисатла биса сурс кьакьарлизи 

дарцдикиб.
-  Гъям! Гъям! -  рисуси хъяшачи вякькабизурли, хя г1ела 

кьяшмачи гугбииб, Раисат тамай урухриуб.
-  Ва Маринат! -  бареси х1ебалули, рурси алав х1ерризур.
“Раисат къияйзи рикили х1ериалли... -  таз^ашариуб

Маринат, ашнала т1ама аргъили/— Сен ил набзи жирик1уси 
вара?” -  рурси вац1ализирях1 дуц1рухъун.

“Белики, вац1ализир кампетуни дурт1ули диэс...” -  
Маринатли сунес хибти к1ант1ити шоколадуначи бурсиба- 
рибси хя илис г1ергъи батбихьиб.

“Диъла хинк1а бугес аркьули х1ебиалли?” -  Къаплайс 
г1елабад житара къалабабикиб.

Дуц1дик1ути хяра житара чедаибх1ели, х1унт1ена дагъа 
тамашабиуб: “Ку-ку-дя-г1у-у-у!” -т1амара дарили, вацГализи 
бух1наберхур.

Гьаларад Маринат, г1елабад ц1уба Къаплан, илис г1елабад 
жита, житас г1елабад х1унт1ена дагъа ваиДала тялали- 
зир дагьардиуб. Раисат рерцахъес музабухъунси х1уреба 
чебаибх1ели, къуйрукъ бухъяна хъула хя “бек1 дигалли, 
гьу, кьяшми” бик1усиван бебшиб.



Раисат симкьрик1ули, галгаличирад карац1иб.
-  X ly  хГериадри, дуг1рухъ хяли ну бут1надрираси, -  хъя- 

бруцрикиб ил Маринатличи.

Суалти:

1. Чум дус риублири Раисат? Салих1ят? Маринат?
2. Раисатлира Салих1ятлира Маринат сен рарх х1ерукибсири?
3. Се анц1букь бетаура вац1ализиб?
4. Чили рерцахъиба Раисат?

Г1. Абу-Бакар

Пялихужа ва Хужаг1яли

Ши халаси ах1енри, амма ил бишт1аси шилизиб xlep- 
бирути к1ел адамличила унраличирти шимала гумайта- 
зир хабурти дири. Илдазивад цалис Хужаг1яли бик1усири, 
итиллис -  Пялихужа.

Ца ахътерекван ахъсири, ца хъит1а кьяйда г1яшсири. Ца 
къакъла лигара канира цааурсиван ч1укьасири, ца къапу- 
лавад вайгьавли айц1уси вабза сайри. Ца супелти агарси- 
ри, ца гурдала къуйрукъличи мешути супелтар сайри. Ца 
х1енкьула сайри, ца -  бук1ун. Илди к1илалра мешуси ца 
сек1ал лебри -  к1елра илди ца дуслизиб хъайчи кабиибти- 
ри. Ахъси, ч1укьаси ва супелти агарси Хужаг1ялила хьу­
нул Зайнаб г1яшси, риц1ибси сарри, аммаки г1яшси, вабза- 
си ва халати супелтар Пялихужала хьунул Пяйшат ахъси 
ва ч1укьаси сарри. Зайнабли Хужаг1ялис рурси раркьиб. 
Пяйшатли Пялихужас урши варкьиб.

Илди, ца анкъиличи чебилзуси ца шанглизибад буку- 
ти кьяйда, урк1би разиси барх1ира, къиян-жапа къарши- 
дикибх1елира -  мурталра цах1наб бири. Дебшла-баралли 
мегьлизибад шандан бетарули кьяйда, илдала гьалмагъ- 
дешра замана аркьуцад ч1умадик1улри.



Х1ябц1али ибти дусмазиб заводуназиб бузахъес ша- 
гьуртази шимазибад адамти чеббирк1ух1ели, шантани 
Хужаг1яли чеввик1ибсири. Марлира, илис сунела валли- 
кьяна Пялихужара шилизив колхозла х1енкьулали ва- 
турли, кулпетра арбукили Мях1ячкъалализи гечиэс че- 
буркъубсири. Гьаннара шила адамтани гьанбиркахъули 
бирар, дек1арбиркух1ели илдала х1улбазирад нургъбира 
далли лямц1духъунтири или, илцадра илдас цализибад ца 
дек1арбикес дигути ах1енри.

|Амма дек1арх1ебикес чара аги, се-биалра, Хужаг1ялини 
шагьарлизи вархьес шантани сай вик1ни халаси х1урматлизи 
халбирулри. Илала урк1и х1улк1ули сабри.

Илкьяйда Хужаг1яли, сунела Зайнаб бик1уси хьунуй- 
чил ва Уму бик1уси рурсиличил варх, шагьарлизи гечиуб. 
ГСяйшат бик1уси хьунуйчил ва Х1яйдар бик1уси уршили- 
чил варх Пялихужа шилизив калун.

ахътерек кулпет

Суалти ва х1янчи:

1. Хужаг1яли сегъуна сайри?
2. Илала сегъуна хъалибарг лебри?
3. П ялихуж а сегъуна сайри?
4. Илала хъалибаргличила бурая.
5. Хужаг1ялила ва Пялихужала ургарти гьалмагъдеш сегъун- 

тири?
6. Илди дек1арбиркух1ели, сегъуна анц1букь бетаура?
7. Шилалра мешуси се лебри? Иличила белк1унси текстлизиб 

баргая ва белч1еная.

ХГушани баладаяв?

Дуц1рум усадли, янилизив висуд.
Жагати дях1личир арши х1едухъар, хъуц1румачир гал­

губи хГедашар.



Х1янчила бех1бихьуд жапаси, ахир муриси бирар.
Гушх1ейубсини кьац1ла кьадри х1ебала.
Душмайзибад Ват1ан мях1камбара, урк1ила диг1яндеш -  

лявхьазибад.
Х1янчиличи багьлали вех1ихьи, амма, х1янчилизи ахъ- 

или г1ергъи, ил ч1умали буца.
Г1ях1си баркьудилис шабагъат -  ил хъараахъни.
Къалабали барибси сек1ал бахъх1и ках1евлан.

||*Адам жамиг1ятла дурав визе х1ейрарГу 
4Гдамтала ургавцун адамли сунентгбаи вагьес вирар.
Адам сайцун х1ериэс х1ейрар, илис жамиг1ят х1яжатси 

саби. s
Адам г1якьлучевси виубцад, илини илцадра духути 

адамтира бургу.



Аминат Х1япизова

Сагаси дусличил

Ах1ерти дубурланти,
Мубаракдирулрая!
Х1уша сагал умутли 
Ц1акь ва ахъдарабая!

Цалис ца лерил г1ялам 
Пязиздиаба жанван,



Диги к1иркадиубли 
Урк1урби алки нурван.'-

Ахъабая барх1или 
Дусли х1ехъиб гьундури.
Т1ашдатаба жумяг1ли 
Дус х1еделшун юртани.

Шинна бац1биуб гажин 
Биц1абая шарабли,
Анк1и керхур усурби 
Дирц1абая биринжли.

Х1ек1ес чараагарти 
Дак1аллира шишимти,
Дархьматабая ях1ли,
Я инсайс бирул г1ях1ли.

Дубурланти, ах1ерти,
Датабая арали,
Х1уша х1екьли лайикьти 
Даргабая игъбарли...

Суалти ва х1янчи:

1. Се биубли дигули авторлис сагал дуслизиб?
2. Дусли х1ехъиб гьундури се заманали ахъили дигули илис?
3. Гажин сели биц1или дигули? Усурби?
4. Адам лис бегТлара г1яг1ниси (арадеш) сегъуна биубли дигули?



Шан чяка

Барх1ехъличибадал буг1ярдеш кьац1бик1улри, савлилис 
биалли гьат1ира ц1акьбиуб. Берх1и мусисиртличибад бара 
гьанна сабри ахъбиубси. Лерилра алав-гьалавти сек1ал кьяй- 
да, илра бярг1ибсиван т1ашкабизурлири. Рахли дук1лаурад 
садерхурти “ч1ив-ч1ив, ч1ив-ч1ив” -ла т1ама адердиб ва, 
буг1ярдешлизибад к1урхбизурли, бишт1аси гъурша чяка -  
шан чяка -  багьарбиуб.

Чинаб дуги берк1илрив ил г1ях1гъабза чякали? Печьла 
кьяп1илаб, улкьайла чедибси дубхъила удиб, чинаб-биалра 
ванаси мерлаб, ч1янк1си кьяйчиб кьалли ах1енри. Шан 
чякали кьибкьяла хъулиб дуги берк1или биэсра асубирар, 
чили балав, ил х1еблизи агайчи заманалис ц1удара кьибкь- 
нани уббатурси хъулиб калун биэс. Белики, юртла хъал- 
чличиб, х1яйвантала дярхълаб яра сегъуна-биалра бурухла 
удиб кьяч1лабад бух1набухъи, дуги берк1или биэс.

Шагьарлизиб, шимала мераначиб -  шан чяка гьар мер- 
личиб цагъуна саби -  урехиагар, саберхурси, умутчебси, 
мях1камси ва бемц1урси.

Чили бег1 гьалаб ибхьулив янила бярг1ибси савли? Гьай- 
гьай, ил шан чякали ибхьули саби! Чили бег1 гьалаб балахъ- 
улив х1еб садаъниличила? Илра шан чякала ч1ив-ч1ивъай 
балахъули саби. Чили сабив бег1 гьалаб х1еблизиб сунес 
лацла кьяч1лизиб яра шин дашуси турбалаб хъали лушу- 
си? Илра шан чякала х1янчи саби. Чиди чякали сарив бег1 
гьалар дурх1ни садилтГути? Чиди сабив бег1 гьалаб сунела 
дурх1начил г1яярличи дурабулхъуси? Илра шан чяка саби.

Адамличил дарх дерк1ибти пякьир шан чякала духъ- 
янти г1ямрулизир сецад къиян-жапа къаршидикибал! 
Чичи сарив белхаагар дурх1нани къаннутуни бег1 гьалар 
дях1чииути? Шан чякачи. Житали бег1 гьалар дурцути 
се сарив? Шан чякни сари. Сунела ризкьи дергнилис г1яй-



иблабарили, а дам л и бег1 гьалаб агарбируси чидил чяка са- 
брив? Шан чяка саби.

Ташмишдеш агара, ил чякала заралличиб хайри хала­
си саби. Апрельличирад августличи бикайчи шан чякнани 
чула дурх1ни анк1или ах1ен далхутину, т1унт1ри-х1унзани 
сари. Х1ебиалли, илдани унхъразирти ва огородуназирти 
ц1едеш далтахъули сари. Марлира, шан чякни ххункьрадли 
ризкьила авлахъличи, дург1ела урцули дирар. Амма шан чя- 
кали лугилизибад ках1ейсуну ризкьила кьякь, ч1я-барличи 
убях1бикибси луц1а. Шан чяка хъулки ах1ен. Ил бишт1аси, 
къайгъичебси х1янчизар саби.

Илбагьандан гьанна, xly шала улкьайла гьалар буг1яр- 
дешлизирад галгуби даргудух1ели, лерил миц1ирти жан 
шип1дярг1ибх1ели, х1ушала хъулрала дук1лау пяхъякун- 
ти шан чякнас кумекбарая. Кумекбарая илди ца шайчирад 
бег1лара г1ядатлати, ца шайчирад бег1лара гЕядатла ах1енти 
дибг1я арцантас дусла къиянсигъуна замана берк1ахъес. 
К1абат1лизир кьац1ла хъимхъри лайдак1ая! Унзала гьа- 
ла ризкьила кьялши, берклумала г1ела-гьаладикуни 
лайдак1ая! Шан чякали х1ушаб х1еблизиб чебихъу.

Суалти ва х1янчи:

1. Лерил алав-гьалавти сек1ал сен лех1кахъилрив?
2. Буг1ярси замана шан чякали ва царалти арцантани чинаб дуги 

бурк1ул бурая.
3. Шан чякала шиш-кьишличила бурая.
4. Шан чякали сегъуна пайда лугав?



Дях1ила пусли

Ноябрьла ахир сабри. Нуша савли жявли адизурра: бу- 
сурмантала г1ядат х1ясибли, дах1ибалара дарили, кьулгьу 
барес х1ябрачи ардякьунра. Кьакьализиб ц1яблири. Илабси 
чирагълира халаси шала лугули ах1енри.

Амма дубурти -  илди дубурти сари. Илис гьалабал чуй- 
нара янилис сунечила багьахъес дигусигъунари, амма 
илала пикри гьарбилзусигъуна ах1енри. Барибси дях1ира 
гьачамх1ели биц1улри, гьачамх1ели -  rlyppa багьарбирулри. 
Цаибси дях1и ванзаличиб бахъх1и ках1евлан. Пядат сабли- 
ван, ванза гьарли-марли ц1уба юргъай к1ап1барайчи, ил чуй- 
нал биру. Амма г1ебшнила ванадеш чебак1нили биц1ахъу.

Xlepa, ишбарх1и савли жявли ц1удар-ц1яббиуб. Гьала- 
гьала дях1ила дишт1ати пуслачи пикрира бях1чииули 
ах1енри. Таманси лех1дешлизир дях1ила пусли дахъдик1ул- 
ри, цаличил ца дархдиркулри, гъудуркадирулри. Хапли 
илдани чула гьуни барсбирулри, х1ятта дяг1 агара биалра, 
цацадехГги пусли, заки чардиэс дигух1еливан, ахъдирулри 
ва жинжирагъван жургъдик1улри.

Ванзала ц1удардеш беткахъиб, гьарил мер, гьарил къар- 
къа, кьадубира дархли ц1убдарилри.

Дугила замана баибх1ели, гъагулти пяшт1диубли дет- 
кахъиб. Берх1иван шалали закиб Бац багьарбиуб. Ил дубси- 
ла т1асван лямц1бухъун, илала шалара даршнали имц1абиуб 
ва лерил сек1ал миц1ирдиахъуб: ши, х1ерк1, авлахъ, дубур­
ти, вац1а. Арцантала разидешлис ахир аги. Амма ну тамай 
х1улук1ес валкьх1еурли левай, ил диг1янбикиб.

Пергъила барх1и барх1ехълис нуша ну ак1убси Зибуриб 
шилизи дак1ира. Ил иш урхьуличибад 1900 метрла ахъти 
дубуртазиб саби. Барх1ехъличирад дех1дихьили, дях1ила 
халати шинк1ати пусли кадиркулри. Ванза ц1уба юр­
гъай к!ап!бирулри. Селра чебиули ах!енри. Дяг1ли дях!и



вях1лизи, х1улбази чейгахъулри. Шилизи гъамкадиубти 
ц1ябти гъагултазибад шаладикайчи дях1и башули калун. 
Савлилис алавчарси мер ц1уббиахъуб. Буг1ярлири, амма 
умуси гьава сабри, нясдешуни к1ап1дариб.

Савлила аргъличи х1еризес улкьайличи гъамиубх1ели, 
тамашала сурат чебаира: илар буг1ярдешли сунела някьиш 
дарилри. Хапли гъагултала чедиб Берх1и курт1бирх1ули 
чебаира. Ил гъагултала ясирлизибад дак1убухъунх1ели, 
дях1ила пусли ц1илц1илагуниван лямц1духъун. Мурталра 
кьяйда, халаси дях1и барибх1ели, гьавара паргъат- 
си ва г1ях1си сабри. Берх1или ва дях1или чебиуси мер 
лямц1бик1ахъулри. Гъагултира чинадях1 саррил ардя- 
кьири. Ванзаличиб даршуси Берх1иличилси савли сабри. 
Гушдиубти чякни дуч1есдях1иб. Буг1ярдешли илдира 
чукурдиахъублири.

Х1урматла дурх1ни, илдигъунти янила бурх1назиб ар- 
цан бахес хъуммартидая. Дях1ила удибад илдала бергала 
гьаргбаресра къиянх1ебулхъан.

А : ' 2 8  |
Х1янчи:

Янила савли сипатбарили, сочинение белк1еная

С. Михалков

Пярми ва бец1
(Хабар)

Янила савлилизиб Г1яра х1янчилизи абархиб: илис 
дигулри сунес гъяйми дарес.

Илала мякьларад к1ел шадти г1яра дуц1ли аркьулри. 
Илди т1ашдизур, дукардях1иб:

-  Х1ердизирая, гьари, сегъуна кьисла уста дак1убухъил! 
Х1и-х1и-х1и! Х1я-х1я-х1я! Се дирутив х1ед гъяйми?



-  Се дирутил х1ушани чебиидая, сабурбарая, -  жаваб 
чарбариб Пярали. -  Илди гъяймачиб ну дубурличибад ка­
бул хъас.

Пярми rlyppa дахъх1и калун дукарк1ули, гъяйми диру- 
си Пяра биалли илдачи лех1алра ихъули ах1енри. Xlepa, 
ахирра-ахир гъяйми х1ядурли сари!

Пяра илдачиб дяг1 кьяйда дубурличибад удибях1 арцур.
Иличир чердукардях1ибти г1ярми хьура-хьурали авлахъ- 

личи дуц1духъун.
Илаб биалли илдани хьанц1а Бец1 чебаиб -  г1ясиси ва 

гушси.
Пергъибухъун илди г1ярмас хьанц1а Бец1.
-  Кумекбарая! -  вявбяхъиб г1ярмани, ва Бец1 

г1ебх1ебаахъес дебшиб. Бец1 биалли мякьлаб саби...
Кумекличи жидик1ути т1амри аргъили, гъяймачибси 

Пяра Бец1лис гьуни гьабарес хъярхъли арцур ва, бархьана- 
чи иличи чегили, хьанц1а къачагъ кабикахъиб.



-  Нушачи къячмабилкад, Бец1, нагагь къячбикадли, 
х1ед гьат1ира вайт1адиркур!..

-  Угь, -  гьимбук1иб, жиндралабиуб Бец1. -  Гьанна чеби- 
ахъис х1ези нуни, бирис х1ед нуни!..

Амма Г1яра илала х1улбала гьалабад гъяймачиб лямц1 
кьяйда к1унбац1иб, иличи чебухъес гьак1бухъунси Бец1 би­
алли бархьаначи халаси галгализи чегиб.

-  Гьари бирадли г1еббаи! -  т1амадариб гъяймачибси 
Пярали ва дубурличибад удибях1 арцур.

-  Пеббиус, сеннира г1еббиус! -  вявъиб Бец1ли. Xlepa, 
Бец1 Пярас г1еббаиб, амма гъяймала бег1 хапли гьаваличи 
арцур... Илини бируси бирулра или. Бец1ра т1ях1бухъун ва 
бархьаначи синкала пукьализиб багьарбиуб.

Чебсаргъиб Синка, гьимбук1иб.
-  Чилирав ну чебаргъахъибси?!
-  Чебберхи, rlyp илгъуна х1ебирис, -  жаваб чарбариб 

мазала т1амаличил Бец1ли. -  Наб дигули барибси ах1енри, 
хат1аличил бетаурси анц1букь саби... Ну Пяразибад гьаб- 
бухъунсири!..

-  Амма набзибад xly гьабх1ебулхъад! -  кахли т1амадариб 
Синкали.

-  Ай, ай! -  ц1умбухъун Бец1, пукьализибад дурабулхъу- 
ли...

Гьу,гьанначебаиравгъяйминабсекьяйдах1яжатдикибал?
-  хьарбаиб Пярали сунечир чещ у кард ях1ибти, гьаннара 
руржули лералти г1ярмази.

-  Рахли xlyina набчир гьаннара чердукардях1иша?
Пярали сунела дузби г1ярмасра махъла урцуйзирад

к1идех1-к1идех1 гъяйми дариб. Гьанна илди Бец1лизирад 
урухх1ек1ар.

Суалти ва х1янчи:

1. Янила савлилизиб Пярали се бирулрив?
2. Мякьларад аркьути г1ярми сен дукардирх1улрив?



3. Авлахъличиб г1ярмас се цугбикиба?
4. П ярми Бец1лизирад секьяйда дерциба?
5. Пярмачи т1ях1бухъунси Бец1 чинаб багьарбиуба?
6. Сунечи дукардях1ибти г1ярмас гъяйми дарибси Пярала гъай 

делч1еная.

XL-П. Пябдуллаев

Яни
Дуги барибси дях1и 
Чучибад пух1бирули,
Савлила дирихьмазир 
Бурги гьак1ардирули,
Т1ашли cap биризуни,
Гьайбатли кадизурли.
Удиб, мурхьси къадалаб,
Шурми, къаркъуби-ургаб,
Т1абиг1ятли дарибти 
Хьанц1 миъла т1улри-ургаб 
Амъур шин чях1дик1ули,
Х1ерк1 саби лямц1бик1ули.
Дяг1 саби музурбачиб 
Дях1иличил бумх1ули.
Яни саб дубуртачиб 
Сунна ярга ихъули,
Амма ишар гьар мерлар 
Демжурли сари х1янчи,
Гъирали виц1или сай 
Бузерила зях1матчи.

Суалти:

1. Биризуни сен-сен т1ашли?
2. Сегъуна мерличибад кабухъи х1ерк1?
3. Сегъуна х1янчи бирули адамтани янилизиб?



Дях1ила бурямлизиб
(Ж яв заманализиб)

Малыш янила замана школализив х1ерирулри. Цабарх1и 
ил савлиличивадал сунези сай вик1улри, ишбарх1и ца 
хъайг1и гьавик1усра или. Ванати ва т1яг1ямли т1емдик1ути 
кьац1ра кадихьили, х1ерейс букес столличи кабиибх1ели, 
илини лебг1еб ч1умали иб:

-  Абадай, нуни нешлис ванаси кьац1 архис! Асубирару?
-  Бирар, дила axlep, -  иб Анна Михайловнани.

-  Кьац1ли дукунх1ели аркьяд.
Илдани каш берки таманх1ебиубли лебалли, лебг1еб зу- 

мали дях1и башескабииб. Х1ятта илала ц1акьли урзнили 
школа балли байхъу-хъяшли ц1уббариб.

-  Агь, Малыш! -  иб учительницани. -  Xlepa, гьари, ул- 
кьайла, сен-сен аркьяда хъайг1и?

Малыш хумариуб, х1ятта кьулса балли кабикиб.
-  Юх, абадай, ну аркьяс, -  иб илини тилади бух1набси 

т1амаличил. -  Гьуни х1ебалули х1ейишагу!
Илгъуна аргълизив Малыш вархьес Анна Михайловнас 

дебали х1ейгулри, ваамма дурх1яла тиладиличи ва тилади 
бух1набси илала дях1личи х1еррик1ух1ели, къаршидеш да- 
рес х1ериуб.

Малыш вергур, ванаси к1анали лак1вариб, к1ап1вариб, 
дукла ванаси кьац1ра кабихьили, валкьаахъур. Ил аря- 
кьун. Илис г1ергъи Жучкара1 дуц1бухъун. Малышра 
Жучкара гьавализир ласдик1ути дях1ила шившит1антазиб 
чех1ебианбиуб.

Анна Михайловна, Малышра гьунивватурли, школализи 
чарриуб ва руч1ескарииб. Амма ил руч1ес рирули ах1енри,

1 Жучка -  хяла у саби.



сенах1енну ил бяхъили Малыш-личила пикририк1улри ва 
замана-заманаличир улкьайларад х1еррик1улри. Дураб, 
кьакьалаб, гьарли-марси бурям сабри. Ванзара закра дарх- 
кадикили сари, гьундури дях1или к1ап1кадарили сари. 
К1инайс хъярхъли ц1яббик1есбииб.

-  Агь, се барес вархьирара ит нуни! -  децГлизи рикили, 
пикририк1ули сари Анна Михайловна.

Ахирра, илини гьандуцес х1ериуб ва чегьурли ванати 
палтарра сарра кьакьала дурарухъун. Амма дях1или х1улби 
дирц1ули сари, дяг1ли биалли кариркахъули х1илх1и ка лун. 
Сарицун рукьес тях1яр аги. Ил унра хьунуйчи арац1иб, или- 
зи хабар буриб ва сунечил варх Федосьяхъала юртличи би- 
кайчи чи-виалра вархьахъес тиладибариб. Унра хьуна урши 
Иван сай разили дак1уухъун. Ил хъярхъли вег1вариб, хурас 
гьак1бирес т1ерхьа касиб, фонарь алкун ва гьайбиуб. Илини 
бара унза абхьибмад, дяг1ли фонарь бишахъун ва сек1ал 
чех1ебианбиуб.

Юртаназирти шалми бурямлизирад бара х1илх1и че- 
диулри. Т1ерхьали гьунира хахамбирули, Иван -  гьалав, 
Анна Михайловна биалли илис г1ергъи, батбихьиб. Вашес 
къияннири, гьуни беткайхъулри, ва илди к1елра дях1ила 
к1илик1мази г1елакабиркулри.

Ахирра илди Федосьяхъала юртлизи бетаиб ва 
кьут1дяхъиб. Илдас Федосьяни унза абхьиб ва, дебали тама- 
шариубли, урк1рухъи, илдачи вякьризур.

-  Малыш чинава? -  хьарбаиб Анна Михайловнани, 
х1улбани хъалира умц1ули.

-  Малыш! -  иб Федосьяни, ц1убрухъи. -  Даг школализи 
арякьунсири, чарухъи ах1енгу...

Анна Михайловнани, дебали урк1рухънили, селра эс 
х1ериуб, ва, гъят1аррякьунсиван, карииб. Федосья или- 
чи халати х1улбачил вякькаризур ва гьачамличир-гьачам 
ц1убрик1есрииб. Г1ур Федосьяни бетаурси багьур; столличи



бек1 гьарли хъяч1рикиб ва ч1яррик1есрииб. Печьла мякьла 
кабиибти дурх1нира, харчбизурли, гьуябик1есбииб.

Анна Михайловнала аргъала дак1иб.
-  Се бируси гьанна? -  рик1ули сари ил зерзерли рур- 

жули.
-  Иван, ваши... унруби бурчех1е. Умц1ердухъес г1яг1нили 

саби...
Иван унрубачи дуц1ухъун. Гьачамлис чилра усули 

ах1енри, ва Федосьяхъала юртлизи халкь учибиркесбииб.
-  Xlepary, сен вайси бетаурлил! Ветахъиб г1ях1си урши... 

Х1ябилра вайси аргъ бак1иб: вишт1ал дурх1я ах1енну, ха­
ласи адамра их аргълизив гьуйчи вархьх1елзан, -  бик1улри 
г1яшли унруби.

Левил дях1или ц1убкайубси 14 дусла дурх1я -  Федосьяла 
унрала урши -  хапли юртлизи ух1навхъун ва иб:

-  Дург1мала ик1абван ца хя бяхъили авбик1ули саби...
-  Се хя? Сен къунба угьуда? -  или, иличи адамти чебул- 

хъули саби.
-  Валлагь, къяна ах1ен, авбикГули саби. Нуни жявлил 

бикьулри, наб, ил бец1 саби или, гьанбикиб... Дург1мала 
шайчибад дяг1 рамчбухъалли, бикьули саби.

-  Т1ашдизирая, гьари. Жучкалра ах1енара? -  иб цали 
разили.

-  Жучка биэс асубирар... Илк1ун итичил барх лебсири...
-  Ил Жучка саби, Жучка саби! -  иб Анна Михайлов- 

нани.
-  Даширая, даширая, гьари, къалабали! Жучкак1ун ити­

чил барх арбякьунсири... Даширая!
-  Ишав... Варгира! -  или, Семкала вявла т1ама бикьул­

ри. Лебилра иличи бетухъун ва к1ат1начил, някъбачил 
Малышла чебси дях1ила к1илик1 лайбик1есбях1иб. Жучка 
х1инц1ирбик1улри ва кьяшманира мух1лилира дях1и т1и- 
нт1бирули, адамтас кумекбирулри. Ахирра дях1ила удивад 
Малыш вак1ахъиб. Дурх1я бег1миличи къакъбяхъили кай-



илри ва, дебали дярг1ибти някъби михъирличи г1инидарили 
вебк1ибсиван усулри...

Ил авциб ва арухиб. Федосья къапула гьалар илдачи 
х1ерлири ва, илди чебаибх1ели, ч1ярбяхъили, ретухъун.

-  Т1ашризи, -  т1ашаиб ил Иванни. -  Иш суркварес 
г1яг1нили сай... Белики, миц1ирли визе асубирар. Дурх1ни, 
чердатирая ишичирти палтар...

Малыш гьала хъули ц1укличи кайхьиб ва дях1или 
суркиресбях1иб. Имц1аливан къайгъилизиикибси Иван 
сайри; илизибад шин кьяйда майъа чях1бик1улри. Хапли: 
ил т1ашизур, сай-алавтачи гъинч1яхъили х1еризур ва иб:

-  Миц1ирли сай, разидиирая...

Суалти:

1. Учительницас Малыш сен хъайг1и вархьес х1ейгусири?
2. Малышличила къайгъилизирикили, учительницани се бариба?
3. Федосьячи ляркьух1ели, илини се багьура ва к1инайс се бариба?
4. Малыш варгахъес адамтас сели кумекбариба?
5. Ил миц1ирли калахъес сен-сен имканбак1иба?

С. Маршак

Февраль

Духъи сари дуг1би февраль базлизир,
Ахъли авдик1ули cap кьяп1урбазир,
Ч1ич1алаван детухъи cap ванзакад 
Щ уба пуслар къалабаси дяг1-удир.
Кремльла халал барула чедирад 
Самолету ни сари урцули.
Гап нушала ах1ерси г1ярмиялис 
Саби дунъяличиб ак1убси барх1и!

Х1янчи. Назму урк1иличиб багьирая.



Ват1ан балтахъантала барх1и

Февральла 23 ибси барх1и нушала Россияла г1ярмияла 
байрам саби.

ГТярмияли нушала Ват1ан, нушала дазурби душмантази 
далтахъу.

Илини душмантачир дахъал чедибдешуни сархиб. Бег1ла 
къиянси дергъ немец фашистуначил сабри. Фашистунас ну­
шала улка агарбарес дигулри. Илдас лебил дунъя сархес 
дигулри. Нушала Ват1а ялчнира хъубзурира лугъри барес 
дигулри. Фашистунани дахъал шагьурти, шими дуциб ва
ДУУН.

Немец гъармукабачи къаршиси дергълизиб лебилра 
халкьли бут1акьяндеш дариб. Залумли бургъи нушала сол­
дату ни. Хабар л а моряку на- 
ни биалли душмайс урхьу- 
личиб бирхъи, душма га- 
мурби ва шинна уркад да- 
шути лодкаби кайг1яхъи.

Лебилра халкьли кумек- 
бири нушала г1ярмиялис,
Пярмияли нушала улка 
душмантазибад азадбатур 
ва илдала бек1либиубси 
шагьар -  Берлин -  буциб.

Нушаб лебтасалра ну­
шала г1ярмия дигахъех1е.

Байрамла барх1и Моск- 
вализир Красная плащадь- 
личи армияла г1яскурти 
дурадулхъан. Пехота дар- 
хьти тугъи дарили башар.
Дуц1ли, къалабали ба­



шар мурдабала г1яскар. Т1амалидиркьур ц1акьти танкани. 
Хьанц1а заклизир арцурли шалг1ердулхъан кьуватти бом­
бардировщику ни, лямц1 кьяйда шалг1ердулхъан хъярхъти 
истребительти.

Нушала дигуси г1ярмиялис деза биаб!
(Учительли белк1унси)

Суалти:

1. Чиди барх1и саби нушала ярагъладарибти ц1акьанала барх1и?
2. Сегъунти чедибдешуни даладая х1ушани нушала г1ярмияла?
3. Илдазирад бег1лара къиянси чиди сабри?
4. Сен дигахъусира леблисалра нушала г1ярмия?

Буралаби ва айтуби

Яни дях1ц1урма х1еделкъунти, х1еб маркалира xle- 
лукъан.

Янила къуйрукъ бухъяна бирар.
Яни буг1ярси бак1алли, х1еб ванати ляркьян.
Янилизиб дях1и -  хъумас х1яка, х1еб дях1и -  бек1лис ба­

лагь.
Къиргъу арцуру -  яни гъамли саби. Чякни дуч1ес 

дех1дихьалли -  яни байхъу биуб. Халал дях1и -  халал са­
бу хъ.

Х1еб бузути -  янилизиб дукарк1ар, х1еб бусути -  янили­
зиб бисур.

Дуц1рум усуси -  яни чевиргъур.
Пебшни къукъубик1алли, яни бухъянси башар.
Дуц1рум янилис дузар, яни -  дуц1румлис.



ХАЛ КЬЛ А МУХ1ЛИЛА ПАГЬМУ

Муэр
(Халкьла хабар)

Гьачам ца шагьарлизиб шагьли чиргъми адалкахъес ва 
ц1а абикьахъес къадагъабарили сай. Тяп илдуги шагьла ну­
кер палтарла устачи вякьи, валлагь, х1уни наб шаладикай- 
чи сукъбан барни тиладибирулра вик1ули сай.

-  Шагьли чирагъ абалкахъес ва ц1а абикьахъес къа­
дагъабарили биалли, секьяйда х1ед нуни ишдуги сукъбан 
бируси? -  вик1ули. сай палтарла уста. Ишдуги сукъбан



х1ебарадли, каршури или бурили, сукъбан барес ч1янк1ира 
батурли сайра, нукер арякьи сай. Палтарла уста сунела ур- 
шилизи вик1ули сай: “Шагь халаси г1якьлукар адам сайну, 
чевкархар, илала нукерли биалли урк1ец1и х1ебиру”. Илала 
г1ергъи палтарла устали чирагъ абалки сай ва сукъбан ба­
рес вех1ихьили сай. Урши биалли, дудешлизи цакамси за­
мана усахъес ватни тиладибарили, кайхьи сай. Ил дуги 
шагь сунела буйрухъ жамиг1ятли секьяйда бетурхахъулил 
ахтардибарес или дуравхъи, х1ерик1ули уили сай. Илини 
палтарла устала хъулиб шала чебаили сай ва вак1или ул- 
кьайлиу т1ашизурли сай. Шагь улкьайлиув т1ашизурли 
левли, палтарла устали сунела усуси урши велх1ехъи сай. 
Урши айзурли сай ва тамашала муэр чебаъниличила бу­
рили сай. Чебаибси муэрличила бурахъес тиладибарили 
хьалли, урши разиикили ах1ен. Ил дуги, дудешра уршира 
бузули, шалалис шагьла нукерлис сукъбан барили таманба- 
рили саби. Савли нукерли сукъбан арбухили сай. Пергъила 
барх1и шагьли палтарла уста т1алабварили, дуги х1уни сен 
чирагъ алкунри или, хьарбаили сай.

-  Аллагьли х1ед арадеш имц1абараб, -  вик1ули сай пал­
тарла уста, -  х1ела нукерли, х1ебарадли каршури или, наб- 
чи шаладикайчи сунес сукъбан барахъес хъарбариб. Х1у 
г1якьлукар, нукер биалли урк1ец1иагар виъни балули, чи­
рагъ абалки, илис сукъбан барес чебуркъуб.

-  Х1у г1яйибкар х1ейадли, укьенну х1ела урши набчи 
вархьа, -  вик1ули сай шагь. Палтарла уста хъули чарухъи, 
сунела урши шагьличи вархьили сай. Шагьли уршилизи 
тиладибарили сай баягъи ит дудешли нукерлис сукъбан би- 
руси дуги сунени чебаибси муэр бурахъес. Амма урши шагь- 
лизи муэр бурее кьабуликили ах1ен.

Вахъх1и тиладиик1ахъух1ели г1ясииубси шагьли ил ну- 
кертази туснакъварахъили сай.

Илдуги, лебилра шагьла к1ялг1ялизибти бусаунх1ели, 
урши тусракълавад дуравхъи сай ва шагьла рурсиличи 
арякьи сай.



“Чи сайри xly?” -  хьарбаили сари рурсили.
“Ну х1ела дудешла туснакъчи сайра”, -  жаваб бедили сай 

уршили.
“Гьаннала г1ергъи xly набчи вашен”, -  рик1ули сари или- 

зи шагьла рурси.
Тяп илзамана царх1ил пачалихълизивадси ханни ил 

шагьличи х1ябал кьани дархьили сари. Ца кьанила рух1на 
каратурли руили сари рухъна хьунул, к1иэсилла рух1на -  
гамъа хьунул, х1ябэсилла рух1на -  жагьси рурси. Шагьли 
багьес х1яжатли буили саби, чиди кьанилар чи сарил. 
Лерилра кьунби биалли чула ранг ва халадеш х1ясибли 
цагъунти дуили сари.

Шагьли лебилра сунела г1ярчумаг чебитиънабти адамти 
т1алаббарили сай, амма илдала ух1нав ханни т1алаббируси 
сек1ал балуси адам дак1уухъи ах1ен. Ил сек1ал балуси адам 
агара, шагь дебали кьакьавак1ибси замана, туснакълав- 
си палтарла устала урши вик1ули сай, валлагь, х1уни наб 
х1ела рурси гадли, ил нуни бурис или. Шагь рурси редес 
кьабуликили сай. Илх1ели ил дурх1яли касили илди кьун­
би дит1ак1или сай ва багьурли сай, чиди кьанилар рухъна 
сарил, чиди кьанилар гамъа сарил, чиди кьанилар -  жагьси 
рурсил.

Шагьли ханнизи багьахъурли сай, сунени чидил кьани­
лар чидил хьунул адам сарил кабизахъниличила.

Г1ях1цад замана дикили г1ергъи, ханни х1ябал газа дар­
хьили сай. Илдазибад чидил аба сабил, чидил дурх1я са- 
бил, чидил дурх1яла дурх1я сабил бурахъес хъарбарили 
сай. Ил сек1ал балусира, палтарла устала урши ах1енси 
царх1ил адам дак1уухъи ах1ен. Дурх1яли х1ябалра газа 
азбарла дух1накаили сай. Г1ур илди дураили сай. Гьалаб- 
гьалаб дурабухъунси аба саби, к1инайс дурабухъунси ила­
ла дурх1я саби, х1яйнайс дурабухъунси дурх1яла дурх1я 
саби или сай шагьлизи. Илди к1елра сек1ал дагьурли 
г1ергъи, ханни ил дурх1я сунечи вархьахъес хъарбарили 
сай. Дурх1я вак1ибх1ели, ханни уршиличи хъарбарили сай



къаркъализирад сунес палтар дарахъес. Илх1ели, гъум- 
ла бек1а чебаахъили, ханнизи дурх1я вик1ули сай: “Нуни 
х1ед къаркъализирад палтар дирисну, илди дирбахъес 
х1уни гъумлизирад гьимирти дара”.

Дурх1яли бедибси жавабличи разииубли, хан вик1ули 
сай: “Нуни xly кавшес или т1алабварибсиригу, гьанна 
х1ечивад чевкархулра”. Ханни илис сунела рурсира шери 
редили сай. Дурх1я хъули чарухъи сай.

Хъули чарухъи, палтарла устала урши к1елра хьунуй- 
чил -  шагьлара ханнара рурсбачил -  разили, авадай xlep- 
кайрули уили сай. Шелра хьунуй ца-ца урши баркьили саби. 
Илди халакабаили саби. Шелра урши ца-ца кьукьаличи ка- 
батурли кайили уили сай ил. Илкьяйда ил левли, унзалавад 
шагь гьаввак1или сай. Илис х1урматлис дурх1я алзух1ели, 
илала кьукьубачибад уршби кабикили саби. Кабиркух1ели, 
хьунрани илди хапбики буцили, к1унбац1или саби. Шагь 
дурх1ялизи: “Итх1ели х1уни чебаибси муэр гьанналра бура- 
гу”, -  вик1ули сай.

“Гьанна бурее асубирар”, -  вик1ули сай дурх1я. “ Бек1ла 
шайчи Берх1и кабихьили, кьяшмала шайчи Бац кабихьи- 
ли, ца-ца кьукьаличи к1ел зубари кадихьили ну кайилри. 
Илкьяйда ну левли, унзалавад шагь гьаввак1иб, ну харчи- 
зурра, к1елра зубари кадикиб, ца зубари Берх1или хъямба- 
риб, ца зубари -  Бацли. Бац х1ела рурси сари, Берх1и -  хан- 
на рурси, кьукьубачирти зубарти -  к1елра дила урши, унза­
лавад гьаввак1ибси шагь -  xly. Илгъуна сабри нуни итх1ели 
чебаибси муэр”.

Суалти:

1. Иш хабарлизиб халкьли шагь ва хан сегъунти л и чеба-ахъили?
2. Устала дурх1я шагьличив ва ханничив секьяйда чедиикили?
3. Хабарлизир зулмукартачибад чедибикес халкьла сегъунти 

хьулани чедаахъили?



(Халкьла хабар)

Вайти г1ямруличи гьимбук1или, эмх1е, сунела вег1ли- 
чибад гьаббухъи, дубуртар мерличи бак1или саби. Ил деба- 
ли жагаси кьар-шинна мер сабри. Ишаб х1ербирескабиили 
саби нушала эмх1е. Ил мер арсланна сабли уббухъун.

Пяярличибад чарбиубси арслай эмх1е чебаили саби жа- 
гали, селалра пикри агарли, г1яйбиубли. Эмх1ели арслан 
чебаибх1ели, х1улби чедихьили, бируг1еб х1яч1иили саби. 
Арслан, ил кахси жаниварлизибад урухбиубли, бируг1еб 
бебшили саби.

Бебшили аркьуси арслайс гурда цугбикили саби.
-  Агь, нушала пача, х1ед се биубли, чина аркьулри xly, 

сен xly хумарсири? -  или гурдали хьарбаили саби.
Арслан бик1ули саби:
-  Дила ванзаличиб ца вайси сек1ал багьарбиубли саби. 

Илизибад урухбиубли, бебшилра.
Гурда суалтази ахъили саби. Арслай лерилра аги- 

кьяйда дурили сари: ит вайси жаниварла авал ч1ярт!а кьяш 
терри, халати, духъяна лих1би терри, илала лебг1еб вайси 
ца кахси т1ама тебри.

Гурда бик1ули саби: “Илк1ун эмх1е саби. X ly гьабмабул- 
хъад, ил нуни дуг1иисну”.

Амма, дебали урухбиубли, арслайс гурдала гъайличи 
лех1ехъесалра дигули ах1енри. Арслан, сунечи бак1ибси 
гурдара сабра, хумарли батбихьили саби. Цугбикили саби 
илдас бец1. Арслайс икрамбарили, бец1 гурдази бик1ули 
саби:

-  Сен ишцад хумарси нушала пача? Чинабях1 аркьули 
ил?

Гурдали лебилра бетаурси бурили саби. -  Къант1ли бу- 
ралли, иш эмх1езибад урухбиубли саби.

Илх1ели бец! бик1ули саби:



-  Пикрилра мабирид, ил наб х1ядурси хинк1 саби. Ну 
гьанна лебг1еб гушлира. Даширая дарх аркьех1е. Нуни ил 
бугае.

Арслан бикГули саби:
-  Рахли уббедес кьасбарили х1едииша х1ушани? 

Х1ебиалли, даширая аркьех1ену. Амма, гьала-гьала гьая 
баргили, xlynia ца-ца шайчи дилгьара.

Арслан бик1уси барили, датдихьили сари х1ябалра.
Х1ябалра жанивар дарх ляркьули чедаибх1ели, эмх1е 

гьалаб х1ябалван урухбиубли саби. Урухбиубдешли илала 
лерилра гъез чихьдизурли сари, кьяп1дарили хГулбира са­
бира, урехила вайси т1ама ахъли дурабушили саби. Ц ^1ели) 
арслан гьалаб к1елван урухбиубли саби ва бируг1еб бебши- 
ли саби. Ил дуц1бик1ух1ели, илизи дигьунти гурдара бец1ра 
гьачам шурмачи, гьачам галгубази, гьачам ванзализи чей- 
гули, дебк1или сари.

Арбякьи саби халаси замана. Арслан бик1ули саби:
-  Дила гьалабла мерличиб ах1и, ну х1ерх1ебирус, аркьяс 

ит зурба, кахеи жаниварличи тиладиличил. Арслай бусрав- 
барили саби:

-  Дурхъаси жанивар, ну бебк1айчи х1ед ряг1ятли буусну, 
ну ишаб х1ербиахъес батаба, царх1ил мерличиб ну х1ербиэс 
х1ебирулрану.

-  Г1ях1на, -  бик1ули саби эмх1е, -  амма багьи, к1ина 
г1яйиблизи бикайчи балтари, х1яйнайс бикадли — юх.

Илкьяйда илди к1елра жанивар дахъх1и х1ердирули 
кали сари. Гьачам к1елра х1ерк1личи дазес дякьи сари. 
Илх1ели арслай, сунела къуйрукъ гьак1барили, эмх1ечи 
шин чях1духъахъи сари. Эмх1ели ил зигарбарили саби. 
Арслан базили г1ергъи, эмх1е бизесбях1или саби. Х1ерк1 
мурхьси уббухъи, эмх1е кайг1ескабиили саби. Илх1ели арс­
лай ил берцахъили саби.

Пяйиб барес умц1уси эмх1е бик1ули саби:



-Нубялихъунидуцесаркьух1ели,набсенкумекх1ебарири? 
Гьанна xly к1ина г1яйиблизи бикилри. Багьи, х1яйнайс би- 
кадли, балтуси ах1енри.

Арслан дебали урухбиубли, х1яйнайс гьат1и хат1ализи 
бикайчи, илди жагати мер-муса урдатурли, мурталралис 
илад арбякьи саби.

Суалти ва х1янчи:

1. Вег1личибад эмх1е сен ва чина гьаббухъи?
2. Арслан эмх1езибад сен-сен урухбиуба? Ил мер белч1еная.
3. БенДличи ва гурдачи бирхх1ерули, арслай се барибал бурая.
4. БегГгази дурахъили, халкьла к1ел хабар делк1еная.

Житара вацара
(Гумайла хабар)

Гьачам житани ваца буцес х1ебиуб. Ваца, сунела игъ- 
барлисван, т1ярхъила диг1янбикес биуб. Житани ил 
бирг1ябиргес кьасбариб:

-  Пяжаибси ваца буилри xly, дебали хъярхъли 
дуц1бик1ес балулри. Х1ечилк1ун гьинтара балли дуц1бухъес 
xle-бирар. Баши, дурабухъен, гьачам-гьат1и х1ерэс дигулра- 
ну, ил т1ярхъилабад итил т1ярхъила бикайчи дуц1бухъен. 
Х1ед нуни маранк1ила сях1 бирц1исра.

-  Юх, жита, -  т1ярхъилабад бек1 гьабх1ебак1ахъили, иб 
вацани, -  камеи баркьудилис илцад халаси багьа лугни мас- 
харалис х1ебиъни балас.

Суалти:

1. Секьяйда берциба гьачам ваца житазибад?
2. Се пикрибариба житани?
3. Сегъуна жаваб чарбатура вацани житас?



К1елра г1ях1ял чум-чум дус биубли?
(Халкьла хабар)

Бег1ла г1ергъити г1ямруличи ветикибси ухънара ила­
ла рухънакараибси рурсира барх1ехъла замана гьачам 
чула хъайгГиб хабу рта бугьули буили саби. Дуц1румла за­
мана буили саби. Илдала берк-берж гьаргалаб буили саби. 
Щабилкьлаб ц1а шалали ухули буили саби, шанг руржули 
буили саби.

-  Ассаламу г1ялайкум, деркунраяв, дукулраяв, сен сар- 
раяв, се х1яйзирраяв? -  убирхъули т1ерхьара, чекахъили ха­
ласи кьуцурира, хъа вег1гъуна ухъна, г1ях1ял вак1или сай.

-  Ваг1ялайкум салам, вак1ирив, вамсуррив? Пянала, 
рурси! Г1ях1ял, кайъи! -  вик1ули сай хъа вег1. Гъайбухъи 
саби к1елра бухъна. Рухъна рурсили багьлали ц1аличибад 
шанг чебасили, паргъатси мерличи кабихьили сари, царх1ил 
шанг ц1аличи чебизурли сари, беркала балкьаахъурли сари, 
буки кабихьи саби.

-  Ягъари, -  пикриик1ули сай вак1ибси, -  ишдани ну 
вак1ни багьандан сабрира чебасибси ит шанг? Ишини ил 
сек1айзиб чебиули сай, шуц1али дус г1ях1ялдеш дарибси 
гъабзала сунечи урк1ила бархьдеш сегъунал. Ил пикрили 
сай усаахъес ватурли ах1ен. Хъа вег1лира сунела рухъна рур- 
силира дек1ар-дек1арти макьамтачил хах белч1и саби. Илди 
ургали итил шайчиб, ц1абилкьла мякьлаб, бацла шалалиуб 
биалра, гаван ц1ударли шанг буили саби. Илала бух1набси 
се сабил багьес дигули, г1ях1ял кьакьавак1или уили сай. Ил 
багьлали айзурли сай, лац бурцули шангличи ваили сай. 
Чебхьла ахъбуцили х1еръалли -  къаз! Мях1камли касили, 
бухили сунела таврализи ил кабихьили, кайхьи г1ергъи 
г1ях1ял паргъатли ускаи сай.

Г1янруч1 абизурх1ели, шангличи сегъуналра пикри 
бях1чих1еили, царх1ил беркала барили букух1ели, к1елра 
бухъна чидил чум дус виублил ихтилатбик1ули буили саби.



-  Х1ела дудеш убк1ух1ели, дукикьяна сайри ну, -  вик1ули 
сай хъа вег1.

-  Къазан къалализивад къаз пача кьуцури къала- 
II и гечирух1ели, лац бурцули вашанвиубли левсири ну, -  
ник1ули сай г1ях1ял.

Хъа вег1ли, я сунела рухъна рурсили г1ях1яй дурибти, 
я къалаличила я къаз пачачила хабарла бакьибси буили 
ах1ен. Ил багьандан илдас чула г1ях1ял чум дус виублил 
багьес ахъри бак1или ах1ен. Амма г1ях!ял арякьи г1ергъи, 
къаз беркес хьулбиубли, шангла чебхьла ахъбуцибх1ели, 
дудешлисра рурсилисра ашкарбиубли саби, Къазан къа- 
ла чинабсил, къаз пача чи саял. Пурра белгибиубли саби 
хъа вег1личив г1ях1ял дебали халаси ва дахъал дагьурси 
виънира.

Суалти:

1. Рухъна рурсили секьяйда къаз г1ях1яйзибад диг1янбариба?
2. Вак1ибси г1ях1яллара ухъналара ургаб бетаурси ихтилат-личила 

х1ушани се багьуррая?
3. Чиди л ухъна дахъал дагьурси ли увухъуна?

Халкьла далуйтазирад

Ветики ва сатики

Ветики ва сатики,
Кьанила г1ела вики,
Барха хивачи вики,
Велкъайчи xlypa укен,
Кисализир набра ха,
Нешлис ха, дудешлис ха,
Узисра ха, рузисра,
Лебил унрубасра ха...
Бура, rlyp чис лерхида?



Вава

Щудар г1иникъла хъалчиб 
Х1унт1ен вава к1еб, бик1ар, 
Ц1удара г1иникъличиб 
Ц1уба вава к1еб, бик1ар,
Вава ургабикили,
Х1ябал рурси к1еб, бик1ар. 
Х1ябалра жагати саб 
Атх1ебла вавни кьяйда, 
Х1ябалра мешути саб 
Вавнала к1ари кьяйда.

Хъу дерхъаб

Хъубзурала хъу дерхъаб, 
Хъулри анк1или диц1аб! 
Дерхъаб! Дерхъаб!..
Бук1унна маза дерхъаб, 
Рях1матли ванза белкъаб, 
Баракатли халкь белкъаб! 
Дерхъаб! Дерхъаб!..

Бик1ар

Сиррик1ар, виррик1ар, 
Вайран къакъбали, бик1ар, 
Къанда дурашай, бик1ар, . 
Гьая барили, бик1ар,
Чулли арбухиб, бик1ар, 
Чуллан кьял саткиб, бик1ар, 
Итил г1инизлаб белгьи,
Иш г1инзиб архъиб, бик1ар...

Хьанц1а Хамис тер, бик1ар, 
Гав лаг чеди челгьули,



Далъун хъярба рукули,
Х1улби-нудби ушкули,
Бишт1ал дурх1ни теб, бик1ар,
Илаб ласли башули.
Лимкьярти ва мякьмякьи

-  Лябкьули саб мякьмякьи, 
Къаркъаличи мурдали,
Шамла багьа някълабли,
Шабарла диъ дуклабли...
-  Хабар бура, Лимкьярти.
-  Се буриша, Мякьмякьи?
-  Се баладра, Лимкьярти.
-  Мякьлякьила дурх1яла 
Гьала хъали -  нурхбала,
Пела хъали -  варъала.
Ухьара саб чуднала,
Ч1ябарра саб хинк1ала,
Унзара -  хайнигала,
Унзубхьала -  бухъмуйла,
Гимицала -  рудала...

Дагъиста халкьла буралаби, багьираби

Урк1ила кьас биалли, т1уй д у бура укъу.
Дубура маркали х1ебелкъалли, диркьара х1елукъан. 
Кьяшмани гьуни бургу, някъбани -  х1янчи. 
Гьанк1лис мут1иг1сила яшав бук1ула бирар. 
Давлачев мискинван усаэс х1ейрар.
Держли велкъунсилира гушсилира тухум х1ебала. 
Эмх1ечил дуравхъалли, уркурла вег1 цугиркур. 
Чархла гьунар агарсила, мух1ли бялхъя бирар. 
Пелар калунти хинк1а гъай дала.
Маза ара-сагъли кални, хяличи х1еръили бала.



Дила х1ерк1ла т1амали варача т1ама х1ебакьахъиб. 
Кьяшми гьадатес -  диркьа, къакъ ибкьаэс -  дубура. 
Урк1и кьакьабарили хьалли, кьац1 гьарзах1ебирар. 
Къиян агарли бак1ибси, баракат агарли аркьян.
Урчила вег1 -  хьурали, мух1лила вег1 -  мурдали. 
Вяг1далис къянавиъни -  вег1ла багьа буъни.
Лацлара лих1би дирарну, г1ела-гьала х1ерх1еили, гъай 

мабурид.

Някъби агара,
Кьяшми агара,
Амма някьишбик1ес бала.

(Яни)
Янилизиб -  шадси,
Х1еблизи агалли -  бисуси.

(Дях1и)
Ц1уба саби, амма чакар

ах1ен.
Кьяшми агара, амма

башуси саби.
(Дях1и)

1. Унраличиб к1ел узи -  
К1елра цагъунти узи.
Мякьлаб сабкъи цала ца,
Чех1ебиу цали ца.

2. Миц1ирси сек1ал ах1ен,
Гъайбик1ар ил адамван.
Х1ушази г1якьлу буру 
Нешливан, дудешливан.

Гъайбик1уси саби ил,
Гъайбик1ахъес багьалли,



Гьарил барх1и сунечил 
Гьалмагъдеш

ц1акьдаралли.

3. Унзализи кьут1бик1ар,
Улкьайлизи вякьбик1ар,
Дурав т1ашкайзурсила 
Кьап1аличи хъямбашар.

4. Ил адамтас дигахъу,
Сабицун букх1ебука.
Адамта, ил агарли,
Берклуми камли дука.

Жавабти: хГулби, жуз, дяг1, зе.

1. Вишт1асиличил дудешван вии, зилантачил -  узиван, 
халатачил -  уршиван.

2. Адамдеш дицес вирар, амма асес х1ейрар.
3. Х1ед адамдеш дирух1ели, xly ни эмх1ела мадирид.
4. Царх1илтас гуми барадли, х1едра багалабирар.
5. Ханжал кьярт1айзиб балбикибси бирар.
6. Бархьси гьуйчивад вашадли -  дубурличи айц1уд, 

балк1си гьуйчивад вашадли -  къадализи каркуд.
7. Халасини някъ гьабатайчи, х1уни гьамабалтад.
8. Абдал бек1ли кьяшмас мугьлатдеш х1елуга.
9. Иякьлуагар адам гъайличивли вала.
10. Вайгъабза, мурдали виалра, хяли урцу.
11. Berlarap маза янилизибра луг1я.
12. Урх1ла кьац1ли кани х1елукъахъу.
13. Давлали -  урк1и уктембиру, х1улби сукъур-диру, бек1 

абдалбиру.
14. Мух1ли гавлаг ах!ен, ил бирбес х!ейрар.



15. Г1ях1си мух1лили абитХунси турра кабик1ахъу, вайси 
мух1лили каберк1ибсира абилт1ахъу.

16. Кьац1бик1ахъес хя бурсибарадли, х1ечира кьац1- 
билкан.

17. Бардала бях1лизи хунк1а вирхъуси ахХен.
18. Белч1уди касибси дурх1я багьуди агарси дудешличив 

халаси сай.
19. Дахъал делч1унсини -  дахъал дала.
20. Щакьсили ца удииркахъу, делч1унсили -  азир.
21. Берх1и абухъалли, т1абиг1ят шалабирар, жуз 

белч1алли -  г1якьлу.
22. Духусила хазна -  багьуди, ахмахла хазна -  давла.
23. Жагьил ц1акьли вирар, ухъна -  духули.
24. Дунъя ганзи саби: цабех1 -  ахъбик1ар, цабех1 -  г1яш- 

бик1ар.
25. Шинкьала шин удирад х1едашар.
26. Шанглав умц1ес гьалав, ила се абуширил гьанби- 

кахъа.



Х1ЕБ

Х1ябиб П ялиев

Х1еб дак1иб, дуц1дик1ули
Берх1или гьигьдик1ули,
Пянжили т1емдик1ули,
Бег1 гьалабси гъаршкадли 
Х1еб дак1иб, дуц1дик1ули.

Дуц1ли черях1ахъили,
Ц1уц1дииб музаличи,



Гегугла кьяшми датур 
Бях1лизибси шурличир.
П ур х1еб кункли кадац1иб 
Къадала лут1илизи,
Шин мургьила х1улбани 
Х1ердизур урунжлизи...
...Ахъти дубуртикадли,
Гьарзал ургубакадли,
Хала х1ерк1ла къярдкадли,
Закла гьарзадешкадли.
Х1еб сари дуц1дик1ули,
Х1еб cap гьалакдик1ули,
Гьарзали ванзаличи 
Пямрули гьигьдик1ули...

Суалти ва х1янчи:

1. Х1еб дак1нили сегъунти дарсдушени ак1ахъубли? Илди мерани 
делч1еная.

2. Х1еб дак1ниличи поэтла разидеш нушани селизиб чебиулра?
3. Урк1илабси шаддешли поэтлис се гьанбиркахъули?
4. Назму саркъахъили белч1еная.

С. Пябдуллаев

Х1еб

(Ца кесек)

Ахъ дубурла бях1лизиб 
Х1ебла шалала удиб 
Унхъра алавбуцибси 
Ц1уба ши х1улк1ули саб.



Агь, ил шила жагадеш,
Сунна халкьла разидеш!
Шиниша унхъри дяхъяй 
Вавналаг1и далгундеш!

А. Юсупов

Атх1еб дак1иб

Бахъ т1яг1ямла гьигьличил,
Разити дяхЬнякъличил,
Исбагьила куцличил 
Атх1еб дак1иб нушачи.

Ранг-рангла давлуми хиб,
Хиб жагати палтурти,
Шиниш кьарла хунжи хиб,
Вавна някьишдарибти.

Ахъ дубурти шадли cap,
Абухъи х1ебла берх1и,
Х1урк1би чях1дик1ули cap,
Биц1ули ц1уба дях1и.

Ванаси гьаваличир 
Шадли сари арцанти.
Галгала кьялубачи 
Хъябруцдикес бикибти.

Миц1ирагра cap шадли,
Дурхъбазирад датдухъи,
Дугули шиниш кьарли,
Х1екьли г1ях1ил гьак1духъи.



Шадли саби шантира, 
Дурабухъи хъумачи, 
Белг1ули х1яжланк1или 
Сагати кьяйдуртачил.:.

Атх1ебли урк1ила х1ял 
Барсбариб г1яжаибли, 
Чумдех1 дуц1арти дигай 
Хилил шилизи х!ебли!

Суалти ва х1янчи:

1. Сен-сен дак1иба шилизи х1еб?
2. Се хиба х1ебли нушаб?
3. Се шаддиуба х1ебличи?
4. Бурая xly шала гъайличил х1еблизиб т1абиг1ятличила хабар. 
Ил къант1ли тетрадунази белк1еная.

Мартла 8

Мартла гехГьибил барх1и -  
халкьани-ургабси хьунул адамта- 
л а Барх1и саби. Ил барх1и лебилра 
дунъяла халкьанасра бут1ацугси 
саби. Мартла гех1ъибил барх1и 
нушала улкализиб халаси бай- 
рам бирар. Ил барх1и нешанас, 
хала нешанас, рузбас ва лебил­

ра тяништи хьунул адамтас вав- 
ни пешкешдирули бирар, чула бай- 
рамличил хьунул адамти мубаракби- 
рути ва чус халати г1ях1дешуни ди- 

убли дигути открыткаби дурхьули 
бирар.



Мартла гех1личиб халатасра бишт1атасра халаси 
х1улбук1ри бирар.

Дахъалгъунти дурала улкназиб биалли мартла гехГьибил
-  хьунул адамтас азаддеш ва бут1ацугти ихтиюрти багьан- 
данси дяви бузахъуси барх1илизи халбирули саби.

Х1янчи: Ишичи суалти х1ушани пикридарая.

Зугьра Ханум

Цаибси учительница

Ишбарх1и харидешла 
Халубачил вавнала,
Гьунириус ну х1ечил 
Учительница дила...

...Булбул чат1алагъуна 
Пяшикьси т1амаличи,
Х1улк1ули х1ебличиван,
Лех1ихъаси ну х1ечи.

Шалг1ердулхъан дусмира 
Дурх1ядеш кьяйда дуц1ли,
Кавлас ну г1ямрулизир 
Х1ела дурсрачи карц1ли.

Суалти:

1. Секьяйда гьунириули автор сунела цаибил учительницас?
2. Илала т1амаличи секьяйда лех1ихъиба?
3. Х1ушала цаибил учитель гьаниркуру?



ДУБУРТАЗИР ХЪУБЯХ1РУМИ

Х1ясбан Амирчупанов 

Хъу дерхъаб, лавашакунт!

Ил барх1и шилизиб савлиличибад халаси сак1убдеш са- 
бри. Тях1уси, хумарли кабизурси аргъли чесабиуси х1ебла 
гьигьли челябкьлаличи умутла хьулани черсаргъахъиб- 
ти, хъубзарала х1ебла байрамла х1улбук1ри хьурабарибти 
адамтала урк1би пашмандиахъубли ах1енри. Коминтернала 
уличилси колхозла г1яйни цалабиркути адамтала разити 
т1амрала иргъулри.

Лебтанилра цали ца х1ебла, хъубзурала байрамличил 
мубаракбирулри. “Дерхъаб хъу!” , “Баракат имц1абиаб!”, 
“Сахаватси дус бак1аб!” -  ибти дугьби гьаман зайди- 
к1улри.

Дубуртазиб жявзамунтазибал бузахъуси г1ядат х1ясибли, 
иш яргалис хъубях1руми дурадурк1ахъес х1урматла пай ба- 
ахъиб хала хъубзар Пямаров Мях1яммадзагьирлис. Илала 
юртлизиб сабри ил барх1и хъубях1румала мекъла сях1бат. 
Лебтасалра илала шаласи анкъи гьарглири. Г1ях1лас бара- 
катли диц1ибти кьумуртачил гьарушла хъабнира “ гьуниди- 
улри”. Чила х1язх1едулхъана илгъуна шадси барх1илизиб 
гавдик1ути хинк1ачилти к1абат1ла мякьла кайили хьулухь- 
ма диркьути гьарушла умег1 ахъбуцес, хъубзар л а хъура 
г1ямрура дерхъахъес?!

Савли, сяг1ят вец1ал дикибх1ейс, райцентрлизибад, унра 
шимазибад, хъу бях1ру мал а байрамличил а аргъа-хъибх1ел и, 
шагьуртазибад музабухъунти бахъал адамтани гьалаб аэро­
дром бирули калунси Лавашала шила дублабси майдан гар- 
чли биц1ахъиб. Хала хъубзар М. Пямаровли, “Бисмиллагьи 
ррях1мани ррях1им, я Аллагь дерхъили дак1аб!” вик1ули, 
мургьи-ранг анк1ила гье -  г1ямруличи диги ва умут имц1аби-



рахъути, инсантас чархлизи кьуват лугуси кьац1лис хьулчи- 
ли сарти, баракатли т1емдик1ути гье ванзаличи лайдак1иб, 
урчи дабгибси гутайчил цаибси гъарш каиб. “Дерхъиб 
хъулара, заб-маркалара виаби!” или вявбик1ули, разити 
дукелц1ила т1амрала удив шинни чябхъбик1ули жагьилта- 
ни хала хъубзар вемх1ехъур.

Урчала спорт лебтасалра дигахъу. Сегъунти хъубях1руми 
дирути дузабличир урчи дуц1х1едарибти?

Дузабличи урчи килри Сергокъалализирад, Мях1яч- 
къалализирад, Гъурбук1ирад, Кьадиркентлизирад ва 
царх1илти мераначирад.

Дузаб сархибтазивад гьарилли хъубяхГрумала хасси приз
-  ранг-рангли дакибти гидгурани баршибси гулуча сархиб. 
Гьариллис ца-ца мазара дедиб.

Г1ур жагьилти дуц1булхънила, гьарахъдешличи к1ел 
пудла гиря, къаркъа лайдик1нила, гиря ахъбурцнила аб- 
зани детаур. Дуц1бухъи гьалабикибтасра гулучаби ва ца-ца 
маза дикиб.

Разили, шадли детерхур Лавашар хъубях1руми. Хала­
си, давлачебси сабухълис хьулчили детааб ил барх1и 
(мартла 15) хъубзар Мях1яммадзагьирли дег1унти гье. 
Дерхъаб хъура г1ямрура хъубзари адамтала. Илди духъал- 
ли -  кьац1ра далайра камх1едирар.

Суалти ва х1янчи:

1. Мартла 15-личир, хъубях1румала барх1и, савлиличибадал 
лавашакунт чина цалабиркескабииба? Илди цали-ца селичил 
мубаракбирулри? Илар сегъунти дугьби зайдик1улри?

2. Хъубях1руми дурадерк1ахъес чичи хъарбариба? Илала юртлизиб 
сегъуна шадлихъ сабри?

3. Савли, сяг1ят вец1ал дикибх1ейс, лавашакунт ва дурабад 
бак1ибти г1ях1ли чина цалабикиба?

4. Сегъунти дугьбачил гьера т1ут1ударили, цаибил гъарш бетаиба 
гьавкья хъубзар Пямаров Мях1яммадзагьирли? Сегъунти дугьбачил 
жагьилтани хала хъубзар вемх!ехъура?



5. Хъубях1румала байрамличир сегъунти абзани дурадерк1иба? 
Абзаназиб чедибикибтас сегъунти савгъатуни дедиба?

6. Бурая, х1ушала шилизир хъубях1руми мурт ва секьяйда 
детерхурал.

Газим-Бег Бях1яндов

Х1еб

Чарухъира шилизи 
Ну сунезив ак1убси,
Вай-г1ях1личицун ах1и,
Г1ях1цад дусми х1ек1ибси.

Сари атх1ебла бурх1ни,
Сари вавни дилкьули,
Саби майдайчиб дурх1ни 
Тапла х1язли биркьули.

Арцантала бачили 
Ургубала аркулра,
Бикьур жикьи бяхъили 
Х1улрумани уркурла.

Гингишлизир cap мукьри,
Харили саби дяга,
Гурдик1ули cap мукъри 
Х1улбук1ахъили Дарга.

Къунзухъира х1еблизив 
Шила ургубализив,
Къунзухъунсигъунара 
Алжанала анхълизив.



1. Т1абиг1ятлизир х1еб садаибх1ели, сегъунти лишанти дагьар- 
дирулив?

2. Х1ебла замана дурх1нани сегъунти х1язани дирулив?
3. Назму саркъахъили белч1еная.

Ражаб Адамадзиев

Уршила сурат

Кариили сари неш 
Суратличи рях1чили,
Леб уршиличиб шинель 
Х1ябилра балбикили.

•к ☆  ‘А*

Гьалаб суратцун биъни 
Хъумурту рухъна неш ли,
Гъайрулхъан, левх1еливан 
Бусяг1ят мякьлав т1ашли.

•к •к •к

БяхГпизиб суратличи 
Неш cap дях1-дях1ли т1ашли,
Урши сай пишяхъили,
Шинель чебх1ебалтули.

Назму урк1иличиб багьес.

Мях1яммадшапиг1 Бях1ямг1ялиев

Х1ебла манзиллизиб

Гъумли шин кьяйда бержиб 
Х1ебла берх1или дях1и,



Ванадариб ванзала 
Яни миъдярг1ибти х1и.
Арзи кьарли дубурла 
Миц1ирдариб сагурби,
Арцантани дех1дихьиб 
Чула х1ебла агурби.
Хъубзурани делг1ули 
Сари мургьила мухъи,
Лякьирбухъи саби х1ерк1,
Т1имкьлизибад батбухъи.
Думх1ули сари мукьри,
Ранг-рангла вавна делкъи,
Дякьличиб дам бяхъили,
Дуц1бухъи саби илхъи.
Мекъличибван саби халкь 
Х1еблизиб абархили,
Х1ебла ванаси барх1и 
Азир мурад дирули.

Суалти:

1. Назмулизиб секьяйда сипатбарили х1ебла т1абиг1ят?
2. Бурая х1еблизир арцантала, миц1ирагла бузериличила.
3. Хъубзарла бузери назмулизиб секьяйда сипатбарили?

Зугьра Ханум

Урк1и саби чат1начил

Чардухъи сари чат1ни,
Хили х1ебла ванадеш,
Хьурадарили набчи 
Дуклумарти дурх1ядеш.



Ну илдас гьунираэс 
Ариц1аси хъалчличи, 
Жирик1ира илдази 
Кадиахъес хъатличи.

Х1улк1ути макьамтаур 
Ванза-зубри гьигьдик1и,
Гулвавнала т1емличил 
Х1улк1ули х1еб дуц1дик1и.
Х1ебла гьававан кункти 
Урци къабулдантира,
ТалихГла ранганазир 
Пархдик1и зурх1ябтира.
Берх1ила нур рурх1ути,
Шалати хьуланачил,
Шурбухъун мурталралис 
Дила урк1и чат1ачи. \̂-> NO

Суалти х1янчи:

1. Чат1нани се хьурадарили назмула авторличи?
2. Назмулизир секьяйда сипатдарили авторла чат1начи диги? 

Саркъахъили делч1еная иличила делк1унти тугъи?
3. Чиди куплетлизиб (тахтализиб) х1ебла т1абиг1ят сипатбарили? 

Делч1еная илди куплетуни.
4. Сегъуна асарбарили х1ебла гьавали авторлис? Саркъахъили 

делч1еная иличила делк1унти тугъи.

Буралаби

Чат1а бак1алли, х1ебра ляркьян.
Атх1ебла хъяни къант1а бирар.
Атх1ебла аргъла кабиз х1ебирар.
Х1ебла барх1или дус валха.
Х1еб -  вавни, г1ебшни -  ц1едеш.



Х1еб дак1алли, авлахъ шинишбирар.
Х1ебла барх1илис г1ергъи бег1унси бег1ни кьанси бирар.
Х1ебла цаибси барх1и барибси -  дусла ахирличиб уббур- 

гар.
Х1еб бек1ла мех1е х1ерурхъусила, янилизиб шанг 

х1ерурхъяр.
Х1еб арх1ядякьи, дард арх1якьян.
Х1еблизив усусила вацни дирар усилар.
Х1еб дак1алли, кьар дирар, кьарлизир вавни дирар.
Х1еблизир х1едег1унти, дуц1румлизир иршх1ершу.
Май базлизир заб даралли, ризкьи дахъал дашар.

Б. Пялибеков

Х1еблизиб

Х1урк1би дуч1ес дех1дихьили диалли, дях1и, бац1ес xle- 
йгули, пашмай ц1умбик1ули биалли, кьиблала шайчибад 
дяг1 пух1бик1ули биалли, багьи, х1еб дех1дихьили сари. 
Х1еб се сарил х1ебала, вихли дуч1ули кадухъунти х1урк1би, 
дях1ила удир дашути вавни чех1едаалли яра кьибкьяла ва 
шан чякала макьамти х1едакьалли. Х1ебличила х1ебурулив 
гьат1и т1яг1ямли т1ембик1уси бацунси авлахъли? Ванза бу- 
захъантас х1еб -  сабухъ багьанданси дявила бех1бихьуд 
саби. Ил багьандан х1ебла бурх1ни бузерила адамтас дебали 
дурхъати сари.

Х1еб совхозла лебил ялчни дуракабухъи бузули саби. 
Цабех1 т1ут1ила унхъразиб галгуби кьиц1дирули, илди дил- 
гьули бузули саби. Халаси сак1убдеш саби ц1едешла унхъра- 
зибра. Унхърала бригадализиб бузутани галгубала дерубти, 
зяг1ипти кьялуби кьиц1дирули, илди-алав икъули, галгуби 
х1ядурдирули сари.

Авлахъла ца шайчиб кабях1или трактор балцули 
саби. Се барес балцусив ил? Щедешла дурарад овощу-



нира г1яг1нитигу. Чис х1ейгахъув бизити, х1унт1енни 
лямц1дик1ути помидорти, хиярти, мурити набадури ва 
кьех1ни, харбузуни ва паст1анти? Xlepa, илди дег1ехъес мер 
х1ядурбирули саби тракторли.

Х1еблизир дахъал сари х1янчи пионертала. Илдани, 
школала производственная бригадализи каберхурли, чула 
совхозунас халаси сабухъ сархес кумекбирули саби. Иличил 
барх “Ват1айс шиниша палтар” ибси эстафета бихули саби. 
Или ибси -  паркани, аллеяби шинишдарни, кьакьурбала 
дубаникад, юртани-алав жагати галгуби ва авлахъуначи са- 
гати вац1урби удатни ибси саби.

-  Ну-дек1ар сен х1евзусирав? -  вик1улри шел дус ви- 
убси Х1ямза, школала анхълизиб т1инт1кабиубли бузути 
дурх1начи х1ерик1ули.

-  Х1ела бек1личира, х1ед дигуцад узен, -  иб дудешли 
Х1ямзази. -  Узес дигусилис гьанна сецад-дигара х1янчи лер- 
ти сари. Ванзалисра духълумасра гьанна къуллукъ барад- 
ли, х1ед илди баркалла дик1ар, ва имц1а-имц1али я кьанни 
я жявли х1ела къиян-х1екь чебихъу.

Суалти ва х1янчи:

1. Х1еб садаънила лишанти сегъунти сари?
2. Х1еблизир совхозла ялчнала х1янчи сегъунти сари?
3. Ш кольникуни селизиб бузули?
4. “Ват1айс шиниша палтар” эстафетала мяг1на селизиб саби?
5. Х1ямзази дудеш сейк1ули?
6. Дудеш ла гъай гьачам-гьат1и делч1еная, илдала мяг1на 

гьаргбарая.



ГЪАБЗАДЕШЛА Х1ЯЛУМЦ1УСИ МАНЗИЛ 

чедибдешла гьуни

Валентин Эмировлис буйрухъ 
бедибсири душма автоколонна бар- 
гахъес ва иличи чевхъахъес. 
Эмиров немецунани дуцибти мер- 
мусала чевкад илдаг1ив умц1ули 
20 минутцадх1и арцур ва душ­
ман варгиб. Эмировли немецу- 
ни дях1-дях1ли къяйкик1ули 
х1ярх1убалабариб, душма маши- 
набала ц1акь агарбариб. Лерилра 
дару-х1ярх1я кадерхахъурли, ил 
сегъуналра зарал х1ебиубли су- 
нела аэродром л изи чарухъун. 
Илдигъунти чябхъинти Эмировли 
вец1анадли дариб ва мурталра душ- 

майс халаси зарал бирусири.
Цагьачам арцурх1ели, Эмиров дек1ли вяхъибсири, само- 

летра вайт1а букьбуунсири. Иличи х!ерх1еили, Эмировли 
самолет сунела аэродромлизи кибсири.

Шинайс вяхъибх1ели, Эмиров госпитальлизи вархьибси- 
ри. Дяхъурби сагъдиресдях1ибх1елил, ил rlyppapa дявтази 
вархьаабая или чевх1еркули, тиладиик1усири. Илала тила- 
ди кьабулбарибсири.

1942-ибил дусла августла 23-личив ил шел “ мессершмидт- 
личи” къаршили гьавала дявлизи дуравхъун. Эмировли

Дявила



илдала ца кабикахъиб, царх1илтира нушала бомбардиров- 
щикуначи гъамх1едариб. Чумал барх1ила г1ергъи верх1ел 
“ мессершмидтлара”, х1ябал “ Макки-200” -  лара гьужум 
игитлисун т1ашаибсири ва нушала бомбардировщикуначи 
илди гъамдарибти ах1енри. Илх1ели биубси гьавала дявли- 
зиб душма ца самолетра кабикахъиб.

Августла ахирличиб, самолетунала кьукья аркух1ели, 
Эмировли х1ялумц1ес дурабухъунси душмантала самолет 
чебаиб ва илра кабикахъиб.

Бег1ла г1ергъи илини фашистунала урегал истреби- 
тельличил дяв барибсири. Цаибил гьужум барили г1ергъи, 
немецунала ца самолет гавбик1есбях1иб ва кабикиб, илис 
г1ергъи -  к1иибилра.

Ил цугси ах1енси дявилизиб Эмировла самолет бигубсири. 
Машина калахъес дигули, илини ц1а дишахъес кьасбариб, 
амма виъх1ейуб. Алкунси самолетличивад ил т1ях1ухъун, 
сепайда, кьанни сабри. Парашют гьаргбиэс балкьх1еур, ва 
Эмиров алхун.

Советский Союзла Игит Эмировли халаси дявила гьуни 
ахъиб. Илини лерил сунела ц1акьани, багьудлуми ва уста- 
деш Ват1айс дедибтири. Нушала халкьла талих1 багьандан 
илини х1и керт1иб ва жан дедиб.

(А. Ивановлайзибад)

Суалти:

1. Эмиров чи сая?
2. Ил чичи къаршили ургъусири?
3. Эмиров секьяйда ургъусири?
4. Ил сен-сен алхуна?



Игитла у бубкГуси ах1ен

1942-ибил дусла къиянти 
бурх1назир генерал Плиевла бур- 
гъанти Дон х1ерк1ла балуй шай- 
чи дурабикиб, ва чули душмайчил 
дергъ бех1бихьиб. Гитлерла коман- 
дирти, нушала г1яскурти чула ул- 
кализи дух1надулхъан или урухби- 
убли, кумеклис ц1акьани хъярхъ- 
ли цах1надирхъес бех1бихьиб. Ил 
замана шагьар балтахъути нушала 
бургъантала аги г1ях1цадла ункъ- 
биуб. Амма Букановский бик1уси 
мерличиб ц1акьси дергъ бемжур.

Генерал Плиевла бургъантани 
ил-алавти мер-мусаличибад фаши- 

стуни дуг1аиб, амма вахъх1и агарли душман, гьат1ира ц1акь 
бучили, гьалавях1 ватихьиб. Плиевцыби дубк1ех1е, амма 
г1елумх1едилзех1е или кабизур.

Илав левсири Нурадилов Ханпашара. Ил пулеметный 
взводла командир сайри. Ханпашани пулемет сагали бар- 
шили х1ядурбариб ва rlyp, бара дергъ багьлабиубх1ели, ки- 
салабад кагъар бак1ахъиб. Кагъар нешли белк1ири.

“Ах1ерси урши^ Х1ед баркалла. Х1ечи пахрубирулра. 
Набчи белк1ун, xly к1ина наградитьварили сай или. Х1у 
игитсун ургъулри. Сепайда, ну х1ечил рарх ах1енра кьа- 
дин.

Рарх риасри, х1едра гьамадли бири, набра ишцад 
къияй х1ебири. Нура х1ела гелешмешра х1ечи дебали 
карц1диублира. Х1езира х1ела гьалмагъуназира тиладиби- 
рулра: бяхъяя ил нажас Гитлерлис, ва хъярхъ-хъярхъли 
хъайг1и чардухъеная”.|

-  Фрицу ни лябкьули! -  ахъли т!амадариб къарауй.



Ханпаша, кагъарра кисала диг1янбарили, гьалавях1 
х1еризур. Фашистуни зумаси тугъ барили лябкьулри, 
къух1бизурли, касбик1улри. Илди нушала бургъантани бу- 
цес х1ебиубси ахъси мерличибад убях1ихъулри.

Ханпашани вявъиб:
-  Гъамбиайчи батирая! Чегесли ах1и, мартудая! Немецуни 

мякьла сабиулри. Xlepa, илди, вяв-ч1ярбик1ули ва автомату- 
назибад къяйкбик1ули, гьалабях1 дуц1бухъун. Ханпашани 
някъ гьак1бариб:

-Щ а !
-  Гъургъашинна х1ярх1убани фашистуни къялкъяли 

кьарван кабиркахъесбях1иб.
Дек1ли вяхъиб к1иибил взводла командир Кушин. 

Ханпашани илх1ели к1елра взводлис команда лугесях1иб. 
Гитлеровецуни минометуназибад къяйкбик1есбииб. Илдани 
нушала ца пулеметчик кавшиб. Ханпаша, сунела пулемет- 
личив патронти дихан красноармеец ватурли, ила дуц1ухъун. 
Пулеметли чекьурли, и лини немецуни т1ашбизахъур. 
Илзамана нушала бургъанти Ханпашала кумекличибли 
гьалабях1 дуц1бухъун. Минала бург1яй кьяшлизив вяхъили 
виалра, Ханпаша ях1барили гьалавях1 ватихьиб.

Душман rlyppa гъазали кавхъун. Дяхъиличила хъум- 
картурли, Нурадиловли пулеметлизирад ц1а чекьур. Амма, 
сепайда, фашистунала снайперла х1ярх1яли ил варгиб. 
Илкьяйда вебк1иб хабарла пулеметчик Ханпаша Нурадилов. 
Хасавюртлизивадси чечен, ил гьарли-марси багьадур сайри, 
бургъантала пахру сайри.

Волгоградлизибси музейлизиб иличила ца кагъар леб. 
Ила белк1и саби: “Ханпаша царх1илтигъуна г1ядатла сайри. 
Ургабси ахъдешла, кабизалачевси, илис гьунартачила хабур- 
та угьес х1ейгахъи, амма низам-кьяйдара сунела пулеметра 
дигахъи. Ил, г1ела х1ерх1ейк1ули, кьас-кьасли ва гъабзасун 
душмайчи дях!-дях1ли калхъи. Ханпаша бебк!ализивад



урухх1ек1и, илизибад урухк1и. Багьадур Нурадиловли 
Кавказла нартанала хабарла гьунартазибад гЕибрат касиб”.

Ил кабизалачевси ургъай дергълизиб камеи заманала 
бух1наб 920 гитлеровец кабушиб, душма 7 пулемет дуциб 
ва 12 солдат ясирбуциб. Илала дявила гьунарти кьимат- 
ладариб Х1унт1ена Байрахъ ва Х1унт1ена Зубари ордента- 
чил. Хабардерхурси Мамаев курганнизибси ца ц1елдаличи 
муртх1ейсалра белк1и саби Советский Союзла Игит Ханпаша 
Нурадиловла у.

(Г. Павловскийла х1ясибли)

Суалти:

1. Дургъбазив Ханпаша чи сайри?
2. Ил секьяйда ургъиба?
3. Дургъбазир Ханпашани сегъунти гьунарти дариба?
4. Нурадиловла дявила гьунарти Ват1ай селичил кьиматла- 

дариба?
5. Х1ушани гьат1и дявила игитуни чихъали баладая?

пулемет боец

пехота фашист

Ишди дугьби словарьлизи делк1еная.

Г1. Пябдуллаев

Ташкапурлан Зулпукьар

1941-ибил дусла июнь базличиб, царх1илти дубурлан- 
ти кьяйда, ташкапурлантира чула шила хозяйствола 
х1янчурбази абархилри.

Xlepa, илдигъунти бурх1нала цализиб дубурланта- 
ла шимази къукъу-лямц! кьяйда вайла хабар т!инт!биуб:



“Германияла фашист гъарму- 
каби нушала ах1ерси Ват1айчи 
чебухъун”. ИлхГели Зулпукьар 
Зулпукьарович Г1ябдурях1манов 
17 дус сайри виубси. Хажал махьила 
школала верх1ел классра делч1и,
Зулпукьар учитель ветаэс пи- 
крилизив сайри. Амма дяв- 
тала к1иэсил дус душманта- 
ла г1яскурти Дагъиста ванзур- 
бачи гъамдик1есдях1ибх1ели,
Зулпукьар сай г1ях1улали дяв- 
тази арякьун. Илала дявила гьу- 
ни Сталинградлизибад бех1би- 
хьибсири. Сталинград багьанданси 
хабарла дергълизив, сунела камти г1ямруличи х1ерх1еили, 
ил гъабзадешличил ургъи. Ил дек1си дергъла авлахъличив 
Г1ябдурях1манов к1ина вяхъибсири.

Зулпукьар Зулпукьарович взводла командир сай­
ри. Сунела бек1 командиртани илала гьала т1ашбатурси 
масъала гъабзадешличил г1ямрулизиб дурабурк1и. Камеи 
заманала ух1нав ил пергер дубурлан игит хабардерхур- 
си г1ях1гъабза командир ветаур. Сталинградлизивад 
вех1ихьили, ил Югославиялизи ветаайчи ургъули калун. 
Зулпукьарли ва илала г1ях1гъабза бургъантани, фашисту- 
начил бургъух1ели, дявила авлахъличир чуйнара ч1умати 
гъабзадеш чедаахъибтири.

1944-ибил дусла августличиб нушала г1ярмияли 
Молдавиялизиб фашистунала г1ярмия алавбуцибсири. 
Нушала г1яскуртала ч1умаси бяхъла удиб душмантала 
мява кьакьабик1улри. Xlepa илх1ели, августла 27-личив, 
г1ях1гъабза дубурлан сунела взводличил Леовский рай- 
онна Орак бик1уси шилизи бег1 гьалав ух1наухъунсири. 
Зулпукьарла взводли ил дявилизиб фашистунала 150 сол­



дат ва офицер ясирбуциб. Г1ябдурях1мановли илх1ели ца 
суненицун 30 фашист кабушибтири.

Болгариялара Югославиялара дазуличиб бетаурси 
дергъла замака Зулпукьарли ца суненицун, гранатаба 
итули, душмантала к1ел пулемет т1ут1удариб ва 12 душ­
ман кабушиб. Ил мяг1ничебси дергълизиб илала взвод- 
ла бургъантани душмантала 40 фашист кабушибтири. 
1944-ибил дусла ноябрьла 22-личиб Югославияла Самбор 
бик1уси шагьарличибад гьарахъли ах1енси мерличиб де- 
бали ч1умаси дергъ бетаурсири. Ил дергълизивра ташка- 
пурлан Зулпукьар, царх1илтас гъабзадешла г1ибрат че- 
биахъули, душмантачи къалабали чевхъун ва ца сунени 
6 немец кабушиб, амма Г1ябдурях1мановла ил бег1ла 
г1ергъиси дяв сабри. 'Ил дявилизив гъабзадешла бебк1али 
алхунсири дубурлан пергер урши Зулпукьар Зулпукьарович 
Г1ябдурях1манов.

Нушала правительстволи Зулпукьарли Германияла фа- 
шистуначилси дявилизир дак1ударибти гъабзадешлис ха- 
ласи кьимат бедиб. Лавашала районна Ташкапурла шили- 
зивадси Г1ябдурях1манов Зулпукьарлис Советский Союзла 
Игитла у бедиб.

Югославияла Идвор бик1уси шила халкь г1ях1гъабза ур- 
гъаннах1ябличи, илалах1урматбарес, т1яг1ямлит1емдик1ути 
вавнала халубира сабира, гьаман башули бирар.

Суалти ва х1янчи:

1. 1941-ибил дусла июньничиб ташкапурланти сегъунси бузе- 
рилизи абархилри?

2. Дубурлантала даршуси бузери сели къябаиба?
3. Дубурлан урши Зулпукьарли дявтазир сегъунти гьунарти 

дариба?
4. Дявтазир Г1ябдурях1мановли дак1ударибти гъабзадеш улкали 

сен-сен кьиматладариба?



5. Германияла фашист гъармукабачилси дявилизир дубур-лантани 
дак1ударибти гъабзадешличила х1ушани гьат1и се баладаяв? Иличила 
хабар бурая.

А. Путерброт
Дявиличибад дявиличи

Сумен Кьурбанов ак1убси сай 
Ахъушала районна Мух1ела ши- 
лизив. Гьала-гьала ил сельсоветла 
секретарь л и узули ка лун. Заочно 
Буйнакъское педучилище таман- 
барили г1ергъи, ил сунела шилизив 
учительли, завучли узули калун, 
rlyp биалли Х1инт1ала школала 
директорли узиб.

Адамтачи дигичевси, паргъат- 
си т1абиг1ятла, пергер адам вири.
1941-ибил дусла г1ебшнилизиб 
бех1бихьиб илини душманта- 
чилси дяви. 1942-ибил дуслизив 
Кьурбанов вяхъибсири. Хаса- 
вюртла госпитальлизир сунела дяхъурби г1ях1дирули ка­
лун ва, илди г1ях1диубмад, сунела гвардейский полклизи 
чарухъун.

Дахъал гьунарти чедаахъиб Суменни дявила авлахъуна- 
чир. Семеновское бик1уси шилизиб илини, царх1илти бур- 
гъантачил барх, Германиялизи гечбарес х1ядурбарибти 2000 
хьунул адам ва дурх1я азадбатахъур. Ца дявилизиб сунела 
тупангличил илиницун 6 фашист къирбариб. Керченский 
полуостровла окопуназиб илини гъуцличил 5 душман кабу- 
шиб, автоматла ц1али къирбарибти х1исаблизи ках1есили.
1943-ибил дусла ноябрьла 5-личив 150 бикГуси ахъдешла 
мерличив 6 фашистличил вях1иб: илдазибад 5 кабушиб



ва ца ясируциб. Дявтазир дак1ударибти гьунарти пикрили- 
зи касили, илис 1944-ибил дусла майла 16-личиб Советский 
Союзла Игитла у бедибсири ва “Мургьила Зубари” медаль- 
личил Ленинна орденра бедибсири.

Дявтазив алхунси игитла у халкьли хъумуртули 
ах1ен: илала у бихули саби Мух1ела совхозли, школали. 
Школализиб илис багъишлабарибси музей леб.

Шурб. И. ГТях1мадов

Суалти:

1. Кьурбанов Сумей чиди шилизив ак1убси?
2. Дяв бех1бихьайчи ил сегъунси бузерилизив вири?
3. Суменна дявила гьуни чиди дуслизиб ва дусла чиди манзиллизиб 

бех1бихьили?
4. Кьурбановли дявилизир сегъунти гьунарти дариба?
5. Илини чедаахъибти гъабзадеш улкали сен-сен кьиматла- 

дариба?

гвардия дзот

Шура Кобер ва Витя Хоменко

Цагьачам хъайг1и чарулхъух1ели, Шурани сунес г1ергъи 
чирил лявкьули чеиб. Илх1ели илини балули ах1енри, 
диг1янаси организациялизи вершас ва хаиннис ух1найкес 
бикни. Ил сек1ал к1инайс нушалати туснакъбирес 
бех1бихьибх1ели, ашкарбиубсири. Гьала-гьала гестаповцы- 
бани чумал г1ядатла подпольщик бух1наиб, к1инайс -  илдас 
бек1дешдирутазивад ца гьат1ира.

”Центрли”Витясра Шурасра х1ербируси мер барсбарахъ- - 
ес буйрухъбариб. Амма илди кьанбиуб.

1942-ибил дусла ноябрьла бугГярси дуги Шурахъала 
юртличи ярагъли бег!биубти фашистуна биц!ибси машина



гъамбиуб. Дячи унзара, илди хъули бух1набухъун, усуси 
Шура хапвариб ва, палтар чегьесалра х1етурли, туснакъла 
арукиб. К1инаис гестаповцыби Витяс г1ергъира арбякьун. 
Витя илх1ели, ваях1ра дучили, царх1ил хъайг1и, гъамтачи 
арукьес х1ядуриублири.

...Дек1ти туснакъла унза т1ама-гьамаличил кьяп1диуб. 
Уршби туснакъла х1ябцси, кьакьаси, бярг1ибси хъули де- 
бабариб. -  Г1е, Витя, х1унира нунира дахъал чедаира, -  
иб г1яшли Шурани, -  гьанна биалли бег1лара кахсигъуна 
бех1бирхьур.

Ил бархьсили уббухъун. Гьар барх1и дурх1ни хьарбиул- 
ри, итулри ва г1язаббурк1улри. Илдас дугира х!ерира гъу- 
дуркадиубтиван гьанарулри.

— Чинаб саби подпольщикуни? — г1ярчумагли вирхъулри 
михъирличи мегьла къанч баршибси гестаповец.

Дурх1ни мез хъумартуртиван лех1кахъилри.
-  Организациялизиб чум адам леба? Дурх1нала гъай 

агара.
Илди цацалира бархра хьарбиулри. Илдази арц 

лугех1е, туснакъларад дурхьурая, бик1улри. Амма дурх1ни 
бирг1ях1ебиуб я урухх1ебиуб.

1942-ибил дусла декабрьла шуибил барх1и сабри. Базарла 
майдайчир кьякьла ва барднала кьут1ла кахти т1амри сарри: 
фашистунани х1ябт1ерхьа диршулри, ила мегьла къямкъни 
дебадирулри. Х1ябт1ерхьа далкьаурх1ели, гъармукабани 
алавчарти кьакьурбазибад адамти цах1набирхъулри. Ила 
бак1иб мегьла улкьайтачилси ц1удара машина. Иличибад 
вец1ал адам дураиб: гех1ел халати, к1ел бишт1ати. Илди 
к1елра Кобер Шурара Хоменко Витяра сабри. Илдала някъ- 
би т1анилта дигьири, бях1яни дяхъибта хьанц1дарилри. 
Амма уршбани гъабзанисун гьандуцилри.

Немцыбала командирли х1укму белч1ун. Илзамана 
Витя, халкь-ургав чи-биалра -  гъамти яра тянишуни -  ага-



рал или, х1ерик1улри. Рахли илини гьарахъли ах1и сунечил 
варх уч1уси Толя чеиб.

-  Толя! -  вируг1ев вявъиб Витяни. -  Дуц1ухъен нушачи, 
дила нешлизи бура...

Толя адамти-ургав ветахъиб.
Амма Витяла неш Хоменко Юлия Ивановна, ц1убкарухъи, 

ч1яррик1ули, майдайчи раибх1ели, лерил сек1ал таманка- 
диублири...

Илди чебях1кахъили, фашистунас гьанбиркулри, илаб 
х1ербирути советский адамти урухбирар или. Амма илкьяй- 
да бетх1еур. Шаладикибх1ели, илад аркьута х1ябт1ерхьала 
мякьлар вавнала халуби чедаиб. Х1ябт1ерхьала т1айчи су- 
нечи ишкьяйда белк1унси кагъар баршилри: “ Чебях1деш 
биаб бишт1а игитунас!”

(М. Владимировла х1ясибли)

Суалти ва х1янчи:

1. Шурани ва Витяни сегъуна х1янчи бузахъули буи ли?
2. Илди чили уббедили?
3. Секьяйда илди буцили?
4. Туснакълаб дурх1нас се барили?
5. Илди мук1урбак1илив, ах1ену?
6. Фашистунани илдас се барили?
7. Илдала гьунар бебк1илив, ах1ену, сен?
8. Витяра Шурарагъунти игит дурх1нала гьунартачила rlyppapa 

гьанбикахъая.

А. Пябдулманапова
Валх1елуси солдатла х1ябличир

Валх1елуси солдатла 
Х1ябличи вавни хили,
Гьар дашути х1ебличил



Пялам саби башули. 
Чевверхи чи виадра, -  
Нуни вавни х1ехира, 
Х1ед лайикьти умала 
Хала хили рак1илра^ 
Берх1и саби х1ела у 
Хъямчиба х1ебуцибси, 
Х1ела ули ах1ену 
Сунези къел дарибси^ 
Бацра х1ела у саби, 
Щябдеш т!ут!убарибси, ) 
Давлачебтани асес 
Ахъри ах!ебаибси. % 
Бархьдеш х1ела у 5аои, 
Иш г1ялам г1еббуцибси, 
Иш дунъяла азаддеш 
Х1ела улизиб саби.
Дила гьарил игъбарра 
Х1ела улизиб саби. 
Дурх1нази гьунартира 
Сархахъуси ил саби. 
Валх1елуси г1ях1гъабза, 
Х1ечи rlyppa рак1илра, 
Х1ед сагати умала 
Дурхъаси хала хилра.

Суалти:

1. Се замана имц1али башара дявтазиб алхунтала х1ябрачи?
2. Се хили рак1или назмула автор валх1елуси солдатла х1ябличи?
3. Х1ушала шимазир леру дявтазиб калунтас багъишладарибти 

памятникуни?



Ну чарулхъас х1ечи, дила урши

Дургъбазиб алхунти 
Халкьла вакилти 
Т1янжилизи ах1ен 
Х1ярибихьибти.

Илдала мавзолей 
Марти урк1бази 
Хьурабарили леб 
Чула дурх1назиб.

(Халкьла далайлизибад)

Душма ишбарх1ила к1иэсил гьужумра дянгаили, чула 
окопунази нушала бургъанти чарбулхъух1ели, илди- 
ургав левей Сирх1ян Амир, кавшибси ца немецла дабри- 
личи xle-ръили, г1яжаибиуб. Илди, марлира, дебали ха- 
латири, г1ядатли х1ебиубси сек1айзирад дарибтири ва тяп 
ч1уприцад лерри. Г1е, буг1ярдешли душман савцахъилри. 
Амирли илала бебк1али ранг дуахъунси ва куцагарбикахъ- 
ибси дях1личи х1еръиб, урк1ец1и аги, амма сегъунтирил 
г1яжаибти пикруми ак1ахъуб: “Чина вак1ибсири xly, ашна, 
илди дабрира xlypa? Нушара паргъатли датурли, х1ела 
мерличив х1евъули? Се дигули вак1ибсирив, марли, ажал 
дак1или иша викибсирив?”

Чи сайри Сирх1ян Амир? Пядатла хъубзар сайри, дила 
узи, rle, итди дубурла катругунарти колхозлатили детаур- 
ти кьасурбачир хъу делг1усири, ризкьи дашахъусири, или- 
ни ванзара балусири, ванзали илра. Бег1ла къугъатазирад 
хХериалра, ца кег1ебси чархла, малх1ямси ва мут1иг1си 
урк1ила peri хьунулра лерсири. Бархьли бурасли, Амирлис 
сунела Къизбикачир жагаси rlyp хьунри-рурсби-ургар



Сирх1яла дубуртазир чилра аги, урк1илизиб илини пахру 
бирусири, игъбарла уилрагу ну или. Ил игъбар гьат1ира 
дурхъабиахъуб Къизбикани: Амирлис нартгъуна урши 
варкьиб. Дудешли илис Мурад ибси у бихьиб. Мурад -  би- 
кьулрав се ибсил, се мурадли дудешли сунела уршилис ил 
у лугулил? Г1е, лебри Амирла халаси мурад, сунела Мурад 
талих1чевсили, Ват1айс марсили айкьес. Дургъби диэс гьа- 
лав дудешли ил школализи гьунивватур ва, илис багъиш- 
лабарили, школала гьалабси майдайчи галга убатур. Амир 
сунела хъалибарг дебали ах1ерабируси адам сайрй, урк1и 
Ват1айчи дигили биц1или бири ва челис-че дарскадик1ули 
сагадик1ути г1ямруличи разили вири. Сунела буркьбиубси 
юрт сагабарес къаркъа х1ядурдарибтири. Лерил илди дай- 
дяхъиб ламартли дех1дихьибти дургъбани. Гьанна к1ел дус 
дургъбазив сай Амир. Сирх1ян адала урши, Къизбикала му- 
рул, Мурадла дудеш, х1яйна вяхъили сай, х1яйналра, ара- 
сагъиубмад, дургъбази чарухъи сай. Ца дец1 леб илала хала­
си: бахъх1и хъайг1ибад кагъар бак1или ах1ен. -  Амир! -  или 
т1амадирули сай связнойли. Амир вирхх1еур, хьарик1ули 
анц1укьунх1ели буруси масхара бургар или гьанбикиб. Ил 
г1ела шурх1яхъиб: туп х1ядурбирули вархилри.

Марли, дуц1ли вак1или связнойли кагъар гьабуцибх1ели, 
ил урк1кавхъун: “Биэс бирусив илгъуна анц1букь!” -  рур- 
жути някъбачил кагъар касиб ва иличи х1еризур, адрес 
вишт1асила хат1ли белк1ири.

-  Дила уршили белк1и сай! -  ца разили гилдибухъунси 
урк1иличил бурули сай - Амирли, сунечи лех1ахъибти леб- 
тиван. Лех1ахъибси аги, лебил чула къайгъназиб сабри, 
душма сагаси гьужум бях1яэс х1ядурбик1ули.

Амир гьалакли уч1ес вех1ихьиб. Хапли къардухъунси- 
ван къагъизур, г1ела х1еръиб, урк1и дурабикес дигусиван 
гьалакли тимхъбик1улри. Дях1ла ранг дарсдиуб, к1унт1би 
руржесдях1иб, нургъби ляжубачир дярг1иб. Мурадли 
лук!улри:



“Салам, дила ах1ерси, дила дурхъаси ада!
Чинаврира гьанна xly, баэсара х1ечи дила кагъар? Х1ечи 

иш кагъар, дила ада, висули, симкьикГули, унрубазибад 
диг1яй лук1улра. Нушала аба ребк1иб, юртра гъят1кабииб, 
гьанна ну, дила ах1ерси ада, унрубала урк1ец1илиу викил- 
ра. Х1ябра кьут1кьули левра, ах1ерси абара ребк1или, xlypa 
агарли. Ятимлира ну, дила ада, дила ах1ерси, дила г1язизси, 
дила дурхъаси ада, малтаба ну иши язихъли, жан ада, ваши 
чарухъен набчи. Жумяг1ра-сера школализи вякьи ах1енра, 
нешла х1ябличи вашулра. Марли, чарх1ерулхъусив rlyp наб­
чи дила неш? Язихълира ну урх1ла урк1ец1илиув. Ва ада, 
дила ах1ерси ада, ну детдомлизи ведес бик1ули саби, се ба- 
ришара нуни? Малтаба ну ц1уръали, чарухъен набчи, дила 
ах1ерси, дила дурхъаси, вахъ х1ерлирану ну х1ечи! Ваши, 
жявли чарухъен! Иш дила някъла суратра х1ед, дила ду- 
деш!

Висули сай, ятимли сай, ада, х1ела Мурад”.
Урч1емал дус виубси уршила някъла сурат ургъай 

миц1ирсиван халбариб, байикун. Висулри ургъан, бисулри 
урк1и. Вяв-гьавли Амир чеваргъахъиб, илизи юлдашуни 
жибик1улри, илди урк1ец1и агарси дергълизи кабухъири. 
Хъярхъли Амирли кагъар кисала диг1янбариб ва бургъути 
сунела юлдашуначил душма яргаличилси гьужум бях1яэс 
дергълизи керхур. Мерс далкьух1еливан, кьяшмауб ван- 
за буч1улри, даргудути х1ярх1убани гардарбирулри, ц1ала 
къукъу-рямкьяр чедидерхурлири. Чили балусив, сецадх1и 
бухъянбит1унал ил кьиямала дергъ! Бахъал бяхъилри, туп- 
ла х1ярх1уби кадерхурлири, х1яйна сай Амирра вя-хъилри, 
х1или вашулри, г1янц1иублири... Касиб сагадан илини су­
нела х1или бемх1урси уршила кагъар. Х1еризур сунечи 
гьабуцибси уршила някъличи, симкьухъун... Хапли ил 
харчизур. Мякьлабти юлдашуни алхири, ва рахли илини 
янсавла гавлизибад сунечибях1 лябкьуси душма танк чеба- 
иб... Х1ятта миц!ирсиван, илх!ели илис сунела урши, су-



нела ц1уръавиубси Мурад гьалаизур, х1улбала гьалабван 
чебаиб хьуна х1ябличибси белк1 агарси ц1елдара, сунела 
гъят1кабиибси юртра... “Лерил ишди харабдешра, биса-ясра 
кибси иш жаниварли сари...”  -  гъайбухъун илизи къар- 
къа аурси урк1и, ва, гранатабала бергарагра хапбарили, ил 
Сирх1ян адала урши, Къизбикала мурул, Мурадла дудеш 
танкличи ветухъун:

-  Ну лявкьяс, ну чарулхъас х1ечи, дила урши! Чарулхъас 
х1ечи, дила Мурад!

Бег1ла г1ергъити гъайри илди Амирла. Окопличи гъам- 
биубси душма танк, рахажунира даткаили, г1ела хъусбухъ- 
ун ва илмадан иличир ц1а алкун.

Суалти ва х1янчи:

1. Авторли хабар бурути дургъбачила се баладая х1ушани? Мурт 
детауртив илди?

2. Чи сая дергълизи арякьунси? Илдигъунти лебрира х1ушала узи- 
уршила, гъамтала бух1наб? ХГушала бег1тази илдачила хьарбаая.

3. Дургъбала замана сегъунти къиянти чедаили нушала халкьли: 
бухънабани, бишт1атани, хьунул адамтани?

4. Бурая фашистунани нушала халкьлис барибси заралли-чила.
5. Дергълизиб алхунтала хъалибаргунас хГушани сегъуна кумек 

бирулрая?
6. Нушала улкали дургъби х1едиахъес сегъуна къайгъи 

дак1убирули?

XI. Пялиев

Делхъ
Гьанбиркур наб ит барх1и 
Ишбарх1иван г1ячихъли:
К1ап1дарилри дубурти 
Х1ебла малх1ямти шихъли.



ХГурхъила катругуни, 
Ургуба, вац1а-кьада 
Даргурлири, байрамлис 
Х1ядурдарибти кьяйда.

Дахъалгъунти юртани 
Марайлири шилизир, 
Барх1и-дуги дурк1ули 
Кьут1кьуси шишимлизир.

Амма Чебях1си барх1и 
Балулри лябкьни гъамли, 
Халкьани урк1х!ейуси 
Багьти хурала гъямли.

Чис гьанбирки, ил барх1и 
Байрам бетарар или, 
Шанта чула шишимти 
Гьигьлис хъумурту или?!

Амма рахли вявбяхъиб 
Манкъушли варгердесли: 
“Дявти къайдикиб, шанти, 
Г1ях1ла хабар бурасли!..

Нуша чедидикилра, 
Чедибдеш саб нушала!..” 
Урк1би п1якьх1едикили 
Калун гьат1и шантала!..

Ва илх1ели... г1яламат 
Шилизиб кабиркуси! 
Гумайлизи дуц1лири 
Гьар кьяш кац!ес вируси.



Зяг1ипти, чулахъуни 
Бикулри абуцили...
Xlepa, киб сукъур рухъна 
Гумайзи гьарруцили.

Халаси шила дайлар 
Дам-дяд сари зайдухъи,
Дила шантала урк1би 
Сари тамай датдухъи.

Дурайсули cap гьаруш,
Диъби, гидгури, нусби.
Делхълизиб саб гьачамлис 
Гелешмеш агар рурсби.

Булхъули саб бухънаби,
Булхъули саби хъяшни,
Делхъли кавхъун тямада,
Виалра ца дус хъябшли.

Дергъла чулахъ дяднуч1а,
Барес х1ейубли сабур,
Ца кьяшличив мявала 
Дайлав жинжирагъ аур...

Суалти ва х1янчи:

1. Чедибдешла барх1и сегъуна барх1ири?
2. Ил барх1ила т1абиг1ят поэтли сен-сен сипатбирули?
3. Ил барх1и сипатбарес дузахъути дугьби rlyppa тикрардарая.
4. Халкьличибси х1ял се тях1ярли аргъахъили? Чедибдешли-чила 

багьахъурси адамличила сен-сен бурули?
5. Делхъла мява ва ила яргали дурабулхъути адамти сипат-барая.
6. Х1ушала шилизиб Чедибдешла Барх1илис сен-сен гьунибаибал, 

ил чебаибтази хабар бурахъая.



7. Х1ушала гьанбикли, поэтли бек1либиубси пикри чичи саби 
бях1чиаибси?

8. Рухънала депДличила бурая. Лебу х1ушала шаб илдигъунти?
9. Назмула ахир учительла кумекличил баянбарая. Г1ур дунъя- 

личир дургъби х1едиахъес багьандан, нушани се бирес г1яг1нили?

Буралаби

Ват1айс хаиниубси к1ел барх1и х1ерх1ейрар.
Ват1ан ц1акьли биалли, урк1и паргъатли бирар.
Ват1ан агарси адам х1ебухъуси хъугъуна вирар.
Гьалмагъ ветахъибси верх1ел дус висур, Ват1ан бетахъ- 

ибси -  лерилра г1ямрулизив.
Бец1ла хъулибад ц1а бихан.
Гъабзала лезмили къяна х1ебуру, някъли ламартх1е- 

биру.
Гъабзали вайгъабзас чебх1ебирц1у.
Игит сунечила гапх1ейк1ар.
Урк1и шанда биалли, шушка урца биалра г1ямал бирар.
Хабар к1арзала бирар, гьунар -  гъабзала.



ДУБУРТАР УЛКА

Нуратдин Юсупов
Дила дубуртар улка

Муртрил жяв замана уили сай ца мискин ухъна. Ил 
х1ерирули уили сай нушала дубуртар улкализив. Илис сай- 
алавти ч1янк1 лусенти х1ейгахъи ва гьар барх1и, дагъначил 
варх велх1и, хъуц1румачи хунжи чейхъи, мурхьси гьигь 
абалти. “Чебберхи xly набчибад, дила мискинси, дила къар- 
цинси улка, -  дугьаилзи ухъна шурмала ахъанайтачи, гъум- 
ла бях1яначи, билх1лумар авлахъуначи. -  Ишбарх1и нуни 
xly бархькабалтулри. Гьаннала г!ергъи нуни xly я х!уни ну



чех1едиура. Х1ед г1ях1си хужаим кьадариаб, нура имц1али 
г1ях1си мер баргес умц1ериулхъас”.

Амма ах1ерси ванзаличи ках1едурхути дигили илис 
паргъатдеш х1елугулри. Х1ерели сай чина ваалра, чинав 
къяйц1ик1алра, дуги берк1ес сеналра сунела мер-мусаличи 
чарулхъи.

Цагьачам биалли дубурти сай ухъначи дугьадизур. 
Агь, нушала малх1ямси, нушала г1ях1си хужаим! Х1уни 
гьар барх1и нушала мискиндеш уркъудирхъулри. Гьар 
барх1и дец1игахъулри. Ца сек1ал аргъадри х1уни: “Мерли 
адам ах1енну, адамли мергу жагабируси! “Бек1лил ару- 
кьядри xly... яра, чарулхъули г1ергъи, дац1ти някъбачил 
вашх1ешадри”.

Ухъна пикриухъун. Х1ейуб илини ах1ерти мер-муса даим- 
лис урдатес. Гьанна ил арх1яличивад чарулхъух1ели, илала 
някъби дац1ли х1едири. Ц1акьси, сахаватси Волгала дубли- 
чирад мургьи-рангти анк1и хиб. Дагъиста диркьурби дег1ун. 
Вавнабяхъибси Ферганализибад жагаси кьалтин хили, ду- 
бурла катругуначи т1инт1бариб. Ухъна Молдавиялизира 
ваиб, унхърас т1ут1ила галгуби хили чарухъун, дубуртала 
хьарир илди т1инт1дариб. Каспила дуб буг1ярси северлара 
буц1арси юглара духълумачил шинишбариб. Ил Северла 
миъбар океайчира ваиб. Гьарахъли левай ах1ерти дубурти 
чедиэс багьандан, илдала хъарани х1ебац1или даим кавлу- 
си дях1иличил к1ап1дариб.

Шурмар улка барсбик1и,
Тяп инсайс дигуливан.
Варе хужаимра вик1и -  
Дубуртар улкаличи 
Сай гьарилра гГяшикьли.
Вак1и, юлдаш, нушачи 
Гьалмагъра варх кавкили!



Г1ях1ли, х1ерлину улка,
Дак1ирая чебаэс
Сен дила ши, дила халкь
Х1ербирулил жагали.
Ик1 бурибси хабарла 
Баягъи жагь ухънара 
Дурх1ни-ургав Кавказла 
Виркур х1ушаб къаршира.
Унхъри, дях1урби, хъуми 
Хъулирван чейид х1уни.
Х1ела улкала лами 
Бургидра ишаб х1уни.

Ца ишгъунара. Цагьачам, тапли биркьес или пулан шила 
бишт1ати шила дубла арбякьи буили саби. Илдачил абзбик1ес 
царх1ил шила дурх1нира дурабухъи саби. Х1ушанира балу- 
ли, гьарил х1язла, хаслира абз дурабурк1ух1ели, белгити 
шурт1ри дирар. Амма иш яргалис к1ел унра шила дурх1ни 
ца пикриличи бак1ес биубли ах1ен. Цабех1 дурх1нас -  
цадех1 шурт1ри, идилтас -  царх1илти г1ях1дилзули буили 
саби. Гьанбикеслири, илди дунъяла цаибдеш багьандан 
абзличи цалабикили саби или. Гьугу, шурт1рира белги- 
дарахъес, судьядешра дарахъес или, илди х1ябэсил шила 
бишт1атачи бак1или саби. Тамаша, ишабти дурх1нала мез 
бек1ли дек1арти! Х1ябал шила дурх1ни цалабикили саби, 
амма цабех1ли идилтази чус бурее дигуси аргъахъес биубли 
ах1ен ва чула хъулрази т1ут1убиуб...

Г1е,нушаладубуртарулкализибдурх1них1ябц1алидех1ра- 
сера мезличил, лугъатличил гъайбик1ули саби. Гъайбик1ули 
саби ва ишх1ели гьарилли сунечил гъайик1усила пикри ир- 
гъули саби. Илкьяйдали иргъутира урус мезла кумекли- 
чибли саби. Нуша гьанна урус мезлис к!иибил нешла мез



дик1улра. Илдала кумекличил ишх1ели нушала дурх1ни 
саби-ургаб гъайбик1улицунра ах1енну, нушала халаси улка- 
ла дурх1начи кагъуртара лук1ули саби, илдачил гьалмагъ- 
биркули саби.

Ш урбатурси Гъ. Юсупов

Суалти:

1. Ухъна сен дубурти дархьдатес валилзусири жяв зама-нализив?
2. Сели т1ашиулри ил дубуртазив?
3. Чинаб дуги бурк1улри и лини ахирра?
4. “Мерли адам ах1енну, адам ли мергу жагабирусиР’ибси х1ушани 

секьяйда иргъулрая?
5. Дубу рта л а илдигъунти гъайли ухъначи сегъуна асар бариба?
6. Ахирра чихъали жибирули ухънани дубуртази шадиб 

бак1ахъес?
7. Тапли биркьес цалабикибти х1ябал шила уршбани сен х1ебиуба 

цализи цала пикри аргъахъес?
8. Гьанна илгъуна анц1букь бетарару?

Имам Шамил

Шамил -  Дагъиста ва Чечняла имам -  ак1убсири 1797- 
ибил дусла июньна 26-личив Унцукулла районна Гимрила 
шилизив азадти узденти Дингала Мях1яммад ва Баху 
Меседула хъалибарглизив.

Шамиллис сек1ал г1еббуранни ва гьалмагъли вири 
итх1елла Дагъиста цаибил имам Гъазимях1яммад.

Вишт1ах1ейчивадал Шамил г1ялимтачи гъамли вири. 
Илини багьуди кайсусири итх1елла машгьурти гЕялимти 
Гимривадси Гъазимях1яммадли, Ирганайлизивадси Х1яжи- 
мях1яммадли ва ц. гьуни чебахънила удиб.

1835-ибил дусла дуц1румлизив Шамил, Дагъиста ва 
Чечняла халкь цах!набяхъили, дубуртазиб Имамат-улка,



даимси г1ярмия ак1ахъуб, 
вайтигъунти г1ядатуни, ха- 
нанала бек1деш урасиб.

Шамил бархьдеш ди­
гуси, дебали серхурси, 
ц1акьси, гьар шайчивад 
г1ях1ил х1ядурси адам вири.
Вишт1ах1елил ил чисал- 
ра удих1еркуси мушлукья, 
т1ях1ик1ан, къаркъа ир- 
гьан, курт1ик1ан, шушкна- 
чил вирх1ян, урчила мурда 
сайливан дек1арулхъусири.
Илала гьунартачила адам- 
тани чумилра хабар цах1на- 
дяхъиб.

1832-ибил дуслизиб Гим- 
рила мякьлабси къадализиб 
душма солдатунани Шамилра Гъазимях1яммадра алавбу- 
цибтири. Къалализивад дура-улхъух1ели Гъазимях1яммад 
душма гъуцачив алхунсири, Шамил биалли, гьала-гьала 
гили-кьабта лайдак1или, rlyp, абит1и шушкара, сай 
т1ях1ухъунсири. Душма гьабуцибси гъуцли чеветаахъес 
х1елтух1ели, Шамилли ил гъуц сунела канилизи ат1ахъи, 
шушкаличил гъуцла вег1ра кавшили, Унцукуллизи веб- 
шибсири ва гъуцла дяхъи арабиайчи илав калунсири.

1839-ибил дуслизив Ах1улго къала багьанданси дявила 
замана душмантазибад берцуди баргес Шамил, къакъличив 
вишт1аси уршира сайра, лусенна хъинжличивад Пяндила 
Къойсу х1ерк1личи увях1ахъиб ва ярагъличилра къакъли- 
чивси уршиличилра дебали бяг1уси х1ерк1ла итил шайчи 
ветахъухъунсири.

Имам Шамилли пачала Россияла халахартачи къарши- 
си дубурлантала дявтас 25 дус бек!деш дариб.



1859-ибил дусла августла 25-личив Гъуниб -  дубурличив 
Шамил ясируцибсири.

Ясирлизив Шамил Калуга, Киев шагьуртазив калун. 
1870-ибил дуслизиб илини Маккализи х1яж дураберк1иб.

Вебк1иб Шамил 1871-ибил дусла февральла авли- 
чив Саудовская Аравияла Мадина шагьарлизив ва илав 
х1яриихьиб.

(Цах1набяхъибси И. Г1ях1мадов)

Суалти:

1. Мурт ва сегъуна хъалибарглизив ак1убсири имам Шамил?
2. Шамил ли багьуди секьяйда касиба?
3. Селичивли дек1арулхъусири Шамил сунела зилантазивад?
4. Шамилла гьунартачила адамти-ургар сегъунти хабурти т1ин- 

т1диуба?
5. Пачала Россияличи къаршити дубурлантала дявтас илини чум 

дус бек1деш дариба?
6. Ясирдешлизив-сегъунти шагьуртазив ка л у на?
7. Чумъибил дус ва чинав вебкГиба Шамил?
8. Шамиллис дуч1ути сегъунти далуйти даладая х1ушани?

Шайх-уль-ислам ахъушан Г1яли-Х1яжила хГурматлис

Дагъистайзиб революцияли ак1ахъубти дарсдешуналара 
дархибдешуналара къиянси заманала варачанна ругертази 
викес чебуркъубсири ахъушан Г1яли-Х1яжис.

Дин-исламла шайчирти мурхьти багьудлумачи вег1иубси 
Г1яли-Х1яжи Ахъушала халаси шила кьадили вик1ибсири. 
Илала мурхьти багьудлумачила, пасих1дешличила, 
дурхъадешличила хабар Дагъиста дурара гьарахъли 
т1инт1биубсири.

Къиянси, бархибси манзиллизив, цабехГгиван ита- 
иша х!еркули, ахъушан Г1яли-Х1яжи Дагъиста, Чечняла



ва араг1еб Кавказла халкьанала цадеш ва хъарх1ерагардеш 
багьанданчекайзурлиургъусири. Дагъиста тарихлизирдахъ- 
ал мисалти лер илала адамдешличила, пасих1дешличила, 
гъабзадешличила бурути.

Г1е, Дагъиста тарихла субх1янтазиб жавгьар духури- 
ван рурх1ули саби Г1яли-Х1яжила у. Ил даргала шимала 
халкьли гъабзадешличила далуйтазив, балга-дуг1ялизив 
гьанх1евшибси барх1и бургар или гьанх1ебиркур.

Г1яли-Х1яжила халаси х1урмат лебсири болшевикуна- 
ла ургабра динна агьлула ургабра. Ил викГусири, ну кьа- 
буллира Исламлисра халкьлисра пайдалис узес, эгер ре- 
спубликала правительстволизиб цабалгундеш биалли. 
Илини халаси х1янчи бирусири мераначир шариг1ятла су- 
дани г1ердурцнила шайчиб. Халаси х1яракат барибсири У. 
Буйнакъский ва илала гьалмагъуни туснакълизибад акьу- 
батахъес багьандан.

Xlepa, гьалабван Г1яли-Х1яжила х1урматлис Ахъушала 
шила мижитлизиб халаси мавлид барибсири, чучирра 
районна шимала, Сергокъалала, Избербашла, Лавашала, 
Къарабудагъкентла районтала, Мях1ячкъала шагьарла ва- 
килтани бут1акьяндеш дарибси.

Г1яли-Х1яжила у адамтала урк1базиб даимлис калахъес 
багьандан, Ахъушала ца кьакьалис, Мях1ячкъалализиб би- 
руси мижитлис илала уми дедили дирар.

Мях1ячкъалала К. Марксла уличилси кьакьалисра ахъ- 
ушан Г1яли-Х1яжила у бедили саби.

(Цах1набяхъибси И. Г1ях1мадов)

Суалти:

1. Чи сайри ахъушан Г1яли-Х1яжи?
2. Иличила иш белк1лизиб х!ушани се багьуррая?



3. Революцияла г1ергъи Г1яли-Х1яжини сегъуна х1урмат сархиба?
4. Мях1ячкъалализиб Г1яли-Х1яжиличил бархбасунси се баладая 

х1ушани?

Игит Султ1ан

Гьамадли ах1ен ишбарх1и ну­
шала улкала халкьлис. Сагати аги- 
х1я-йзир г1ямру делшес чевкъули 
саби илдас. Бархили саби улка. 
Гьар барх1и дявти демжниличила, 
сагадан карт1ибти х1иличила ир- 
гъулра.

Сунела михъирличиб улкала 
Игитла Мургьила Зубари ухуси 
г1ях1гъабза дарган Г1ялисулт1анов 
Султ1ай хабурти дурули сай илди 
дархибти г1ямруличила, Чебях1си 
Ват1а дергълизир нушала халкьли 
чедаахъибти халати гъабзадеш- 
личила, Ват1ан багьандан дергъ- 

ла майдайчиб шагьид бебк1али алхунти г1ях1гъубзначила, 
сунела дявила бухъянси ва гьамадли ах1енси гьуниличила. 
Хабурти дуру Султ1ан Кьадирбековичли школабазир, клу- 
буназир, гумайтазир.

Сай Султ1ан Кьадирбекович г1ярмияла къяяназив 1939- 
ибил дусличивад 1946-ибил дусличи бикайчи калун. Илала 
саниг1ят минометчик, артиллерист бири. Г1ялисулт1ановла 
бек1дешла удиб артиллерияла батареяли бут1акьяндеш да- 
риб Орел, Брянск, Новозыбков шагьурти ва Черниговская 
область душмайзирад азаддалтахънилизир. Одер х1ерк1ли- 
чирад нушала г1яскурти детахъдулхънилизир Султ1а бата­
реяли жигарла бут1акьяндеш дариб. Сунела батарея душ- 
манта алавбуцибх!ели, Султ1ай сай левей мерличи ц!а че-



кьахъес нушала командованиелизи тиладибариб. Дахъх1и 
агарли Султ1а батарея лебси мерличир нушала артиллери- 
стунани лайдик1ути минаби даргудесдях1иб, чулира душма 
бургъанти т1ут1убирути. Ил баркьудили нушала г1яскурти 
Одерличирад детахъдулхънилис халаси кумек бариб.

Сунени дак1ударибти гъабзадеш, ч1умадеш, игит- 
деш багьандан 1945-ибил дусла май базлизиб Султ1ан 
Кьадирбекович Г1ялисулт1ановлис улкала Игитла у бедибси- 
ри ва “Мургьила Зубари”медальличил шабагъатлаварибси- 
ри. Илала дурарад, ГТялисултЕановлис дедибтири Х1унх1ена 
Зубари орден, Александр Невскийла, Отечественный дяви­
ла I ва II журала ва дахъал царх1илти медальти.

Дявтала г1ергъи С. Кь. Г1ялисулт1анов дахъал къуллукъ- 
ла х1янчурбачив узули калун. Илала дявила савгъатуначи 
ца гьат1и имц1абиуб -  Бузерила Х1унт1ена Байрахъла ор­
ден.

Ишбарх1илакъиян-жапаличила, лебилраадамти кьяйда- 
ли, илра ц1умик1ули сай. Гьамадли ах1енти г1ямру дурк1ути 
гьести г1ямрула адамтас имкан бик1усигъуна кумекбирести 
гьундураг1ив умц1ни Султ1ай сунела дурхъаси чеблализи 
халбирули сай. Ил сек1ал Султ1ан Кьадирбековичличиб 
чеббирули саби Республикала дявила ва бузерила ветеран- 
тала Советла член виънилира.

(Цах1набяхъибси И. Г1ях1мадов)

Суалти ва х1янчи:

1. Сегъуна аги-кьяйдализир х1ердирулра нуша бусяг1ятла за- 
мана?

2. Иличила улкала Игит Г1ялисулт1анов Султ1ай се бурули?
3. Душмайзирад сегъунти мер-муса азаддалтахънилизир 

бут1а-кьяндеш дариба Г1ялисулт1ановли ва илини бек1деш дируси 
батареяли?

4. Мурт ва се багьандан бедибсири илис улкала Игитла у?



5. Бусяг1ятла замана и лини селизир бут1акьяндеш дирули?
6. Гьат1и чихъали баладаяв х1ушани Игитуни-дарганти, илдачила 

бурая.

Мургьила зубари

Царх1илти дубурланти кьяйда, Ханумла неш-дудешра 
бузериличи, белч1удиличи ихтияр агарли, къарцинни xle- 
рбирути адамти сабри.

Дубурлан хьунул адамлис бузерилизир сунела пагьмурти 
чедаахъес, г1илмулизир ахъанайтачи разе имкан х1ебири.

Илис мурул адамличил цугти ихтиюрти х1едири. Xlepa, 
илгъуна замана дурк1улри Ханумли сунела дурх1ядеш.

Ришт1аси Ханумли итх1ели кулакунала х1яйван- 
къача х1ердири, илдас г1еларад раши, азбар-г1яя умуди- 
ри, дург1еларад ризкьила гавлагуни хъули гечдири, илди 
шинкьбази дихи.

Букуси кьац1лис кулакуначир рузули, Ханумли г1ях1цад 
х1янчи дариб.

Убла заманала дубурлан хьунул адамтала кьут1кьути 
г1ямру сипатдирули, лезгибала ашуг С. Стальскийли иш- 
кьяйда бурули вири:

Гъай агарли, г1ямзила пяхърикили 
Рири гъариб хьунул адам итх1ели.
Кьут1кьутири г1ямру, тяп шуркь кьяйдали,
Ил жан сарни х1ебалира нушани.

Илкьяйдали дурк1улри Ханумлира сунела г1ямру.
Алк1есдях1иб шимазир колхозуни. Xlepa, Ханумра бег1 

гьалар карурхули сари колхозлизи.
Колхозлизиб илала къиян чилилра букули ах1ен. Рузули 

сари Ханум сагати ц1акьаначил ва балули сари, ил х1янчи 
х1урматла баркьуди биъни, Гьарил х1янчилизир илини жи- 
гарла бут1акьяндеш дири, царх1илтас гТибрат чебиахъи.



1937-ибил дуслизиб Ханум Мях1яммадовачи колхозла 
правлениели, хЬшчила пергер уста сарливан, звенолис гьу- 
ни чебиахъес хъарбирули саби.

Барх1илис-барх1и звенола члентала ургаб Ханумла xly- 
рмат ахъбик1улри. Ил бузерилизир гьат1иралра гъирачер- 
сили, румсх1ерумсусили ретарулри.

Ханумла звеноли чесибсири шинни х1еркуси 8 гек- 
тарла ч1ябарличирад гьар гектарличи 30 центнер 
х1ясибли г1ебшнила анк1ила сархес. Ханум чеаслаличил 
паргъатх1ериуб. Пибкьси бузерила г1ях1дешли чеасла 
имц1адешличил бетерхахъур.

Ризкьила пергер сабухъ сархибси бузерила гьаркья 
илала г1ергъира чумра дус колхозлизир дек1ар-дек1арти 
х1янчурбазир рузиб. Чумра жагьил зях1матчини Ханумла 
опыт г1ебасиб.

Ханумла х1урмат шила зях1матчибала ургаб гьат1иралра 
халакабаиб. Ил -  шила Советла депутат ретаур, правление- 
ла члендешлизи рик1иб.

Ханумла бузерилизибси чедибдешла хабар, нушала 
дубуртазибцунра ах1и, лебилра улкализибра т1инт1биуб. 
Халкьли Ханумличи мекелли халаси игьдибар бихьиб: 
ил Дагъиста ва улкала Верховный Советунала депутатли 
рик1иб.

Улкали Ханум Мях1яммадовала бузери ахъли кьиматла- 
бариб -  михъирличиб Мургьила Зубари ухули саби.

(Цах1н. Ю. Бях1яммадов)

Суалти ва хГянчи:

1. Ханум ва царх1илти дубурлан хьунул адамти гьалаб сен-сен 
х1ербирулри?

2. Ханум ли сунела дурх1ядеш сен-сен дерк1иба?
3. Сейк1улив лезгибала ашуг хьунул адамтала гьар-урла г1ям- 

руличила? Илди гъай урк1иличир дагьирая.



4. Улкали Ханумла бузери сен-сен кьиматлабарили?
5. Бузерила адам нушала улкали секьяйда кьиматлаирули?

И. Х1ясанов

Халкьлис дигуси

Бацла шалалиур ил кьяшла дякь- 
кад чаррулхъулри. Хъаршарад хьар- 
ша. Аркьух1еливан ах1и, ляркьух1ели 
Бац имц1али шалабик1улри: белики, 
школала директорлис илкьяйдали 
кабилзули бииши. Адамлис г1ях1деш 
баралли, ц1ябси дугира шаласиван 
кабилзангу. Ил -  урк1ила шала саби, 
бух1набад шалабик1уси, гъагултани 
к1ап1х1ебируси, рях1ятси, адамтачи 
дигила шала!

Школала директор Казиева 
Хамис сарри. Рахъх1и ил юртличи 
рукьес, нешличилра рурсиличилра 

дек1арли ихтилатбарес пикририк1и ил: “Рурси гъявси сар­
ри, халакараили сари, х1ябэсил дус ца класслизир?! Илини 
царх1илтачира вайла шайчиб асарбирули сари...” -  кьяш- 
мала удир гердик1ути гъягъя кьяйдали, классла руководи- 
тельницала зигаръала сагадан тикрардирутиванри.

-  Ил дурарушес педсоветла ца х1укму баибси саби, 
амма адамдешла дякьличи каэс -  ил баибси ах1ен. Юх, 
сабурбирех1е. Илгъуна к1ел педагогла гьаргси жалла г1ергъи 
сарри Хамис хъарша рякьунси.

-  Ах1ерси неш, дила риштЕал рузи, -  дугьаризур рам- 
сурли гьеркличи рикибси школала директор школьница- 
чира илала нешличира. -  Нуни, рурси руч1ахъеная или, 
дахъал гъай х1едирис. Ч1янк1ли ца мисал лебкис. Ил, наб-



зи кьяйдали, лебилра барх буч1ути пединститутла студен- 
туназира учительтала учитель Сяг1ид Пямаровли лекция- 
личиб бурибсири. 1914-ибил дуслизив Хажалмахьилизив 
сай учительли узух1ели, чула рурси руч1ули дигуси цалра 
адам х1ейри, вик1и ил. Юинайс х1уша пашмандирудая или, 
кьап1а чебасили, тиладиик1ули хьалли, итх1ели илала му- 
рад ах1ергъиб. Чидил вархьлил, гьанна xlyina пикридухъе- 
ная.

Ишбарх1и Усишала урга даражала школализиб 1082 
дурх1я буч1ули саби. Илдазибад рурсби -  урегдаршличиб 
имц1али! Илала дурабад, дура шимазибадти 60 рурси xle- 
рбируси интернатра леб. Х1ебиалли, неш, ца х1ела рур­
си х1еруч1ули хьалли, Усишала рурсби х1ебуч1ули саби 
вик1ес х1ейрар. Сен гьат1и иш х1ела рурси царх1илтазирад 
дек1аррикес, багьудилизирад тяйдили риэс кьас-кьасли ка- 
ризурси? Илк1ун пагьму агарси, къут1аси рурси ах1ен. Сунес 
дигалли, даре бучГули сари, х1ейгалли -  х1ебуч1ули... Дила 
буруси таманбиуб. Х1уша се дик1удая?

-  Ишбарх1ила г1ергъи ну руч1ас, ах1ерси директор, -  иб 
рурсили, нешла шип1дярг1ибти к1унт1бачи х1еррик1ес са­
бур ах1ебаили... Г1ур илини Хамислизи сари х1еруч1нила 
гьарли-марси сабабра буриб: сунес х1ейгусилис ураркьили 
г1ергъи, гьар сек1айчи, хГятта г1ямруличи, ишт1ях1 бетахъ- 
илри.

Х1уша се дик1удая -  ил рурси сунела гъайлис 
къянах1ериуб. Гъайла къант1а, республикала ца вузра та- 
манбарили, ил ишх1ели сари акГубси шилизир рузули сари.

Чум анц1букь диуба илдигъунти Хамис Казиевала 
г1ямрулизир? Сен сабил илис гьарх1ели адамличи аркьуси 
гьуни, илала диг1янати хьуланачи аркуси дякь баргес гьамад- 
булхъулисаби. Сенара? Нушала пикрили, ил сарирах1ялалси, 
бахълис г1ях1деш барес дигуси адам сарх1ели саби.

Гьачам ихтилатлизиб сунела г1ямруличилара бурахъес 
тиладибарибх!ели, Хамис рик!и:



-  Гьайгьай, ну талих1черлира. Талих1черлира, Дагъиста 
халкьла поэт Рашид Рашидов вик1уливан, чебях1си ул- 
кализир ак1ниличи. Эгер или х1ебиалри, г1ядатла дубур- 
ланна рурсилис лебилра улкала парламентла бузерилизир 
бут1акьяндеш дарес мажах1ят бикиши. «Ну талих1черлира: 
Ват1а бег1лара халаси награда -  Бузерила Игитла уличи лай- 
икьрикира. Амма цазаманализир урузлира сарра, сенк1ун 
нуни дила г1ямрула гьуйчиб набчиб г1ях1ти учительницаби 
чебаира, х1ятта нушала районнизибра бархли».

Xlepa, илгъуна, халарерхни агарси, дубурлан учи­
тельница сарри Хамис цакамси замана гьалар. Г1ур ил 
Дагъиста Республикала Верховный Советлизи рик1иб.

Гьаннара Дагъиста Республикала къуллукъла х1янчизар 
сари Хамис.

Суалти ва х1янчи:

1. Казиева Хамис лис сегъунти пикруми дашулри? Ахирра илини 
се пикрибариба?

2. Хамисли рурсила нешлизи селичила ихтилатбариба?
3. Рурси вайт1а руч1нилис сабабли се уббухъуна?
4. Хамисла ихтилатли рурсиличи сегъуна асар бариба? Ил гьанна 

чинар ва се х1янчили рузули?
5. Селизир дак1удулхъули адамличи Хамисла диги?
6. Хамис сунела г1ямруличила се рик1и? Саркъахъили делч1еная 

илала гъай.

Ражаб Адамадзиев

Дагъистан

Каспила дубличибад 
Х1урхъла хъари бикайчи 
К1ант1ити хъумала бег1,
Ч1умати шурмала бег!,



Ламусла асил ват1ан,
Дила дару Дагъистан.

•к •к к

Ванза хала бегГгала,
Ванза даим жагьтала.
Кьакьати кьакьурбала, 
Сахаватти урк1бала,
Берх1и ванаси ват1ан,
Дила дару Дагъистан.

•к Ж "к

Ахъти далуйтала бег1,
Хъярхъти делхъанала бег1, 
Вец1дех1 мезла халкь-ургар 
Цадех1 гьалмагъдешла бег1, 
Хьанц1а лагьнала ват1ан,
Дила дару Дагъистан.

•к *  к

Сабурла суратчиба 
Лук1ули х1ебелк1унси,
Хабарла хабарчиба 
Бурули х1ебурибси, 
Адаб-рях1мула ват1ан,
Дила дару Дагъистан.

Суалти ва х1янчи:

1. Чина бикайчи т1инт1биублив Дагъистан?
2. Сегъунав Дагъиста ванза?
3. Севан сипатбирулив Дагъиста халкьанала т1абиг1ят?
4. Севан чедаахъилив Дагъиста рангани?



Т1агьир Хрюгский,
Дагъиста халкьла поэт

Дила Ват1ан

Х1ечиб жагаси Ват1ан 
Х1ебургар чинабалра,
Х1ечиб сахават Ват1ан 
Агни балас чилалра.

Леб, дила Ват1ан, х1ела 
Сецад-дигара давла.
Гьачамцун ах1и, х1ябра 
Х1ял багьурсири дявла.

Балас, х1уни дунъяла 
Бируд х1ербарес г1ялам,
Хъарбикалли х1ербирес,
Агарли чула г1ямал.

Г1яг1нибикалли, шандан 
Бирид бамбаван к1ант1и,
Шанданван ч1умадирид 
Х1ела уршбала урк1би.

Х1ечиб х1ялалси Ват1ан 
Агара ванзаличиб,
Ухен xly абзбикили,
Зубрала зубарличил.

Суалти:

1. Сегъунав автор ли сипатбируси нушала Ват1ан?



2. Илизир сегъунти давлуми лера?
3. Илди пайдаладарес багьалли, адамтала яшав къулайбул- 

хъану?

М. Х1ямидов

Дагъиста суратуни

Гьанбиркур дудешли ну 
Бег1 гьалав районнизи 
Укес валкьаахъурли,
Хунжи гили някълизи.

Хунжазир деркестири,
Ца барх1илис даэсти,
Гиб т1ерхьа убирхъяхъес 
Мераначиб къиянти.

Секьяйда кааслира,
Каира авлахъличи.
Авлахъла гьунилира 
Урк1ец1и х1ейри набчи.

Вамсурли ва вемжурли,
Хясали к1ап1карили,
Каира районнизи,
Бара кьяшмачив т1ашли...

Ардякьун дусми... Xlepa,
Нура халакаира...
Нешличи шадив укьес 
Районнизи вак1илра.



Автобус саби дуиДли 
Бяг1уси гьуникадли,
Ерсла тЕулрира сари 
Лямц1ван

шалг1ердулхъули.

Гьанна г1яг1нили ах1ен 
Я хунжи, кьац1 бух1нали,
Я хъайгГив герках1елхъад,
Гьуйчив г1яжизиубли.

Дигахъира ца ахъри:
Дудеш миц1ириахъес,
Лерил сагадешуни 
Сунези чедаахъес.

Суалти:

1. Х1уша районна центрлизи мурт дякьунраяв?
2. Назмула авторли ил арх1яличила се бурули?
3. Сен ил дебали вамсурсири?
4. Гьанна илгъуна къиян кабихьес г1яг1нилив чина-биалра укьес 

багьандан?

Гьунарла ахъдеш

1942-ибил дусла октябрьла 23-личив, Дагъистайзибад- 
ти бургъантазивад цаибилли, Мургьила Зубарила вег1 ве- 
таур Гъунибла районна Мегеб (Мемух1и) шилизивадси 
Мях1яммад Х1яжиев -  машгьурси подводник, к1иибил ранг- 
ла капитан.

Ил ак1убсири 1907-ибил дусла октябрьла 20-личив. 
УчТес Мях1яммад вех1ихьибси Темир-Хан-Шурализив 
(Буйнакъск). Ил шагьарлизи бегГги гечбиубтири чус напа-



кьа баргес багьандан. Граждан дургъбала замана ил -  вец1ну 
х1ябра дус виубси г1улухъа-разведчик, гьуни чебиахъан 
сайливан ургъули калун. И ур ил уч1ули калун педагоги­
ческий техникумлизив. 1925-ибил дуслизив Ленинградла 
чебях1си военно-морское училищелизи уч1ахъес вархьибси- 
ри. “Аврора” бик1уси крейсерличив ил бег1 гьалав вахтали- 
чи кайзурсири.

Училище Мях1яммадли отличноли таманбариб. Гьала- 
гьала ил Щудара урхьула флотлизив калун, rlyp -  Тихий 
океанна флотлизив. 1935-ибил дусла декабрь базлизиб илис, 
дагъистанлантазибад цаибиллис, Ленинна орден бедибси- 
ри. 1941-ибил дуслизив ил Х1унт1ена Байрахъ орденничил 
шабагъатлаварибсири. Дявтала ч1янк1ли II базла дух1нар 
Мях1яммад Х1яжиевла командованиела удир фашисту- 
нала 27 гами кяг1ибтири. Суненицун немецунала 10 гами 
т1ут1укьякьядарибтири.

1942-ибил дусла апрельла ахирличив ил бег1лара 
г1ергъиси гьужумличи вякьунсири. Майла 13-личиб 
Мях1яммад Х1яжиевли бек1деш дируси гами чарбухъунси 
ах1енри...

Мях1яммад Имадутдинович Х1яжиев -  чула у муртли- 
салра частанала ва гамурбала списокунази белк1унтазивад 
ца сай.

Дусми ардякьун. Мях1яммадла у бедибсири 300 фабри- 
калис, заводлис, гамурбас, колхозунас, кьакьурбас, школа- 
бас. Мурманская областьлизибси ца шагьарлис Гаджиевск 
ибси у бедибси саби.

(Цах1набяхъибси И. Г1ях1мадов)

Суалти:

1. Мурт ва чинав ак1убсив Мях1яммад Х1яжиев?
2. Ил чинав уч1ули ка луна?



3. Сегъунти наградаби сархиба Х1яжиевли?
4. Илала у хъумх1ертахъес багьандан, се барили прави-тельстволи, 

халкьли?

Буралаби

Вег1личила вег1 гапик1ни -  х1урматагариъни бирар.
Дурар малх1ямдеш х1едирули, хъулир мялх1ямдеш ди­

ралли, г1ях1си бирар.
Духусила хазна -  багьуди, ахмахла хазна -  давла.
Бархьдеш берх1иличиб шаласи саби.
Вишт1асиличила дудешван вии, зилантачил -  узиван, 

халатачил -  уршиван.
Х1ед барибси г1ях1деш хъуммартид.
Вишт1асини салам гибх1ели, жаваб чарбалтен.
Лацлара лих1би дирарну, г1ела-гьала х1ерх1еили, гъай 

мабурид.



КУЛЬТУРА ВА ИСКУССТВО

М.-Р. Расулов
Даимлис зяйдик1ахъес

Радиолизир дам-дядла т1амри 
зяйдухъунх1ели, Мурадла дях1 
берх1ила нур чегибтиван шаладиуб, 
х1улби разидешли ухесдях1иб. Ил, 
замана-заманаличив неш-дудешла 
дях1ла х1ерик1ули, пиширхъулри.
Сунес хабарра агарли, илала някъби- 
кьяшми шикьдик1есдииб.

Иличи шакбикибти неш-дудешли 
хъатдяхъиб. Мурадли гьандуцес 
х1ейуб: чат1ала дуклумиван, к1елра 
някъра ахъдуцили, ил харчизур ва 
делхъли ветухъун.

Xlepa, ил жинжирагъван бай хъу- 
лив ласухъун. Дудешли “Гьарссях1!” 
или т1амадариб. Мурадли, машгьур- 
си делхъчиливан, кьукьа муси че- 
гахъиб, rlyp, тапван дянгухъи, бех1 гумлачив т1ашизур.

Дам-дядла т1амри жикьила агиличи ва далайличи шур- 
Духъун.

Урши к1ап1урцули, нешли буриб:
-  Диур, дила Мурад1 Х1у г1ях1си делхъчи ветаруд. Бамсри 

ахъа. Далуйтачи лех1ахъи.



-  Далуйтала г1ергъи се бирара, неш? -  хьарбаиб гьеркли- 
зивси Мурадли, рях1ятдешла гьигьра бушили.

-  Концерт таманбирар, Мурад. Сяг1ят верх1ел дикайчи 
сари далуйти духъяндилт1ути. Xlepa, ик1 сяг1ят -  шел ми­
нут кали сари, -  бях1личи чебях1кахъибси сяг1ятличи т1ул 
бях1чиаиб нешли.

Нешла илгъуна жавабли Мурад разиагариахъуб. Ил ай- 
зур, уталичи ац1или, сяг1ят т1ашаиб.

-  Сен или бирулри, Мурад? -  тамашариуб неш.
-  Дам-дядра далуйтира даимлис зяйдик1ахъес, -  разили 

жаваб бедиб Мурадли.

дам-дяд радио концерт

Суалти ва х1янчи:

1. Мурадла дях1 сен дарсдиубтири?
2. Дам-дяд, далуйти Мурадлис дебали дигниличила бурая.
3. Мурадли сяг1ят т1ашаъни х1ушаб сен билзули?

3. Зулпукьаров

Талих1ла к1ел пай

Дила дебали гьарбизур. Пикридухъеная, гьари: ну Лебил 
дунъяла фестивальличив нушала жагьтала газетала вакил 
сайра. Бурая, гьари, талих1 ах1ену гьат1и ил! Амма дила 
хабар ил талих1личила ах1енну, бек1лил царх1ил тали- 
х1личила саби. Сабурбарая...

Москвала Казанский вокзаллизи хьурабарира. Х1еръира 
ита, х1еръира иша -  дила аргъала дуун. Набчибях1 къугъ- 
аси рурсили гьайбарилри. Илала жагадешличила селра 
х1ебурис. Х1ушани муэрлизир, пикрумазир, чинар-риалра 
бег!лара жагаси рурси гьанрикахъая, амма нуни чераибси



илдачир азирнали къугъасири... Ил набчи гъамриуб, шин- 
кьяван цГудара х1улби х1ердариб ва пассажиртала ургар 
хъярла шинван ретахъиб.

Ну ита-иша ветухъунра, чина хабара, раргес х1ейубра.
Ну дебали кьакьавак1ира. Чина х1еръасра -  дила х1улбала 

гьалаб ретахъибси рурсила сипат сабри.
Ил дуги ну бек1лил усх1еунра. Наб жагаризурси царх1ил 

улкалан рурси секьяйда раргишара или пикриик1аси. 
Ишгъуна сек1ал пикрибарира: урусла-дурала улкала мезла 
словарь баргес ва, рурси раргибх1ели, сунела миллатла мез- 
личил гъайухъес...

Барх1и ахъайчи Москвализив дуц1кайк1аси: 34 театр, кон- 
цертунала 2 зал, цирк къяйц1дарира. Рурси чинаралра аги.

Илкьяйда чумал барх1и ардякьун.
Дила ириличир авал имц1якь т1ярхъи лертири. 

Гостиницализи чарухъунх1ели, илдира ах1едаили, ца гьат1и 
барес чебикиб. Калхьух1ели, набзи нуни ира: “Жаг1ял 
г1ергъиси барх1и саби... Биур... Х1ераргасли, таман”.

Царх1ил барх1и нуни культурала к1ялг1я, культура- 
ла юртани, клубуни умц1урра. Рурси пях1ли ретахъи- 
ли сари. Пашманиубли, ну гостиницализи чарулхъулри. 
Комсомольский майдайчиб радиола ц1акьбарибси т1ама ар- 
гъира: “ ...албанский делхъ диру”.

“Чебиис, багьлабирис”, -  или, ну бахъал адамтала урга- 
вад ибкьикили эстрадаличи гъамиубра.

Х1ерик1ус -  арцурсин ит “дила” рурси дурарикиб.
Ну эстрадаличи гьат1ира гъамиубра. Нуни иличибад xlep 

чебасес вирули ах1енра. “Гьанна кьалли ретх1ейхъуд! Юх, 
юх! Гъайухъес багьанара леб: ну корреспондентрагу”.

Делхъ тамандиуб, амма “бисс” бик1ули, ил rlyppa 
т1алабрариб. Ну мякьлабси “Ленинградская”гостиницаличи 
ветухъунра. Илар словарьти дирцулри. Асили илра, дуц1ли 
чарухъунра, корреспондентла кагъар чебаахъили, сценали-



чибси г1яртистуна багьлабируси хъули ац1ира. Шинайсла 
делхъ бара тамандиублири. Х1ерик1ус -  разили пишряхъи- 
ли, ил рурси набчирях1 тяп вокзаллизир кьяйда ляркьули. 
Ил т1ашризур ва, х1ебалас сенрил, бек1 г1яшбуциб. Нуни 
словарь абхьира, амма дила гъай детахъиб. Илкьяйда нуша 
г1ях1цадх1и калунра.

Ахирра-ахир нуни бара х1илх1и бикьуси т1амаличил сло- 
варьлизибад белч1унра:

-  Ну корреспондент сайра. Илини бек1 гьак1бариб.
Нуни къалабали словарьлизиб г1яг1ниси к1ап1и баргира

ва белч1унра:
-  Наб х1ечил ихтилат дураберк1ес г1яг1нили саби.
Илини, бек1 ахъбуцили, иб:
-  Ну х1ушала редакцияла мякьларад х1янчиличи рашу- 

сира. Xlepa... Москвализир фестивальличир гьунидайра.

Корреспондент эстрада Фестиваль

Суалти:

1. Москва л изиб бетерхурси Лебил дуйъяла жагьтала фести- 
вальличила х1ушани се баладая?

2. Чичил къаршиикили автор фестивальличив?
3. Ил раргес багьандан, авторли се барибал бурая.
4. Москваличила х1ушани се бурее дирудая?

А. Неверов
Пяртистуни

Шилизиб клуб бариб. Клублизир дурх1ни-рурсбани спек- 
такльти чедиахъули сари. Х1ябилра ункъли леб кьалли!

Пергъиси спектакль Кьурбай ва Ражабли чебаиб. Илдас 
ил дебали г1ях1бизур. Хъайг1и бак1иб. Ражаб вик1ули сай:



-  Даширая нушанира театр бирех1е. Кьурбай хьарбиули 
сай:

-  Сен-сен бирех1е, гьат1и, ил?
-  Нуни балас, сен-сен барес х1яжатбиркурал. Xlepa, иша 

адиял чебях1ихъех1е. Х1уни ухънала дара, нуни рухъна- 
ла дирис. Мариям нушала рурси риаб. Адиял ахъбурцех1е, 
гьала дурадулхъех1е, гъайкадик!ех1е.

Кьурбай хьарбиули сай:
-  Лех1ахъести чинаба, гьат1и?
-  Урх1ла дурх1ни лебкех1е.
Ражабли ва Кьурбай х1яжатти сек1ал даргиб, ухънас 

муц1ур бирес бех1бихьиб. Ца г1ямзила, пардавла мерла, 
адиял чебях1яхъиб. Ражабли хухула х1ева чегьур, к1ана че- 
бяхъиб. Кьурбай ухъналагъуна муц1ур баршиб, някълизи 
г1яйса касиб, ухънаван хъех1ик1есях1иб. Адиялла г1ела ка- 
бииб, лех1ахъиб.

Илдачи х1ерли ч1ябарличи кабииб бишт1а дурх1ни: Муса, 
Муъминат, Расул. Илди чебак1ес г1яг1ниси тамашаличи 
х1ерли шивк1ивбик1ули саби.

Рахли адиял ахъбиуб -  лебил бишт1ати урухбиуб: 
муц!урра сайра ухъна сай, г1яйсали ванзализи къузик1ули 
сай. Бег1лара вишт1асигъуна Муса висикайиб. Шинайс, 
ил ухънала палтар чегьурси Кьурбан сайни багьурли, ил 
дукарик1ескайиб.

Иладли Ражабра дураухъун. Илини рухънала пал­
тар чегьурли сай ва Кьурбайзи, рухъна хьуна г1ердарили, 
гъайик1ули сай:

-  Тямада, нушала рурси Мариям чинара? Хабарра агар- 
ли Муъминатли т1амадариб:

-  Кьурбан, муц1ур кабикиб! Лебилра дукарбик1еска- 
бииб.



1. Шилизиб сегъуна анц1букь кабикиба?
2. Клублизир се чедиахъули?
3. Кьурбай ва Ражабли се чебаахъиба?
4. Бишт1ати х1ербик1антачила х1ушала пикруми дурая.
5. Спектакль чебаахъес х1ушани кьасбарирав?
6. Х1ушала шилизиб клуб лебу? Илар х1ушаб се чедиахъу?

Машгьурси Пялим

Абу-Пяли ак1убсири 1000 
дус гьалав Бухарила мякьлаб- 
си Афшана бик1уси шилизив.

Ил х1ерирули калун
Средняя Азиялизив, Иранни- 
зив. Дек1ар-дек1арти пачна- 
чив ил тухтурли, вазирли узи. 
Илини делк1унти жузачил, 
г1илмула макьалабачил азир- 
ти дусмазиб пайдалабирутири 
Грецияла, Индияла, Римла, 
Средняя Азияла, Европала
тухтурти ва г1ялимти.

Востокла улкназив ил машгьуриуб Лукьманул х1яким 
ибси уличил, Европализиб биалли илис къантГли Авиценна 
или бик1и.

Ил чевях1си тухтурли дармунтачила дахъал жузи г1елар 
датур. Илдазирад сари: “Аравирнила жуз”, сабира вец1ну
верх1ра табтарлизибад цалабикибси, ва “ Тухтурдешла
г1илмуртала хьулчни”, сабира шел табтарлизибад цалаби­
кибси.

Абу-Иялини г1яжаибти г1ямру дерк1иб. Илини халкьа- 
нала ва миллатунала бехГбихьудличила, ванзала ва зак-



ла диг1яндешуначила, инсантала пикрумачила, тухтурла 
устадешличила, музыкаличила тамашати пикруми г1елар 
датур.

(“ П илму ва г1ямру”  журналлизибад)

Суалти:

1. Абу-Г1яли чинав ва мурт ак1уба?
2. Сегъунти улкназив узули ка луна?
3. Ил чинав ва севан машгьуриуба?
4. Абу-Г1ялини сегъунти жузи делк1уна?
5. Ил сегъунти г1илмуртазив узули ка л у на?

XI. Наврузов

Машгьурси Куле-Мямма

Кубачила шилизиб жяв заманаличибад ярагъ дирнили- 
чил машгьурбиубти Кулиевхъала кьамлизив ак1убси Мямма 
Мусаевич Кулиевличила саби нушала хабар. Илала хала ду- 
дешли дубурлантас тупангунира тапанчабира дири, дудеш 
Мусани -  шушкнира ханжултира. Мяммара Кубачила ми- 
нала устнала саниг1ятлизи ахъиб.

Дургъби дех1дихьес гьаларти дусмазив илала дудеш 
Муса яшав барес кулпетличил варх Орджоникидзе ша- 
гьарлизи вак1иб. Пергер устачила осетинтани жявли ба- 
гьур. Илар илини мургьи-арцлизирад ваях1 дири. Амма ил 
шушкни-ханжулти дируси уста сайни багьурх1ели, ила­
ла х1янчи гьатЕира дахъдаиб. Чидил-биалра машгьурси 
г1ях1яйс савгъат х1яжатбикибх1ели, Мусачи дугьабилзути- 
ри республикала жавабла х1янчизарти. Бусяг1ятра Мусани 
савгъатлис дарибти ваях1 Владикавказла, Москвала, Санкт- 
Петербургла ва царх1илти шагьуртала музейтазир чедаэс 
вирар.



Дургъбала дусми. Мяммала дудешличи, сунела даршуси 
х1янчи бархьбатурли, мурдабала г1яскуртас шушкни дирес 
чебуркъиб. Орджоникидзелизиб шушкни ва ханжулти диру- 
си завод ак1ахъуб. Ил заводлис ва илаб бузути х1ябдаршцад 
г1ярбук1ан устас бек1деш дируси Муса сайри.

Мямма илх1ели вишт1аси, гьачамлис г1ямру х1едалуси, 
урши сайри. Цацах1ели илини жумяг1унадли, дудеш 
чех1ейи. Вамсурли, ч1укьавиубли хъули чарухъунх1ели, 
илала х1улбачибли бали дудешлис сецад къияннирил. 
Сунела цайли ца левей уршиличи пикричевли х1ерик1ули, 
Муса вик1и:

-  Дургъби тамандирар, дила урши, нушала чедибиркур. 
Гьарил адамла гъабзадешра Ват1айс мардешра ахтардиди- 
руси замана саби. Эгер х1ед адам ветаэс дигалли, някъла 
саниг1ят бяркъя, нушала хабарла устнала саниг1ят. Илини 
xly увведх1елугари. Х1ялалси кьац1 камх1ебирар...

Мяммала бег1 гьалавси учитель ва насих1ятчи дудеш сай­
ри. Илини урши някьишик1ахъес, сегъунти-диалра ваях1 
дирахъес руркъусири.

Дургъби тамандиуб. Мямма жагькайуб. Устадеш 
имц1адиуб. Гьанна ил сунела зиланти-устначил абзик1ес 
ва бируси някьишла къулайдеш имц1абарес бурси- 
виублири. Разилири иличи неш ва дудеш. Илди дусмазиб 
Орджоникидзе шагьарлизиб художественный комбинат 
ак1ахъуб. Ил комбинатлис гьуни чебиахъуси Мямма сай­
ри. Илар жура-журала мургьи-арцла, мельхиорла, магьи- 
ла ва царх1илти сек1айзирад ваях1 дурайутири. Мямма 
къайгъилизив вири устни чебетаили пикрибик1ахъес, 
чула х1янчила х1урмат ахъли бих1яхъес. Сайра сага- 
ти някьиш, сагати ваях1 ак1ахъес умц1усири. Xlepa, ил 
багьандан саби илала х1янчи царх1иллайчи мешули 
ах1енси.

1956-ибил дуслизив Мямма кулпетличил варх Кубачи 
чарухъун.



-  Х1ела гьанбикли, Мямма, гьарли-марси творчестволис 
комбинат диргалабухъуну? -  хьарбиулра илизи.

-  Гьарли-марси художниклис диргалабулхъуси селра леб- 
си ах1ен, эгер ил творчески пикриик1уси виалли. Гьайгьай, 
Кубачила минала искусстволис х1ейгеси сек1ал саби ца жу- 
рала ваях1 дурайахъни, хаслира искусствола кьадри камби- 
рахъути. Илди масъултала чевкад ну печатьлизив, худож- 
никунала съездличив гъайухъунра. Гьачамлис ил масъала 
тамай арзили ах1ен.

1975-ибил дуслизиб Краснодарлизиб дураберк1ибси 
выставкаличир Мяммани дарибти жура-журала ваях1 
чедаахъибх1ели, илдачила белк1ун: “Выставкала комитет- 
ли бег1лара халаси кьимат бедиб Дагъиста декоративно­
прикладное искусствола вакил Мямма Кулиевла произведе- 
ниебас. Илала искусстволичи хасти сари гьаннала заманала 
т1алабуначи далдикибти композициябачилти произведени- 
еби. Илини халаси устадешличил ва пагьмула ц1акьличил 
миллатласи искусствола хасдешуни пайдаладарес балули

о  «саи...
Илдигъунти белк1ани ва гапла гъай дахъал сари 

Мяммачила дурибти.
Художникла творчестволизиб хъумх1ертеси ва 

мяг1ничебси анц1букьли бетаур 1979-ибил дуслизиб 
Москвализиб сай вег1си выставка дураберк1ни. Ил выстав- 
каличи г1е-ргъити дусмазир дарибти произведениеби гьала- 
дихьиб Мямма Кулиевли.

Дагъиста халкьла урибси художник, 1950-ибил дусли- 
чивад улкала художникунала Союзла член, вец1ани вы- 
ставкабала бут1акьянчи, дахъал Х1урматла грамотаби 
сархибси ва правительствола наградабачи лайикьикибси 
Мямма Мусаевич Кулиевли урк1ила дигиличил ва халаси 
пикриличил гьандуршули сай сунес къиянх1ели кумекба- 
рибти, насих1ят бурибти ва г1ях1си девличил сунела пагь-



мулис гьуни гьаргбарибти Кубачила машгьурти устни Расул 
Пялихановла, Х1яжибях1муд Мях1яммадовла, Пябдуллагь 
Г1ябдурях1мановла уми.

Суалти ва х1янчи:

1. Чиди шилизив ак1убси Куле-Мямма?
2. Илала дудеш Муса чина гечиубсири?
3. Сегъуна уста вири Муса? Дявтала замана илини се бирулри?
4. Мямма уста ветаъниличила бурая.

Б. Емельянов

Машгьурси адам

Таманбиуб белчГудила дус. Буч1ути дурх1ни учительли- 
чил ва директорличил барх клублизи вечерличи аркьули 
саби.

Хьанц1а автобус къалабали аркьули саби, жагати вавна- 
чилти бульварти лямц1ван г1елар кавлули сари.

Кьакьа таманбируси мерличиб дурх1на халаси, шаласи 
юрт чебаиб. Автобус т1ашбизур. Дурх1ни машиналичибад 
кабац1иб ва кьалтинта кабуцибси бяг1уси ганзухъличи- 
бад чеди абац1иб. Халаси, шаласи хъа бях1рачи суратуни 
черях1кахъилри.

Рахли, Ваняни вявъиб:
-  Дудеш! Дудеш!
-  Лебилра иличи х1ербизур. Ваня сиртукличилси ва гал- 

стукличил ц1уба х1ева-личилси ца х1ябц1анну шура дусла 
г1ямрула а дам л а суратличи къябвердни агарли х1ерик1улри. 
Ил суратлизивси адамла бек1ла гъез шалатири, супелти 
к1ант1итири ва халатири, х1улби ляв бух1натири, нудби 
дяг1утири.

-  Дила дудеш! -  иб хамдешличил Ваняни, -  Дила...



Дурх1ни чула гьалмагъличи х1урматличил х1ербик1улри. 
Ил суратлизивси халати супелтачилси, ляв бух1нати 
х1улбала вег1 адамличи Ваня мешули виъни леблилра 
х1исаббариб. Ваняла андара илалагъунари, нудбира 
дяг1утири.

-  Ик1 х1ела дудеш, министр саю? -  чинирил г1яшли хьар- 
баиб, -  яра депутату?

-  Ил ялчи сай, -  иб Ваняни. “Нушала стройкали- 
чив бег1лара г1ях1си къаркъала уста Андрей Васильевич 
Никулин”, -  суратла удибси белк1 ахъли белч1ун школала 
директорли ва х1урматличил имц1абариб:

-  Машгьурси адам!
Илбарх1и дурх1на клублизирти машгьурти адамтала су- 

ратуназиб чуни балути бахъал адамти баргиб.
Илбарх1и хаслира Ваня имц1али шадлири ва 

талих1чевлири.

Суалти:

1. Белч1удила дус таманбиубх1ели, чина учибикилри буч1анти, 
учительти, бег1ти?

2. Автобус чинаб т1ашбизура?
3. Ваняни се чебаиба клублизиб?
4. Сен къаркъала уста лис машгьурси адам бик1уси?

Камилла суратуни

Дурх1нала анхълизиб, г1ядатли бетаурли, бишт1ати 
суратбик1ахъес бурсибирули бирар. Гьачам шайт1а 
кьап1нала суратуни, к1инайс -  г1инцбала, rlyp -  галгуба- 
ла...

Камилли биалли мурталра суратбируси ца сек1алри. 
Машинти. Илх1елира, гьар журала: дехла, кункти, дек!деш



ахъбурцуси кранничилти, ц1а дилшахъанти, кьакьурби 
умудирути.

Дурх1ни суратбик1ахъес бурсибируси Пяйшат 
Мях1яммадовна бурги ахъх1едуцили бузути хъяшна- 
чи замана-замана гъамрири, цала сурат гапбири, итил- 
лис се-биалра г1еббури, царх1иллис сунени кумекбири, 
вайт1а барибси гьарбири. Камилличи сараибх1ели биалли, 
урк1карулхъи:

-  Нуни хъарбарибси ил ах1енри!
Камиллира, бек1 ахъалра х1ебуцили, мурталра буруси 

ца сабри:
-  Наб шайт1а кьап1ни г1яг1нили ах1ен. Наб машинти 

сари дигути.
Аскер Камилла бегЕлара г1ях1си гьалмагъ сайри. 

Суратбик1ух1ели, илди мурталра барх кабирули бири. 
Лебтанилра балули, бег1лара жагати гЕинцби, шайт1а 
кьап1ни суратдируси Аскер вири. Сунес биалли сунела 
гьалмагъ Камилли дирути машинтала суратуни имц1али 
г1ях1дилзи.

Пяйшат Мях1яммадовнани гъамли бируси суратунала 
выставкаличила гьанбушибх1ели, Камилла лих1иличи гъа- 
миубли, Аскерли серил буриб.

Выставкаличик1елрабархх1ядурбик1есбех1бихьиб.Илди 
цаличи ца лех1ихъули, бархбалги, уржили суратбик1улри.

Сабаиб выставкала барх1ира. Илаб бегЕлара гьарбизурси 
суратлизи халбариб илди к1елра гьалмагъли барх барибси 
х1янчи. Илдани анхълизирад аркьути ц1едешли диц1ибти 
гьар журала жагати машинти суратдарилри.

-  Ишди Камилла машинти нуни ц1едешли диц1ира, -  
вик1улри уруз-х1яц1ли Аскер, чула сурат гапбирули учиби- 
кибти дурх1нала бег1тази.

(“Лачин” журналлизибад)



1. Дурх1нала анхълизир села суратуни дирахъулри?
2. Уршбас П яйш ат Мях1яммадовнали сегъуна кумек бирулри?
3. Аскерлира Камил лира села сурату ни дирулри?
4. Илдани выставка л ичиб сегъуна мер буциба?

